
ᑲᑭᕙᒃ ᑲᑐᔾᔨᖃᑎᒌᖏᑦ 
ᓄᓇᓕᖕᓂ ᐱᕙᓪᓕᐊᔪᓕᕆᓂᕐᒧᑦ 
ᑲᑐᔾᔨᖃᑎᒌᖑᕗᖅ ᐱᔨᑦᑎᕋᖅᑐᑦ 
ᐃᓄᖕᓂᒃ ᐱᓕᕆᐊᖃᖅᑎᑎᓪᓗᑎᑦ 
ᐱᔨᑦᑎᕋᕈᑎᖃᐅᖅᑐᑎᓪᓗ 
ᓴᙵᑎᑉᐹᓪᓕᑦᑎᐊᕐᓂᐊᕐᒪᑕ 
ᕿᑭᖅᑖᓗᖕᒥ ᓄᓇᓕᖏᑦ



ᑐᙵᓱᒋᑦ ᑲᑭᕙᒃᑯᓐᓄᑦ

ᐊᓪᓚᕕᑦᑎᓐᓂ ᐃᖃᓗᖕᓂ, ᑲᑭᕙᒃ 
ᑲᑐᔾᔨᖃᑎᒌᖏᑦ ᐱᔨᑦᑎᕋᓲᑦ ᐃᓄᖕᓂᒃ 
13-ᓂᒃ ᓄᓇᓕᖕᓂ  
ᕿᑭᖅᑖᓗᒻᒦᑦᑐᓂᑦ ᓄᓇᕗᒻᒥ. 
ᐊᕕᑦᑐᖅᓯᒪᓂᕗᑦ ᐊᖏᔪᐊᓘᒻᒪᑦ, 
2,200 ᑭᓛᒥᑐᔅ  ᓴᓂᑭᓗᐊᕐᒥ ᓂᒋᐊᓂ 
ᑕᓯᐅᔭᕐᔪᐊᕐᒥ ᑕᑉᐸᐅᖓ ᐊᐅᓱᐃᑦᑐᕐᒧᑦ 
ᐊᐅᓱᐃᑦᑑᑉ ᕿᑭᖅᑕᖓᓃᑦᑐᒧᑦ. ᓄᓇᓕᕗᑦ 
ᐊᔾᔨᒌᙱᑐᒡᒍᑕᐅᕗᑦ, ᐃᖃᓗᖕᓃᑦᑐᑎᑦ, 
ᓄᓇᕗᑦ ᐊᖓᔪᖅᑳᖃᕐᕕᖓᓂ ᐃᓄᖃᖅᑐᑦ 
ᖃᓂᒋᔭᖏᖕᓂ 8,000, ᐊᐅᓱᐃᑦᑐᒧᑦ 
ᖁᑦᑎᒃᑐᒥ ᐃᓄᖃᖅᑐᓂ 150-ᓂᑦ.

	• ᑮᓇᐅᔭᖅᑎᒍᑦ ᐃᑲᔪᖅᑐᐃᓲᖑᓪᓗᑕ 
ᐃᓄᖕᓂᒃ ᐱᓕᒻᒪᓴᖅᑐᓂᑦ 
ᐊᒻᒪᓗ ᓯᓚᑦᑐᓴᕐᕕᒻᒦᑦᑐᓂᑦ.

	• ᐃᑲᔪᖅᑐᐃᓪᓗᑕ ᐃᓄᖕᓂᒃ 
ᐃᖅᑲᓇᐃᔮᖅᑖᕋᓱᐊᖅᑐᓂᒃ 
ᐃᖅᑲᓇᐃᔮᕐᓂᒃ ᕿᓂᕐᓂᑎᒍᑦ 
ᐊᒻᒪᓗ ᐃᖅᑲᓇᐃᔭᕐᓂᕐᒧᑦ 
ᐃᑲᔪᖅᑕᐅᔾᔪᑎᓂᒃ ᐱᔨᑦᑎᕋᓲᖑᓪᓗᑕ.

	• ᐃᓄᖕᓂᒃ 
ᐃᓚᐅᖃᑕᐅᓕᖅᑎᑦᑎᓂᖅᓴᐅᓲᖑᓪᓗᑕ 
ᓇᖕᒥᓂᖃᕐᓂᕐᒧᑦ 
ᐋᖅᑭᒃᑕᐅᓂᖏᑎᒍᑦ, ᐊᐅᓚᑦᑎᓂᒃᑯᑦ 
ᐊᒻᒪᓗ ᐃᖏᕐᕋᑎᑦᑎᓂᕐᒥᒃ 
ᒪᑭᒪᔪᓐᓇᑦᑎᐊᖅᑐᓂᒃ, 
ᓇᖕᒥᓂᖁᑎᒋᔭᐅᔪᓂᒃ

	• ᐃᑲᔪᖅᑐᐃᓪᓗᑕ 
ᐃᖅᑲᓇᐃᔮᖃᖃᑦᑕᓚᐅᖅᓯᒪᓂᐊᕐᒪᑕ 
ᐊᔪᙱᓪᓗᑎᓪᓗ 
ᐱᕙᓪᓕᐊᓂᖃᕐᓂᖏᑦ ᐃᓄᐃᑦ 

ᒪᒃᑯᒃᑐᑦ, ᓯᕗᒧᐊᓐᓂᖅᓴᐅᓕᕐᓗᑎᑦ 
ᐃᓕᓐᓂᐊᕐᓂᓕᖏᖕᓂᒃ ᐊᒻᒪᓗ 
ᐃᖅᑲᓇᐃᔮᖃᓕᕐᓗᑎᑦ.

	• ᐃᑲᔪᖅᑐᐃᓪᓗᑕ ᓈᒻᒪᑦᑐᓂᒃ 
ᐊᒻᒪᓗ ᐊᑭᓕᐅᑎᒃᓴᓂᒃ 
ᐸᐃᕆᕕᒻᒦᑎᑦᑎᖃᑦᑕᕐᓂᖏᖕᓂᒃ 
ᕿᑐᕐᖓᒥᓂᒃ ᑐᙵᕕᒋᔭᐅᓂᐊᕐᒪᑦ 
ᐃᓚᐅᖃᑕᐅᓂᖅᓴᐅᓂᖏᖕᓂᒃ ᐃᓄᐃᑦ, 
ᐊᒻᒪᓗ ᐱᓗᐊᖅᑐᒥᒃ ᐃᓄᐃᑦ ᐊᕐᓇᐃᑦ, 
ᐃᓕᓐᓂᐊᖅᑎᓪᓗᒋᑦ, ᐱᓕᒻᒪᓴᖅᑎᓪᓗᒋᑦ 
ᐊᒻᒪᓗ ᐃᖅᑲᓇᐃᔭᖅᑎᓪᓗᒋᑦ. 

	• ᐱᐅᔪᒻᒪᕆᖕᒥᒃ, ᐱᓕᕆᔨᒻᒪᕆᐅᔪᑎᒍᑦ 
ᐱᔨᑦᑎᕋᓲᖑᓪᓗᑕ ᐱᔨᑦᑎᓲᕆᔭᑦᑎᓐᓄᑦ.

	• ᓴᙵᑦᑎᑕᐅᓪᓗᑎᑦ ᐱᓕᕆᖃᑎᒋᓲᕗᑦ 
ᐊᔾᔨᒌᙱᑐᒡᒍᑕᐅᓪᓗᑎᑦ 
ᐃᓄᐃᑦ ᐊᑐᓂ, ᓇᖕᒥᓂᖁᑎᓖᑦ 
ᐊᒻᒪᓗ ᑲᑐᔾᔨᖃᑎᒌᑦ.

	• ᐋᖅᑭᒃᓱᖅᑐᒍ ᑲᑭᕙᒃ ᑲᑐᔾᔨᖃᑎᒌᖏᑦ 
ᐊᐅᓚᓂᖃᑦᑎᐊᖅᑑᓪᓗᓂ ᐊᒻᒪᓗ 
ᐊᑐᓗᐊᕐᔭᐃᖅᑐᑕ ᐊᑐᕆᐊᖃᙱᑦᑐᓂᒃ 
ᑲᑐᔾᔨᖃᑎᒌᕈᕐᓂᐊᕐᒪᑦ ᓄᓇᓕᖕᓂ 
ᐱᕙᓪᓕᐊᔪᓕᕆᓂᕐᒥᒃ ᐱᓕᕆᐊᓂᒃ 
ᐊᒻᒪᓗ ᐱᔨᑦᑎᕋᕈᑎᓂᒃ 
ᑲᒪᑦᑎᐊᕈᒪᓪᓗᑕ.

ᓯᕗᓪᓕᐅᑎᑕᕗᑦ 
ᑲᑭᕙᒃᑯᓐᓂ 
ᐅᑯᐊᖑᕗᑦ :

ᑭᙵᐃᑦ

ᓂᑭᓗᐊᖅ

ᑭᒻᒥᕈᑦ

ᐸᖕᓂᖅᑑᖅ

ᕿᑭᖅᑕᕐᔪᐊᖅ

ᑲᖏᖅᑐᒑᐱᒃ
ᒥᑦᑎᒪᑕᓕᒃ

ᐊᐅᔪᐃᑦᑐᖅ

ᐃᒃᐱᐊᕐᔪᒃ'
ᖃᐅᓱᐃᑦᑐᖅ

ᐃᒡᓗᓕᒃ

ᓴᓂᕋᔭᒃ

ᐃᖃᓗᐃᑦ

1991

ᑲᑭᕙᒃᑯᑦ ᐱᒻᒪᕆᐅᓂᖏᑦ 
ᑲᔪᓯᑎᒍᓐᓇᖃᑦᑕᕐᓯᒪᔭᖏᑦ

ᑲᑭᕙᒃᑯᑦ ᑎᒥᙳᖅᑎᑕᐅᒋᐊᙵᓚᐅᕐᓯᒪᔪᑦ ᕿᑭᖅᑖᓗᒻᒥ ᓄᓇᓕᓐᓂᑦ 
ᐱᕙᓪᓕᐊᔪᓕᕆᔨᐅᓂᕐᒧᑦ ᑲᑐᔾᔨᖃᑎᒌᖑᓂᕐᒧᑦ ᔮᓐᓄᐊᓕ 2ᖑᑎᓪᓗᒍ, 1991ᒥ. 
ᒫᑦᓯ 8, 1991ᒥ ᐊᑎᖓ ᐊᓯᔾᔨᖅᑕᐅᓯᓚᐅᕐᓯᒪᔪᖅ ᑲᑭᕙᒃ ᑲᑐᔾᔨᖃᑎᒌᓂᑦ 
ᑕᐃᔭᐅᓯᓪᓗᑎᒃ. 
ᓄᑖᑦ ᑲᓴᑕᒥᐅᓂᑦ ᓄᓇᖃᖅᑳᖅᑐᓄᑦ ᐱᕙᓪᓕᐊᔪᓕᕆᓂᕐᒧᑦ ᐸᕐᓇᐅᑏᑦ ᓄᑖᓂᑦ 
ᐱᓕᕆᐊᓂᑦ ᐱᔨᑦᑎᕋᐅᑎᖃᖃᑦᑕᓯᔪᔪᑦ ᐃᓄᓕᕆᔨᑐᖃᒃᑯᑎᒍᑦ ᐊᒻᒪᓗ ᑮᓇᐅᔭᑦ 
ᑖᒃᑯᑎᒎᓇᖅ ᐱᓕᕆᐊᖅᑎᒍᑦ ᐃᑲᔫᑕᐅᖃᑦᑕᓯᔪᔪᑦ ᐋᖅᑭᑦᑕᐅᓂᐊᕐᖓᑕ ᑲᑭᕙᒃᑯᑦ. 
ᑲᑎᒪᔨᐅᒋᐊᙵᓚᐅᕐᓯᒪᔪᑦ ᐅᑯᐊ ᐊᐃᒃ Hᐊᐅᓕ, ᕙᓚᓐᑏᓇ ᑐᓗᒑᕐᔪᒃ, ᔨᐅᕆ 
ᐃᓪ, ᔮᓂ ᒪᐃᒃ, ᐱᑦᓯᐅᓛᖅ ᐸᓪᓗ, ᔪᐊᓇᓯ ᑰᓂᓘᓯ ᐊᒻᒪᓗ ᓘᓯᐅᓯ ᐊᐃᐱᓕ. ᓯᑳᑉ 
ᒥᒃᑳᓕ ᐃᖅᑲᓇᐃᔭᖅᑎᑖᖑᓚᐅᕐᓯᒪᔪᖅ ᓯᕗᓪᓕᕐᐹᖑᓪᓗᓂ ᐊᐅᓚᑦᑎᔨᐅᓂᕐᒧᑦ. 

ᓕᐅᓂ ᖃᐅᒪᒋᐊᖅ ᑲᑭᕙᒃ ᑲᑐᔾᔨᖃᑎᒌᖏᓐᓄᑦ 
ᐃᖅᑲᓇᐃᔭᖅᑎᐅᖃᑕᐅᓯᓚᐅᕐᓯᒪᔪᖅ 
1993ᖑᑎᓪᓗᒍ. ᑕᐃᔅᓱᒪᓂ ᑲᑭᕙᒃ ᑲᑐᔾᔨᖃᑎᒌᒃᑯᑦ 
ᐱᒋᐊᕐᐸᓪᓕᐊᓕᑕᐃᓐᓇᑎᓪᓗᒋᑦ ᐊᒻᒪᓗ ᐊᒥᓲᓚᐅᕐᓯᒪᙱᑦᑐᑦ 
ᐃᖅᑲᓇᐃᔭᖅᑏᑦ ᐊᒻᒪᓗ ᑮᓇᐅᔭᖃᑦᑎᐊᖏᓪᓚᕆᑦᑐᑎᒃ. 
ᐊᕐᕌᒍᑦ 28 ᐅᖓᑖᓂ, ᖃᐅᒪᒋᐊᖅ 
ᓯᕗᒧᐊᑦᑎᑦᑎᕙᓪᓕᐊᓚᐅᕐᓯᒪᔪᖅ ᐱᕙᓪᓕᐊᖃᑎᖃᖅᑐᓂᓗ 
ᑎᒥᐅᔪᒥᒃ ᑕᐃᒪᐃᓯᒪᔪᖅ, ᑎᓕᔭᐅᓯᒪᓪᓗᓂ 
ᐊᖏᔪᖅᑳᖑᓂᕐᒧᑦ ᐊᐅᓚᑦᑎᔨᒻᒪᕆᐅᓂᕐᒧᓪᓗ 2004ᒥ. 
ᐃᖅᑲᓇᐃᔮᖃᕐᓂᖓᓂ ᑕᒪᑐᒥᖓ, ᖃᐅᒪᒋᐊᖅ 
ᐊᐅᓪᓗᔾᔩᓐᓇᖃᑦᑕᓚᐅᕐᓯᒪᔪᖅ ᐃᓄᓐᓄᑦ ᐃᑲᔪᕐᓂᕐᒥᒃ 
ᒪᑭᑕᖁᓪᓗᒋᑦ, ᐊᒻᒪᓗ ᑲᑭᕙᒃ ᑲᑐᔾᔨᖃᑎᒌᒃᑯᑦ 
ᐊᖏᓪᓕᒋᐊᖅᑎᑦᑎᓚᐅᕐᓯᒪᔪᑦ ᐊᐅᓚᓂᕆᕙᑦᑕᖏᓐᓂᒃ 
ᐃᓚᓯᓪᓗᑎᒃ ᓄᑖᓂᑦ ᑮᓇᐅᔭᓂᑦ ᐊᒻᒪᓗ ᓄᑖᓂᑦ 
ᐱᓕᕆᐊᓂᑦ, ᐊᒻᒪᓗ ᐃᖅᑲᓇᐃᔭᖅᑎᑖᖅᑲᐅᓂᑦ, 
ᑲᑎᓕᒫᖅᑐᒋᑦ 20ᕈᔪᔪᑦ ᐃᖅᑲᓇᐃᔭᖅᑎᖏᑦ. 
ᑲᑭᕙᒃ ᑲᑐᔾᔨᖃᑎᒌᒃᑯᑦ ᖃᐅᔨᒪᔭᐅᑦᑎᐊᖅᑐᑦ 
ᕿᑭᖅᑕᓂ ᓇᒥᓕᒫᖅ ᐊᒻᒪᓗ ᓄᓇᕗᒥ ᐊᒻᒪᓗ 
ᐃᓕᓴᕆᔭᐅᓯᒪᓪᓗᑎᒃ ᑐᑭᓕᐅᔾᔭᐅᓪᓗᑎᒃ ᐱᐅᓂᕐᐹᓂᑦ 
ᐱᓕᕆᔾᔪᓯᖃᖃᑦᑕᕐᓂᖏᓐᓂᒃ ᓄᓇᓕᓐᓂᑦ ᒪᑭᒪᓇᓱᐊᕈᑎᓂᑦ 
ᐱᕙᓪᓕᐊᔪᓕᕆᓂᕐᒧᑦ ᑎᒥᐅᓂᖏᓐᓂᒃ ᓄᓇᖃᖅᑐᑐᖃᕐᓂᑦ 
ᐊᒻᒪᓗ ᐅᑭᐅᖅᑕᖅᑐᒥᐅᑦ ᒥᔅᓵᓅᖓᔪᓂᑦ ᑲᓇᑕᒥ.

ᑮᓇᐅᔭᓄᑦ ᐊᐅᓚᕕᖓᓐᓂ ᐊᕐᕌᒍᒥ 
2021-22, ᑭᖑᓪᓕᕐᐹᒥ ᐊᕐᕌᒍᖓᓂ 
ᐊᖏᔪᖅᑳᖑᓂᕐᒧᑦ ᐊᐅᓚᑦᑎᔨᒻᒪᕆᐅᓂᕐᒧᓪᓗ, 
ᑲᑭᕙᒃ ᑲᑐᔾᔨᖃᑎᒌᒃᑯᑦ ᑲᒪᒋᔭᖃᖃᑦᑕᔪᔪᑦ 
ᐱᔨᑦᑎᕋᐅᑎᖃᖅᑐᑎᒃ $15 ᒥᓕᐊᓐᑲᓴᓐᓂᑦ 
ᐱᓕᕆᐊᕐᓄᑦ ᐱᔨᑦᑎᕋᐅᑎᓄᓪᓗ ᑐᕌᖓᔪᓂᑦ 
ᐃᓄᓐᓄᑦ ᕿᑭᖅᑕᓂ ᓄᓇᓕᐅᔪᓄᑦ. 

ᓕᐅᓂ 
ᖃᐅᒪᒋᐊᖅ
ᐊᖏᔪᖅᑳᖑᓪᓗᓂ 
ᐊᐅᓚᑦᑎᔨᒻᒪᕆᐅᓪᓗᓂᓗ 
2004-2021

ᐃᓕᓴᕆᔭᐅᓂᖓ 
ᐃᖅᑲᓇᐃᔭᖅᑎᐅᓯᒪᓂᖓᓄᑦ

1992

ᐃᓅᓴᑦᑐᑎᒃ 
ᐱᒋᐊᕐᐸᓪᓕᐊᓂᕆᓚᐅᕐᓯᒪᔭᖏᑦ
ᐹᑦ ᐊᕐᓇᒃᑲᖅ ᐃᖅᑲᓇᐃᔮᖅᑖᓚᐅᕐᓯᒪᔪᖅ ᐊᐅᓚᑦᑎᔨᒻᒪᕆᐅᓂᕐᒧᑦ, 
ᐊᒻᒪᓗ ᐃᖅᑲᓇᐃᔮᖃᓚᐅᕐᓯᒪᔪᖅ ᑖᔅᓱᒥᖓ 1999ᒧᑦ ᑎᑭᑦᑐᒍ. 
ᑕᐃᔅᓱᒪᓂ ᑲᑭᕙᒃᑯᑦ ᒥᑭᔪᕈᓘᓚᐅᕐᓯᒪᔪᑦ ᑎᒥᐅᓪᓗᑎᒃ 
ᑎᓴᒪᐃᓐᓇᕐᓂᑦ (4) ᐃᖅᑲᓇᐃᔭᖅᑎᖃᖅᑐᑎᒃ. 

ᐹᑦ ᑕᐃᔅᓱᒪᓂ ᐱᒋᐊᙵᕐᓂᖏᓐᓂ

ᐅᓂᒃᑳᖏᑦ 
ᐃᔅᓯᕙᐅᑕᐅᑉ

ᑲᑎᒪᔩᑦ ᐃᔅᓯᕙᐅᑕᖓᑦ

ᔨᐅᓚᒥ ᑑᕐᖔᓗᒃ

ᖁᕕᐊᓱᑉᐳᖓ ᓴᖅᑭᑎᑦᑎᔭᕆᐊᔅᓴᖅ 
ᑲᑭᕙᒃ ᑲᑐᔾᔨᖃᑎᒌᒃᑯᑦ 2022ᒥ 
ᐊᕐᕌᒍᓕᒫᕐᓯᐅᑎᖏᓐᓂᒃ ᐅᓂᒃᑳᖏᓐᓂᒃ. 
ᑖᓐᓇ ᓯᕗᓪᓕᕐᐹᒥ ᐊᕐᕌᒍᓕᒫᖅ 
ᐃᔅᓯᕙᐅᑕᐅᕕᒋᒐᒃᑯ ᑲᑭᕙᒃ ᑲᑐᔾᔨᖃᑎᒌᒃᑯᑦ 
ᑲᑎᒪᔨᖏᓐᓂᑦ ᐊᒻᒪᓗ ᐱᒃᑯᒍᓱᑦᑎᐊᖅᑐᖓ 
ᑲᔪᓯᑎᒍᓐᓇᕐᓯᒪᔭᑦᑎᓐᓂᒃ. ᑲᑭᕙᒃ 
ᑲᑐᔾᔨᖃᑎᒌᒃᑯᑦ ᖃᐅᔨᑎᑦᑎᓯᒪᒻᒪᑕ 
ᑲᑐᔾᔨᖃᑎᒌᖑᓪᓗᑎᒃ 
ᐱᓕᕆᑦᑎᐊᖅᑐᐊᓘᒻᒪᑕ, 
ᑐᕌᖓᓪᓗᑎᒃ ᐃᑲᔪᖃᑦᑕᓂᕐᒧᑦ 
ᐊᑐᖅᑎᑦᑎᒋᐊᒃᑲᓂᕐᓂᒧᓪᓗ ᐃᓄᓐᓄᑦ 
ᑐᑭᒧᐊᑦᑎᑕᐅᔪᓂᑦ ᒪᑭᒪᓇᓱᐊᕈᑎᓂᑦ 
ᐱᕙᓪᓕᐊᑎᑦᑎᓂᕐᒧᑦ ᐱᓇᓱᐊᕋᔅᓴᓂᑦ. 

ᑖᓐᓇ ᐊᕐᕌᒍᓂ ᓇᓗᓇᐃᒃᑯᑕᐅᒻᒪᑦ 30ᓂᑦ 
ᐊᕐᕌᒍᓂᑦ ᓇᓪᓕᐅᓂᕐᓯᐅᕐᓂᖃᖅᑎᓪᓗᒍ 
ᑎᒥᖁᑎᕗᑦ, ᐊᒻᒪᓗ ᖁᕕᐊᓇᓪᓚᕆᑦᑐᓂ 
ᑕᑯᓐᓈᖅᑐᒍ ᐱᕙᓪᓕᐊᓂᖓ ᐊᒻᒪᓗ 
ᐊᖏᓪᓕᕙᓪᓕᐊᓂᖓ ᑲᑭᕙᒃᑯᑦ ᑕᐃᒪᙵᑦ 
ᐱᒋᐊᓚᐅᕐᓯᒪᒻᒪᑕ 1991ᖑᑎᓪᓗᒍ. 
2021-22 ᓇᓗᓇᐃᒃᑯᑕᐅᓚᐅᕐᒥᔪᖅ 
ᐊᓯᔾᔨᕐᓂᕆᔪᔭᖏᓐᓄᑦ ᐊᖏᔪᖅᑲᐅᑏᑦ 
ᐊᒻᒪᓗ ᐱᕙᓪᓕᐊᔪᓐᓇᕐᓯᔪᒻᒪᑕ 
ᖃᓂᒪᓇᖅᑐᖅᑕᖃᓚᐅᖅᑎᓪᓗᒍ 
ᓄᓇᕐᔪᐊᓕᒫᒥ ᑕᒪᓐᓇ ᐃᓅᓯᑦᑎᓐᓂ 
ᐊᑑᑎᔪᐊᓘᑲᐃᓐᓇᔪᒻᒪᑦ ᒪᕐᕉᓐᓂᒃ 
ᐊᕐᕌᒎᓐᓂᒃ. ᑲᑭᕙᒃ ᑲᑐᔾᔨᖃᑎᒌᒃᑯᑦ 
ᐃᑲᔪᕆᐊᒃᑲᓐᓂᕈᓐᓇᕐᓯᓯᒪᒻᒥᔪᑦ ᐊᒥᓲᓂᕐᓴᓂᑦ 
ᐃᓄᓐᓂᑦ, ᐊᒻᒪᓗ ᐋᖅᑭᓯᒪᓕᖅᑐᑕ 
ᐊᒥᓲᓂᕐᓴᓂᑦ, ᖃᑦᑎᑐᐃᓐᓇᕐᓄᑦ−ᐊᕐᕌᒍᓂᑦ 
ᐃᑲᔪᕈᓐᓇᓯᓪᓗᑕ ᐃᓕᓐᓂᐊᑎᑦᑎᓂᕐᒧᑦ, 
ᐱᕙᓪᓕᐊᑎᑦᑎᓂᕐᒧᑦ ᐊᒻᒪᓗ ᐸᐃᕆᕕᓐᓂᑦ 
ᓴᓇᓂᕐᒧᑦ ᐱᓕᕆᐊᔅᓴᓂᑦ. 

ᑕᒫᓂ ᐊᕐᕌᒍᒥ ᐊᕐᕌᒍᖃᑦᑎᐊᓂᕐᐹᖑᒻᒥᔪᑦ 
ᑲᑭᕙᒃᑯᑦ ᐱᓕᕆᐊᕐᓂᑦ ᐱᔨᑦᑎᕋᐅᑎᖃᕐᓂᕐᒧᑦ. 
ᐱᔨᑦᑎᕋᐅᑎᖃᕐᓯᒪᔪᒍᑦ ᖃᓂᒋᔭᖓᓃᑦᑐᓂᑦ 
$15 ᒥᓕᐊᓐ ᐱᓕᕆᐊᓂᑦ ᐱᔨᑦᑎᕋᐅᑎᓂᓪᓗ 
ᐃᓄᓐᓄᑦ ᐃᑲᔪᕐᐸᑕᑦᑎᓐᓄᑦ, 

ᐸᐃᕆᕕᓐᓄᑦ, ᐃᓕᓐᓂᐊᖅᑎᓄᑦ 
ᐱᓕᕆᕕᓐᓄᓪᓗ. ᒪᕐᕈᐊᖅᑎᓗᐊᑲᓴᒻᒪᕆᑦᑐᑦ 
ᑲᔪᓯᑎᖃᑦᑕᕈᓐᓇᕐᓯᒪᔭᑦᑕ ᓴᓂᐊᓂ. 
ᑲᒪᓇᓪᓚᑦᑖᖅᑐᖅ ᑲᔪᓯᑎᒍᓐᓇᕐᓯᒪᔭᕗᑦ 
ᑕᒫᓂ ᐊᕐᕌᒍᒥ, ᐊᒻᒪᓗ ᓂᕆᐅᑦᑐᑕ ᑕᐃᒫᒃ 
ᑲᔪᓯᑎᑦᑎᕙᓪᓕᐊᖏᓐᓇᕐᓂᐊᕆᐊᔅᓴᖅ 
ᐊᕐᕌᒍᒋᓂᐊᖅᑕᑎᓐᓄᑦ ᐊᒻᒪᓗ ᐅᖓᑖᓄᑦ. 
ᑕᒫᓂ ᐊᕐᕌᒍᒥ ᑲᑭᕙᒃ ᑲᑐᔾᔨᖃᑎᒌᒃᑯᑦ 
ᐱᔨᑦᑎᕋᐅᑎᒋᕙᓚᐅᖅᑕᖏᓐᓄᑦ 
ᖃᓂᒪᓇᖅᑐᖅᑕᖃᓚᐅᖅᑎᓐᓇᒍ 
ᐅᑎᕐᓂᐊᖅᑐᑦ. 

ᓄᓇᓕᓐᓅᖃᑦᑕᑲᓐᓂᕐᓂᐊᓕᕐᒥᒐᑦᑕ 
ᑲᓲᑎᖃᑎᒋᒃᑲᓐᓂᖃᑕᕐᓗᒋᑦ ᐃᑲᔪᕐᐸᑦᑕᕗᑦ 
ᐱᖃᑎᕗᓪᓗ. ᐅᐱᒍᓱᓪᓚᕆᑦᑐᖓ 
ᐃᔅᓯᕙᐅᑕᕆᔭᐅᒋᐊᔅᓴᖅ ᑖᒃᑯᓄᖓ 
ᑲᑐᔾᔨᖃᑎᒌᑯᓗᓐᓄᑦ, ᐊᒻᒪᓗ ᑲᒪᒋᕙᑦᑕᒃᑲ 
ᑐᓂᓯᒪᑦᑎᐊᖃᑦᑕᕐᓂᖏᓐᓄᑦ, 
ᐃᖅᑲᓇᐃᔮᖏᓐᓂᒃ ᑲᒪᑦᑎᐊᖃᑦᑕᕐᓂᖏᓐᓄᑦ 
ᐊᒻᒪᓗ ᐱᔪᒪᓂᖃᑦᑎᐊᕐᓂᖏᓐᓄᑦ 
ᐃᖅᑲᓇᐃᔭᖅᑏᑦ ᐱᓕᕆᖃᑦᑕᐅᑎᓪᓗᒋᑦ 
ᐅᔾᔨᕈᓱᑦᑎᐊᖅᑐᑎᒃ ᐃᑲᔪᖅᑐᑎᒃ ᐃᓄᓐᓂᑦ 
ᒪᑭᑕᑎᑦᑎᓂᕐᒧᑦ ᐊᒻᒪᓗ ᐃᓅᓯᖏᓐᓂᒃ 
ᐋᖅᑭᐸᓪᓕᑎᑦᑎᖃᑦᑕᓂᕐᒧᑦ. 

ᔨᐅᓚᒥ ᑑᕐᖔᓗᒃ 
ᐃᔅᓯᕙᐅᑕᖅ

1994

1993

ᐱᕈᕐᐸᓪᓕᐊᓂᖏᑦ 
ᐊᓯᔾᔨᐸᓪᓕᐊᓂᖏᓪᓗ
ᐊᓯᔾᔨᓚᐅᕐᓯᒪᔪᑦ ᑲᑎᒪᔨᖏᑕ 
ᐋᖅᑭᓯᒪᓂᕆᕙᑦᑕᖏᑦ ᐊᒻᒪᓗ ᑲᑭᕙᒃᑯᑦ 
ᐅᓂᒃᑳᖃᑦᑕᓯᓚᐅᕐᓯᒪᔪᑦ ᕿᑭᖅᑖᓗᒻᒥ ᐃᓄᐃᑦ 
ᑲᑐᔾᔨᖃᑎᒌᖏᓐᓄᑦ. ᑕᕝᕙᓂᔅᓴᐃᓐᓇᖅ ᐊᕐᕌᒍᒥ 
ᐸᕐᓇᐸᓪᓕᐊᓯᓚᐅᕐᓯᒪᔪᑦ ᓴᓇᔭᐅᓂᕆᓛᖅᑕᖓᓄᑦ 
ᐸᕐᓇᐃᕕᒃ ᐃᓪᓘᑉ ᐊᒻᒪᓗ ᒪᑐᐃᕐᓂᕆᓛᖅᑕᖓᓄᑦ 
ᕿᑭᖅᑖᓗᒻᒥ ᐅᖅᓴᕝᕕᐅᑉ, ᑖᓐᓇ 
ᑐᓂᔭᐅᓯᓚᐅᕐᓯᒪᔪᖅ ᑭᖑᓂᐊᒍᑦ ᕿᑭᖅᑖᓗᒃ 
ᑯᐊᐳᕇᓴᒃᑯᓐᓄᑦ. ᐊᐱᑕᖅ ᐃᓄᐊᕋᖅ, ᑲᑎᒪᔨᓂᑦ ᐃᔅᓯᕙᐅᑕᖅ 1994

ᐃᖅᑲᐅᒪᓪᓗᒍ

ᔫ ᐊᑕᒍᑦᑖᓗᒃ (1948-2022)
ᐊᑕᒍᑦᑖᓗᒃ ᐊᒥᓱᐊᓗᓐᓂᑦ ᐃᖅᑲᓇᐃᔮᖃᕐᓯᒪᔪᖅ 
ᕿᑭᖅᑖᓗᒻᒥ ᐃᓄᐃᑦ ᑲᑐᔾᔨᖃᑎᒌᖏᓐᓂ, 
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖑᓕᔪᔪᑦ 
ᑭᖑᓂᐊᒍᑦ, ᐊᒻᒪᓗ ᑲᔪᓯᑎᑦᑎᓯᒪᓪᓗᓂ 
ᓂᕈᐊᖅᑕᐅᕕᒋᖃᑦᑕᕐᓯᒪᔭᖏᓐᓂᒃ ᕿᑭᖅᑕᓂᒃᑯᓐᓂᑦ 
ᑕᐃᒪᙵᑦ ᐱᒋᐊᖅᑎᑕᐅᓚᐅᕐᓯᒪᒻᒪᑕ 1996ᒥ.

ᐱᔨᑦᑎᕐᓯᒪᐃᓐᓇᓚᐅᖅᑐᖅ ᐃᓄᓐᓄᑦ ᕿᑭᖅᑕᓂᒃᑯᓂᑦ 
ᐃᓚᒋᔭᐅᓪᓗᓂ 2020ᒧᑦ ᑎᑭᑦᑐᒍ. ᐱᔨᑦᑎᕐᓯᒪᓚᐅᕐᓯᒪᒻᒥᔪᖅ 
ᐃᔅᓯᕙᐅᑕᕆᔭᐅᓪᓗᓂ ᑲᑭᕙᒃ ᑲᑐᔾᔨᖃᑎᒌᒃᑯᓐᓄᑦ 
ᕖᕝᕗᐊᓕ 2017ᒥ ᑎᓯᐱᕆ 2020ᒧᑦ ᑎᑭᑦᑐᒍ. 34ᓂᑦ−
ᐊᕐᕌᒍᓂᑦ ᐃᖅᑲᓇᐃᔮᖓᓂ ᐱᔨᑦᑎᕐᓯᒪᓪᓗᓂ ᐃᓄᓐᓄᑦ, 
ᐊᑕᒍᑦᑖᓗᒃ ᐃᓚᒋᔭᐅᖃᑦᑕᕐᓯᒪᔪᖅ ᐊᒥᓱᓂᑦ ᐱᓕᕆᐊᔅᓴᓂᑦ 
ᐱᓕᕆᓂᐅᔪᓂᓪᓗ, ᑭᓯᐊᓂᓕ ᐊᖏᓂᕐᐹᖑᓯᒪᕙᓪᓚᐃᔪᖅ 
ᐃᖅᑲᓇᐃᔮᖓᓂ ᐱᙳᖅᑎᑦᑎᓂᖅ ᐱᔭᕇᕐᓯᓂᖏᓐᓂᓪᓗ 
ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑎᑯᓐᓂᑦ (QTCᓱ 
ᐅᓂᒃᑳᓂᑦ. ᐊᑕᒍᑦᑖᓗᒃ ᐅᖃᐅᓯᖃᕋᔪᖃᑦᑕᓚᐅᕐᓯᒪᒻᒪᑦ 
ᐊᒻᒪᓗ ᐃᑉᐱᒍᓱᓪᓚᕆᖃᑦᑕᕐᓯᒪᓪᓗᓂ ᐃᑲᔪᕐᓰᓂᕐᒥᒃ 
ᕿᑭᖅᑕᓂᒃᑯᑦ ᐃᓱᒪᒋᓯᒪᔭᖏᓐᓂᒃ ᑲᔪᓯᑎᑦᑐᒪᓪᓗᒋᑦ 
ᓴᐃᒻᒪᖃᑎᖕᓂᖅ, ᐃᓱᒪᒋᔪᓐᓇᐃᖅᑎᒌᓯᒪᓗᑎᒃ ᑕᐃᒪᐃᒃᑯᐊᕇᑦ, 
ᐃᒫᒃ ᑐᑭᓕᒃ ᐃᓱᒪᒋᔪᓐᓇᐃᖅᑎᒌᒍᓐᓇᖁᓪᓗᒋᑦ ᓱᓕᔪᓂᑦ 
ᓴᖅᑭᖅᑐᖃᕆᐊᖃᕐᖓᑦ ᐊᒻᒪᓗ ᑐᑭᓯᔭᐅᓂᖏᓐᓂᒃ 
ᓇᓗᓇᐃᕐᓯᓗᑎᒃ ᖃᓄᐃᓕᐅᕈᑕᐅᓯᒪᔪᑦ. ᔫ ᓈᒻᒪᑦᑐᒥᒃ 
ᐊᑑᑎᖃᕐᓯᒪᒻᒪᑦ ᐊᒻᒪᓗ ᐊᔾᔪᒥᓇᖅᑑᓯᒪᓪᓗᓂ 
ᑕᐃᒪᐃᒃᑯᐊᖏᓐᑦ ᐃᓅᖃᑎᖏᓐᓄᓪᓗ. ᑲᑎᒪᔩᑦ 
ᐃᖅᑲᓇᐃᔭᖅᑏᓪᓗ ᐃᖅᑲᐅᒪᑦᑎᑦᑎᐊᖃᑦᑕᖅᑐᑦ 
ᑖᔅᓱᒥᖓ ᑐᓂᓯᒪᑦᑎᐊᕐᓂᕆᓚᐅᖅᑕᖓᓂᒃ, 
ᖃᐅᔨᒪᓂᖃᑦᑎᐊᕐᓂᕆᓚᐅᖅᑕᖓᓂᒃ 
ᐃᑉᐱᒍᓱᔅᓯᒪᓪᓚᕆᓐᓂᖓᓂᓪᓗ ᓂᐱᒋᔭᐅᓪᓗᓂ ᐃᓄᓐᓄᑦ. 

ᐄᐳᓗ 2022, ᔫ ᐊᑕᒍᑦᑖᓗᒃ ᐃᓅᔪᓐᓃᔪᔪᖅ, 
73ᓂᒃ ᐅᑭᐅᖃᖅᑐᓂ. 

1996

1995

ᓄᑖᖅ ᐃᓂᒋᓂᐊᓕᖅᑕᖓ
ᐸᕐᓇᐅᕕᒃ ᐃᓪᓗ ᒪᑐᐃᖅᑕᐅᓚᐅᕐᓯᒪᔪᖅ ᐄᐳᓘᑎᓪᓗᒍ, ᑖᓐᓇ 
ᐱᒋᐊᕈᑕᐅᓚᐅᕐᓯᒪᔪᖅ ᐋᖅᑭᓱᖅᑕᐅᑦᑎᐊᑲᓐᓂᓕᖅᑐᓂ ᑎᓴᒪᓄᑦ 
ᐊᑐᕆᐊᓄᑦ ᓄᖅᑲᑕᕐᕕᐅᕙᑦᑐᖅ ᐃᖃᓗᓐᓂ. ᑕᐃᒫᒃ ᐱᕙᓪᓕᐊᑎᑦᑎᓂᖅ 
ᐃᓚᒋᔭᐅᓯᒪᔪᖅ ᐃᓱᒪᒋᔭᐅᓯᒪᔪᒧᑦ ᑲᔪᓯᑎᑕᐅᒐᒪᒐᔭᖅᑐᓂ 
ᓇᒻᒥᓂᕐᓱᕈᓕᕐᐸᓪᓕᐊᓕᕐᓗᑎᒃ ᑎᒥᐅᓗᑎᒃ ᑐᕚᖃᙱᓂᕐᓴᐅᓕᕐᓗᑎᒃ 
ᓯᕗᓂᔅᓴᑎᓐᓂ ᒐᕙᒪᒃᑯᓐᓂᑦ ᑮᓇᐅᔭᖅᑖᖃᑦᑕᓂᕐᒥᒃ. 

ᐊᕐᕌᒍ ᐱᒋᐊᕈᑎᖃᔪᖅ ᑕᐃᒫᔅᓴᐃᓐᓇᐸᓗᒃ 
2020-21ᒥ ᐱᒋᐊᕈᑎᖃᔪᒻᒪᑕ, 
ᒪᑐᓯᒪᐅᖅᑐᑎᒃ ᐊᓪᓚᕝᕖᑦ ᐱᔾᔪᑎᒋᓪᓗᒍ 
ᖃᓂᒪᓇᖅᑐᖅ−ᓄᕙᕐᔪᐊᓇᖅᑐᖅ 
ᐱᒋᐊᖅᑐᑎᒃ ᐄᐳᓗ 2021ᒥ ᐊᒻᒪᓗ ᔫᓂᐅᑉ 
ᐱᒋᐊᙵᕐᓂᖏᓐᓄᑦ ᑎᑭᑦᑐᒍ. ᐊᓪᓚᕝᕕᕗᑦ 
ᒪᑐᓯᒪᐃᓐᓇᔪᔪᑦ ᓱᓕ ᐃᓄᓕᒫᓄᑦ ᑭᓯᐊᓂᓕ 
ᐃᖅᑲᓇᐃᔭᖅᑎᓄᑦ ᓱᓕ ᑲᔪᓯᑎᑦᑎᔪᔪᑦ 
ᐱᔨᑦᑎᕋᐅᑎᖃᕐᓂᕐᒥᒃ ᐱᓕᕆᐊᕆᕙᑦᑕᑎᓐᓂᒃ 
ᐱᔨᑦᑎᕋᑎᒋᕙᑦᑕᑎᓐᓂᓪᓗ ᐃᑲᔪᕐᐸᑕᑦᑎᓐᓄᑦ. 

2021 30ᓂᑦ ᐊᕐᕌᒍᓂᑦ 
ᓇᓪᓕᐅᓂᕐᓯᐅᕐᕕᒋᒻᒥᒐᑦᑎᒍ 
ᐱᙳᖅᑎᑕᐅᓂᕆᓚᐅᕐᓯᒪᔭᖓᓄᑦ 
ᑲᑭᕙᒃ ᑲᑐᔾᔨᖃᑎᒌᒃᑯᑦ. ᑖᓐᓇ 
ᐱᒻᒪᕆᐊᓘᓪᓗᓂ ᑎᑭᐅᑎᓂᕗᑦ ᑕᒪᐅᖓ 
ᑲᑐᔾᔨᖃᑎᒌᑦ ᐊᑐᖃᑦᑕᖅᑕᖏᓐᓂ. 
ᐊᕐᕌᒍᓂᑦ 30ᓂᑦ ᐊᓂᒍᖅᑐᓂᑦ, ᑲᑭᕙᒃ 
ᑲᑐᔾᔨᖃᑎᒌᒃᑯᑦ ᐊᖏᓪᓕᑲᓐᓂᕐᓯᒪᔪᑦ 
ᐊᒻᒪᓗ ᐱᓕᕆᐊᖃᒃᑲᓐᓂᓕᖅᑐᑎᒃ 
ᐱᔨᑦᑎᕋᐅᑎᖃᕐᐸᑦᑐᑎᒃ 
ᖃᓄᐃᑦᑐᑐᐃᓐᓇᑦᑎᐊᓂᑦ ᐱᓕᕆᐊᓂᑦ 
ᐱᔨᑦᑎᕋᐅᑎᓂᓪᓗ ᐃᓄᓐᓄᑦ 
ᕿᑭᖅᑕᓂ ᐊᒻᒪᓗ ᐅᖓᑖᓄᑦ. 2021-
22 ᐊᕐᕌᒍ ᑮᓇᐅᔭᑎᒍᑦ ᐊᐅᓚᕕᖓᓂ 
ᐃᖏᕐᕋᑦᑎᐊᕐᕕᒋᓂᕐᐹᕆᔫᔮᖅᑕᖓ 
ᐅᓪᓗᒥᒧᑦ ᑎᑭᑦᑐᒍ ᐱᓕᕆᐊᕐᓂᑦ 
ᐱᔨᑦᑎᕋᐅᑎᒋᕙᑦᑕᖏᓐᓂ. ᑕᓪᓕᒪᓂᑦ 
(5) ᐊᕐᕌᒍᓂᑦ ᐊᓂᒍᖅᑐᓂᑦ ᑕᒫᓂ $7 
ᒥᓕᐊᓐ ᐅᖓᑖᓃᕌᕐᔪᑦᑐᓂᑦ ᐱᓕᕆᐊᕐᓄᑦ 
ᐊᑭᓕᕐᓱᐃᔾᔪᑎᖃᖃᑦᑕᕐᓯᒪᔪᒍᑦ 
ᐊᕐᕌᒍᑕᒫᑦ. ᑕᒫᓂ ᐊᕐᕌᒍᒥ ᐊᖏᕐᓯᔪᔪᒍᑦ 
$14.75 ᒥᓕᐊᓐᓂᑦ ᐱᓕᕆᐊᕐᓄᑦ 
ᑲᑦᑐᖓᐃᕈᑕᐅᓯᒪᔪᓂᑦ. 

ᐃᓚᖏᑦ ᐱᔾᔪᑕᐅᓯᒪᔪᑦ ᐃᑲᔫᑎᖃᕐᓯᒪᔪᑦ 
ᑲᔪᓯᑦᑎᐊᕈᑎᒋᓯᒪᔭᑦᑎᓐᓄᑦ ᑕᒫᓂ 
ᐊᕐᕌᒍᒥ. ᖃᑦᑎᑐᐃᓐᓇᕐᓄᑦ−
ᐊᕐᕌᒍᓄᑦ ᐊᖏᖃᑎᒌᒍᑎᖃᕐᓯᒪᔪᒍᑦ 
ᐃᓘᓐᓇᐸᓗᖏᓐᓄᑦ ᑮᓇᐅᔭᓄᑦ 
ᑲᑐᔾᔨᖃᑎᒋᕙᑦᑕᑎᓐᓄᑦ. ᐊᒻᒪᓗ ᑕᐃᒫᒃ 

ᑮᓇᐅᔭᖃᖅᑎᑕᐅᑦᑎᐊᖃᑦᑕᕐᓂᕗᑦ 
ᕿᓂᕈᓐᓇᕈᑎᒋᓯᒪᒻᒥᔭᕗᑦ ᐅᖓᑖᓄᑦ 
ᑮᓇᐅᔭᖃᖅᑎᑕᐅᕙᑦᑐᓄᑦ ᐱᓕᕆᐊᔅᓴᓄᑦ 
ᐊᑕᐅᓯᐊᖃᑦᑕᖅᑐᓂᑦ ᐊᕐᕌᒍᑕᒫᑦ, ᐊᒻᒪᓗ 
ᐊᑐᓕᖅᑎᑦᑎᕙᓪᓕᐊᒍᓐᓇᕐᓯᒪᓪᓗᑕ 
ᑐᑭᒧᐊᑦᑎᑕᐅᔪᓐᓇᓂᕐᓴᓂᑦ ᐊᒻᒪᓗ 
ᓯᕗᓂᔅᓴᑎᓐᓄᑦ ᐱᓇᓱᐊᕈᑕᐅᓂᐊᖅᑐᓂᑦ. 
ᐃᓚᓕᐅᑎᓯᒪᔪᑦ ᖃᓂᒪᓇᖅᑐᖅᑕᖃᕐᓂᖓᓄᑦ 
ᑮᓇᐅᔭᑦ ᐋᖅᑭᐸᓪᓕᑎᑦᑎᓯᒪᒻᒥᔪᑦ 
ᐱᔨᑦᑎᕋᐅᑎᖃᒃᑲᓐᓂᕈᓐᓇᓂᕐᒧᑦ 
ᐱᓕᕆᐊᓂᑦ. ᑭᖑᓪᓕᕐᐹᒥ, 
ᐱᓇᓱᐊᕈᑎᒋᓯᒪᔭᖏᑎᒍᑦ ᓯᕗᓕᖅᑎᑦᑕ, 
ᐊᒥᓱᓂᑦ ᐱᓇᓱᐊᕋᔅᓴᓂᑦ ᑕᑯᓯᒪᔪᑦ 
ᐱᕈᕐᐸᓪᓕᐊᑎᑦᑎᔾᔪᑎᒋᔪᓐᓇᑕᑦᑎᓐᓂᒃ 
ᖃᑦᑎᑐᐃᓐᓇᕐᓄᑦ−ᐊᕐᕌᒍᓄᑦ ᐱᓕᕆᐊᔅᓴᓄᑦ. 

ᖁᔭᓐᓇᒦᓪᓚᕆᑦᑕᒃᑲ ᑲᑎᒪᔩᑦ 
ᐅᕙᓐᓂᒃ ᑕᑎᖃᙳᐊᑕᕐᓯᓐᓇᓚᐅᕐᖓᑕ 
ᐊᐅᓚᑦᑎᔨᒻᒪᕆᐅᑎᓪᓗᖓ, 
ᐊᒻᒪᓗ ᓂᕆᐅᑉᐳᖓ 
ᐊᖏᔪᖅᑳᖅᑖᖅᑲᐅᓂᐊᕐᓂᖏᓐᓂᒃ 
ᐊᐅᓚᑦᑎᔨᒻᒪᕆᐅᓂᐊᖅᑐᒥᓪᓗ 
ᐊᕐᕌᒎᓂᐊᖅᑐᒥ. ᖁᔭᓐᓇᒦᕕᔾᔪᐊᕐᒥᔭᒃᑲ 
ᐃᖅᑲᓇᐃᔭᖅᑎᓕᒫᑦᑎᐊᖏᑦ ᑲᑭᕙᒃᑯᑦ 
ᑕᕝᕙᓂ ᐊᐅᓚᑦᑎᔨᒻᒪᕆᐅᑲᐃᓐᓇᑎᓪᓗᖓ 
ᖁᕕᐊᓇᖅᑐᒥᒃ ᐊᑐᖅᑎᑦᑎᓯᒪᒻᒪᑕ ᐊᒻᒪᓗ 
ᐃᖅᑲᐅᒪᓇᕐᓂᐊᕐᒥᔪᓂᑦ, ᐊᒻᒪᓗ 30ᓂᑦ 
ᐊᕐᕌᒍᓂᑦ ᓇᓪᓕᐅᓂᕐᓯᐅᕐᓂᖃᕐᓂᕗᑦ 
ᑎᑭᐅᑎᑎᑦᑎᙳᐊᑕᕐᓯᓐᓇᕐᒥᒻᒪᑦ 
ᐃᓱᒪᓇᙱᑦᑐᒧᑦ. 

ᐲᑕ ᑐᒥᓪᑎ 
ᐊᖏᔪᖅᑳᖅ ᐊᒻᒪᓗ ᐊᐅᓚᑦᑎᔨᒻᒪᕆᒃ

ᑐᓴᕋᔅᓴᑦ 
ᐊᐅᓚᑦᑎᔨᒻᒪᕆᒻᒥᒃ

ᐊᖏᔪᖅᑳᖅ ᐊᒻᒪᓗ ᐊᐅᓚᑦᑎᔨᒻᒪᕆᒃ

ᐲᑕ ᑐᒥᓪᑎ

30ᓂᑦ ᐊᕐᕌᒍᓂᑦ ᐃᑲᔪᖃᑦᑕᖅᑐᑦ ᐃᓄᓐᓂᑦ ᒪᑭᑕᑎᑦᑎᓂᕐᒥᒃ 5



1997

ᐱᕙᓪᓕᐊᓂᖅ
ᓛᕆ ᐊᐅᓪᓚᓗᒃ ᓂᕈᐊᖅᑕᐅᓚᐅᕐᓯᒪᔪᖅ ᑲᑎᒪᔨᓂᑦ ᐃᔅᓯᕙᐅᑕᐅᓂᕐᒧᑦ, ᑕᕝᕙᓂ 
ᐊᑯᓂ ᐃᔅᓯᕙᐅᑕᐅᓚᐅᕐᓯᒪᔪᖅ. ᑲᑭᕙᒃᑯᑦ 6ᓂᑦ ᐃᖅᑲᓇᐃᔭᖅᑎᖃᓚᐅᕐᓯᒪᔪᑦ 
ᐊᒻᒪᓗ ᐱᒋᐊᓚᐅᕐᓯᒪᔪᑦ ᐱᔨᑦᑎᕋᐅᑎᖃᖃᑦᑕᓂᕐᒥᒃ ᐊᐅᔭᒃᑯᑦ ᐃᓕᓐᓂᐊᖅᑎᓂᑦ 
ᐃᖅᑲᓇᐃᔭᖅᑎᑦᑎᖃᑦᑕᓂᕐᒥᒃ, ᓴᓇᕐᕈᑎᕋᓛᖅᑖᕈᑎᔅᓴᓂᑦ ᐱᓕᕆᐊᕐᒥᑦ, ᓯᕗᒧᑦ 
ᐃᑲᔫᓯᐊᔅᓴᓂᑦ ᐊᒻᒪᓗ ᒪᑭᒋᐊᕐᕕᒃ ᐊᑐᖅᑐᐊᕋᔅᓴᓂᑦ. 

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐊᑎᓕᐅᓚᐅᕐᓯᒪᔪᑦ ᒪᕐᕉᓐᓂᒃ ᐊᕐᕌᒎᓐᓂᒃ 
ᐊᖏᖃᑎᒌᒍᑎᓂᑦ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᑲᓇᑕᒥ (HRDC) ᐃᓕᓐᓂᐊᑎᑦᑎᓂᕐᒧᑦ 
ᐃᖅᑲᓇᐃᔮᕐᓅᖓᔪᓄᓪᓗ ᐱᓕᕆᐊᓂᑦ ᐱᔨᑦᑎᕋᐅᑎᖃᖃᑦᑕᓂᕐᒧᑦ ᑖᒃᑯᐊ 
ᐱᔨᑦᑎᕋᐅᑕᐅᕙᑦᑐᑎᒃ ᑲᑭᕙᒃ ᑲᑐᔾᔨᖃᑎᒌᒃᑯᓐᓂᑦ. ᑲᑎᓕᒫᖅᑐᒋᑦ ᐱᓕᕆᐊᕐᒥ 
ᐱᔨᑦᑎᕋᐅᑎᐅᓚᐅᕐᓯᒪᔪᑦ $550,893.

ᑕᑯᓕᒃᑭᑦ  
ᑲᑎᒪᔨᖏᑦ

"ᐃᓚᒋᔭᐅᓯᒪᓕᕋᒪ ᑲᑭᕙᒃᑯᑦ ᑲᑎᒪᔨᖏᓐᓂᑦ ᐊᒥᓱᓂᑦ 
ᐊᕐᕌᒎᓕᖅᑐᓂᑦ. ᑲᑭᕙᒃᑯᑦ ᐃᑲᔪᕐᐸᑦᑐᑦ ᐊᒥᓱᐊᓗᓐᓂᑦ 
ᐃᓄᓐᓂᑦ ᐊᒻᒪᓗ ᑕᐃᒫᒃ ᑕᑯᓐᓈᖃᑦᑕᖅᑐᓂ 
ᐊᑲᐅᓯᕙᓪᓕᑲᓐᓂᖃᑦᑕᓇᕐᖓᑦ ᐃᓚᒋᔭᐅᓪᓗᓂ 
ᑲᑐᔾᔨᖃᑎᒌᓄᑦ ᐃᑲᔪᑦᑎᐊᖅᑐᐊᓗᓐᓄᑦ!"

ᒪᐃᑯᓪ ᖄᐱᒃ, ᐃᑦᓯᕙᐅᑕᐅᑉ ᑐᖏᓕᖓ

“ᑲᑎᒪᔨᐅᖃᑕᐅᓪᓗᖓ ᑲᑎᒪᔨᖏᓐᓄᑦ 
ᐱᒃᑯᒍᓱᑦᑎᐊᖅᑐᖓ ᑲᒪᒋᖃᑦᑕᕐᓯᒪᔭᑦᑎᓐᓂᒃ 
ᐃᑲᔪᖅᑐᑕ ᐃᓄᓐᓂᑦ ᓄᓇᑦᑎᓐᓂ ᐊᕐᕌᒍᓂᑦ 
30ᓂᑦ ᐊᓂᒍᖅᑐᓂᑦ! ᑲᒪᓇᑦᑎᐊᖅᑐᖅ 
ᑕᐃᒪᓐᓇᑎᒋᐊᓗᒃ ᑕᑯᓪᓗᓂ ᑲᑭᕙᒃᑯᑦ 
ᐃᑲᔪᖃᑦᑕᑎᓪᓗᒋᑦ ᒥᑭᓂᕐᓴᓂᑦ ᐱᓕᕆᕕᓕᓐᓂᑦ, 
ᐃᓕᓐᓂᐊᖅᑎᓂᑦ, ᒪᒃᑯᑦᑐᓂᑦ ᐸᐃᕆᕕᓐᓂᓪᓗ."

ᓇᐃᒪᓐ ᐃᓄᐊᕋᖅ, ᑲᑎᒪᔨ

1999

1998

ᓄᑖᑦ ᐱᓕᕆᐊᑦ ᐱᕈᕐᐸᓪᓕᐊᒍᑕᐅᔪᑦ
ᐅᑭᐊᔅᓵᖅ 1999ᖑᑎᓪᓗᒍ ᕗᕋᐃᔭᓐ ᒪᒃᓚᐅᑦ ᐱᖓᔪᒋᓕᖅᑕᖓᓂ 
ᐊᐅᓚᑦᑎᔨᒻᒪᕆᑦᑖᖑᓚᐅᕐᓯᒪᔪᖅ ᑲᑭᕙᒃᑯᓐᓄᑦ, ᑖᓐᓇ ᐃᖅᑲᓇᐃᔮᕆᓚᐅᕐᓯᒪᔭᖓ 
2004ᖑᕋᓱᓐᓂᖓᓂ. ᑎᓕᓯᓯᒪᓂᖏᑦ ᒪᓕᑦᑐᒋᑦ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᑕ, ᑲᑭᕙᒃᑯᑦ ᑐᓂᓯᓚᐅᕐᓯᒪᔪᑦ ᓇᒻᒥᓂᕆᕙᑦᑕᖓᓂᒃ 
ᐱᓕᕆᕕᓕᕆᓂᕐᒥᒃ ᐱᓇᓱᐊᕈᑎᖃᕐᓂᕐᒧᑦ ᕿᑭᖅᑖᓗᒃ ᑯᐊᐳᕇᓴᒃᑯᓐᓄᑦ. ᐅᑯᓂᖓ 
ᑐᓂᓯᓚᐅᕐᓯᒪᔪᑦ ᐸᕐᓇᐃᕕᒃ ᐃᓪᓗ, ᕿᑭᖅᑖᓗᒻᒥ ᐅᖅᓴᕝᕕᒃ ᐊᒻᒪᓗ ᐃᓂᖓ 521 
ᑲᑐᔾᔨᓪᓗᑎᒃ ᐱᓇᓱᐊᕈᑕᐅᔪᖅ. 

ᑲᑭᕙᒃᑯᑦ ᐊᑎᓕᐅᓯᓚᐅᕐᓯᒪᔪᑦ ᑕᓪᓕᒪᓂᑦ−ᐊᕐᕌᒍᓂᑦ ᐃᖅᑲᓇᐃᔭᖅᑐᓕᕆᓂᕐᒧᑦ 
ᐱᓕᒻᒪᔅᓴᐃᓂᕐᒧᓪᓗ ᐱᕙᓪᓕᐊᔪᓕᕆᔨᒃᑯᓐᓂᑦ ᑲᓇᑕᒥ, ᑖᒃᑯᐊ 
ᑐᓂᓯᖃᑦᑕᓚᐅᕐᓯᒪᔪᑦ $1.5 ᒥᓕᐊᓐᓂᑦ ᐊᕐᕌᒍᑕᒫᑦ ᑮᓇᐅᔭᓂᑦ ᐃᑲᔫᑎᓂᑦ ᓄᑖᕐᒧᑦ 
ᐸᐃᕆᕕᓐᓄᑦ ᐃᑲᔫᑎᐅᖃᑦᑕᕐᓂᐊᓕᖅᑐᓂᑦ. 

ᑲᑎᓕᒫᖅᑐᒋᑦ ᐱᓕᕆᐊᕐᒥ ᐱᔨᑦᑎᕋᐅᑎᐅᓯᒪᔪᑦ ᐊᒥᓲᓂᖃᕐᓯᒪᔪᑦ 
$3,388,377, ᐊᑭᑦᑐᕆᐊᕐᓯᒪᔪᑦ $2,837,484ᓂᑦ ᑕᑯᓪᓗᒋᑦ 1997ᓕᓴᐃᑦ. 

"ᑲᑭᕙᒃ ᑲᑎᒪᔨᖏᓐᓂᑦ ᐃᓚᒋᔭᐅᓯᒪᓕᖅᑐᖓ 25ᐸᓗᓐᓂᑦ 
ᐊᕐᕌᒍᓂᑦ ᐊᒻᒪᓗ ᖁᕕᐊᓇᖅᑐᐊᓘᓯᒪᓪᓗᓂ. ᐊᕐᕌᒍᓂᑦ ᐊᓂᒍᖅᑐᓂᑦ 
ᖁᕕᐊᓇᖅᑐᓂᑦ ᖁᕕᐊᓇᙱᑦᑐᓂᓪᓗ ᐱᑕᖃᐃᓐᓇᖃᑦᑕᕐᓯᒪᔪᖅ, ᑭᓯᐊᓂᓕ 
ᖁᕕᐊᓱᖃᑦᑕᕐᓯᒪᔪᖓ ᑕᑯᖃᑦᑕᕆᐊᔅᓴᖅ ᐊᒥᓱᓂᑦ ᒥᑭᔫᑎᓂᑦ ᐱᓕᕆᕕᓕᓐᓂᑦ 
ᑕᐃᒫᒃ ᒪᑭᑕᔪᓐᓇᕐᓯᖃᑦᑕᕐᓯᒪᔪᓂᑦ ᐃᖅᑲᓇᐃᔭᖅᑎᐊᒃᑲᖁᑎᐊᓗᑉᐳᑦ 
ᐃᑲᔪᖃᑦᑕᕐᓂᖏᓐᓄᑦ, ᖁᕕᐊᓱᖃᑦᑕᕐᓯᒪᒻᒥᔪᖓ ᑕᑯᔭᕆᐊᔅᓴᖅ 
ᐃᑲᔪᖅᑕᐅᓂᖏᓐᓂᒃ ᐸᐃᕆᕖᑦ, ᐃᓕᓐᓂᐊᑎᑦᑎᓃᑦ ᐊᒻᒪᓗ ᐃᓕᓐᓂᐊᖅᑏᑦ. 
ᖁᔭᓐᓇᒦᖅᑕᒃᑲ ᑲᑭᕙᒃᑯᓐᓂᑦ ᐃᖅᑲᓇᐃᔭᖅᑎᐅᖃᑦᑕᓚᐅᖅᑐᑦ 
ᐊᒻᒪᓗ ᐅᓪᓗᒥ ᐃᖅᑲᓇᐃᔭᖅᑏᑦ, ᐱᓕᕆᑦᑎᐊᕐᓯᒪᔪᐊᓘᒻᒪᑕ!"

ᔮᓂ ᒫᓂᖕ, ᑎᑎᕋᖅᑎ ᑮᓇᐅᔭᓕᕆᔨ

"ᑲᑭᕙᒃᑯᑦ ᐃᑲᔪᒃᑲᕐᔪᐊᕌᓗᐃᑦ ᑎᒥᐅᓪᓗᑎᒃ, ᐃᑲᔪᕐᐸᑦᑐᑦ 
ᐃᓄᓐᓂᑦ ᐃᑲᔪᖅᑕᐅᔭᕆᐊᓕᓐᓂᑦ ᐱᒋᐊᖅᑎᑦᑎᓂᕐᒥᒃ 
ᐱᓕᕆᕕᓐᓂᑦ, ᐃᓕᓐᓂᐊᖅᑎᑕᐅᖃᑦᑕᖁᓪᓗᒋᑦ, 
ᐅᕝᕙᓘᓐᓃᑦ ᓯᓚᑦᑐᓴᕐᕕᒻᒧᑦ ᓯᓚᑦᑐᓴᕐᕕᔾᔪᐊᕐᒧᓪᓘᓐᓃᑦ 
ᐃᓕᓐᓂᐊᕆᐊᖃᑦᑕᓂᐊᕐᖓᑕ. ᐱᒃᑯᒍᓱᑦᑎᐊᖅᑐᖓ 
ᑲᑭᕙᒃᑯᓐᓂ ᑲᑎᒪᔨᐅᖃᑕᐅᔭᕆᐊᔅᓴᖅ!"

ᐹᑐᕆᒃ ᐸᓖᑦᑐᖅ, ᑲᑎᒪᔨ

730ᓂᑦ ᐊᕐᕌᒍᓂᑦ ᐃᑲᔪᖃᑦᑕᖅᑐᑦ ᐃᓄᓐᓂᑦ ᒪᑭᑕᑎᑦᑎᓂᕐᒥᒃ



ᖃᓂᒪᓇᖅᑐᒧᑦ ᓄᓇᕐᔪᐊᓕᒫᒥ 
ᖃᓄᖅᑑᕈᑎᖃᕐᓂᖅ

ᒫᑦᓯ 11, 2022ᑎᓪᓗᒍ ᓄᓇᕐᔪᐊᕐᒥ ᐋᓐᓂᐊᖅᑐᓕᕆᓂᕐᒧᑦ ᑲᑐᔾᔨᖃᑎᒌᑦ ᓇᓗᓇᐃᕐᓯᓚᐅᕐᓯᒪᒻᒪᑕ 
ᖃᓂᒪᓇᖅᑐᖅ−ᓄᕙᕐᔪᐊᕐᓇᖅ ᓄᓇᕐᔪᐊᓕᒫᒥ ᖃᓂᒪᓇᖅᑑᒋᐊᖓᓂᒃ. ᑲᑭᕙᒃᑯᑦ 
ᓯᕗᓪᓕᐅᔾᔨᓚᐅᕐᓯᒪᒻᒪᑕ ᐃᑲᔪᕐᐸᑕᑦᑎᓐᓂᒃ ᐊᒻᒪᓗ ᐱᓇᓱᐊᕋᓯᖅ ᓇᓪᓕᕐᖓᑦ ᑲᑐᔾᔨᖃᑎᒌᑦ 
ᖃᓄᖅᑑᓯᑦᑕᐅᑎᒋᓚᐅᕐᓯᒪᒻᒪᑕ ᖃᐅᔨᓇᓱᐊᖅᑐᑎᒃ ᐃᑲᔫᑎᔅᓴᓂᑦ ᑭᒃᑯᑐᐃᓐᓇᕐᓄᑦ, ᐱᓕᕆᕕᓐᓄᑦ 
ᐊᒻᒪᓗ ᑎᒥᐅᔪᓄᑦ ᑐᕚᖃᕐᐸᑦᑐᓄᑦ ᑲᑭᕙᒃᑯᓐᓂᑦ ᑮᓇᐅᔭᑎᒍᑦ ᐃᑲᔪᖅᑕᐅᔾᔪᑎᔅᓴᓂᑦ. 

ᓯᕗᓪᓕᕐᒥ ᖃᓄᖅᑑᕈᑎᒋᓚᐅᕐᓯᒪᔭᕗᑦ ᒪᑯᐊ:
	• ᐱᖓᓲᔪᖅᑐᓂᑦ ᑕᖅᑭᓂᑦ ᐊᑭᓕᖅᑕᐅᑦᑕᐅᑎᒋᓪᓗᑎᒃ 

ᐊᐅᓚᓂᖏᓐᓄᑦ ᑮᓇᐅᔭᓂᑦ ᐸᐃᕆᕖᑦ

	• ᖃᐅᔨᒃᑲᐃᓪᓗᑕ ᓯᓚᑦᑐᓴᕐᕕᒻᒥ ᐃᓕᓐᓂᐊᖅᑎᓂᑦ ᓱᓕ ᐊᑭᓕᖅᑕᐅᓂᐊᕐᓂᖏᓐᓂᒃ 
ᐊᖏᖅᑕᐅᓯᒪᔪᓂᑦ ᑮᓇᐅᔭᓂᑦ ᖃᐅᑕᒫᕐᓯᐅᑎᓄᑦ ᐊᑭᓕᕐᓱᐃᔾᔪᑎᒋᒋᐊᖃᕐᐸᑦᑕᖏᓐᓂᒃ, 
ᐃᓕᓐᓂᐊᕆᐊᖃᑦᑕᔾᔮᒍᓐᓃᕐᓂᕋᖅᑕᐅᒐᓗᐊᖅᑲᑕ

	• ᐃᑲᔪᖅᑐᑕ ᖃᖓᑦᑕᐅᑎᖏᓐᓂᒃ ᓯᓚᑦᑐᓴᕐᕕᒻᒥ ᐃᓕᓐᓂᐊᖅᑏᑦ

	• ᓯᕗᓪᓕᕐᒥ ᐃᑲᔫᑎᖃᖅᑐᑕ ᐱᓕᕆᕕᓐᓄᑦ ᑭᖑᕙᕆᐊᖅᑐᒋᑦ 
ᐊᑐᖅᑐᐊᕈᑎᒋᓯᒪᔭᖏᓐᓄᑦ ᐊᑭᓕᐅᑎᒋᒋᐊᓕᖏᑦ

ᑲᑭᕙᒃ ᑲᑐᔾᔨᖃᑎᒌᑦ ᐋᖅᑮᓯᓚᐅᕐᓯᒪᒻᒥᔪᑦ ᑲᒪᒋᔭᖃᓯᓪᓗᑎᓪᓗ ᕿᑭᖅᑕᓂ ᖃᓂᒪᓇᖅᑐᖅᑕᖃᕐᓂᖓᓄᑦ−
ᓄᕙᕐᔪᐊᓇᖅᑐᒥᒃ ᑮᓇᐅᔾᔭᔅᓴᓄᑦ ᐃᑲᔫᑎᓂᑦ ᐊᒻᒪᓗ ᐃᓕᓐᓂᐊᑎᑦᑎᓂᕐᒧᑦ ᐃᑲᔫᑎᓂᑦ. ᑖᒃᑯᐊ ᐱᓕᕆᐊᑦ 
ᐋᖅᑭᓱᖅᑕᐅᓯᒪᔪᔪᑦ ᐃᑲᔪᖅᑕᐅᓂᐊᕐᖓᑕ ᐱᓕᕆᕖᑦ, ᖃᑭᒪᒍᑎᔅᓴᓕᐅᕋᓱᐊᖅᑎᖑᖏᑦᑐᑦ ᑎᒥᐅᔪᑦ 
ᐊᒻᒪᓗ ᐃᓕᓐᓂᐊᖅᑏᑦ ᑲᒪᒋᔭᖃᕐᓂᕐᒥᒃ ᐊᑑᑎᕕᐅᑲᒻᒪᒍᑎᖏᓐᓂᒃ ᖃᓂᒪᓇᖅᑐᖅᑕᖃᕐᓂᖓᓄᑦ 
ᓄᓇᕐᔪᐊᓕᒫᒥ. ᓯᕗᓪᓕᕐᒥ $1.5 ᒥᓕᐊᓐ ᐊᖏᖅᑕᐅᔪᔪᑦ ᐃᑲᔫᑕᐅᓂᐊᕐᖓᑕ ᑖᒃᑯᓄᖓ ᐱᓕᕆᐊᓄᑦ, 
ᑮᓇᐅᔭᒃᑲᓐᓃᑦ ᐊᖏᖅᑕᐅᔪᒻᒥᔪᑦ ᑐᖏᓕᐊᓄᑦ ᐊᕐᕌᒍᒧᑦ. ᐃᓚᒋᔭᐅᔪᒻᒥᔪᑦ ᑖᒃᑯᓄᖓ ᐱᓕᕆᐊᓄᑦ 
ᐋᖅᑭᑦᑕᐅᔪᔪᑦ ᑲᑭᕙᒃᑯᓐᓂᑦ, ᑲᑐᔾᔨᖃᑎᒌᑦ ᐱᔨᑦᑎᕋᐅᑎᖃᔪᒻᒥᔪᑦ ᖃᓂᒪᓇᖅᑐᖅᑕᖃᕐᓂᖓᓄᑦ 
ᖃᓄᖅᑑᕈᑎᔅᓴᓂᑦ ᐱᓕᕆᐊᓂᑦ ᐋᖅᑭᑦᑕᐅᓯᒪᔪᑦ ᑲᓇᑕᐅᑉ ᒐᕙᒪᒃᑯᖏᓐᓂᑦ. ᒪᕐᕉᒃ (2) ᐊᕐᕌᒎᒃ 
ᐅᖓᑖᓂ ᑲᑭᕙᒃᑯᑦ ᐱᔨᑦᑎᕋᐅᑎᖃᔪᔪᑦ $4.4 ᒥᓕᐊᓐᓂᑦ ᑮᓇᐅᔭᓂᑦ ᐊᔾᔨᒌᙱᑐᒡᒍᑎᓂᑦ 
ᖃᓂᒪᓇᖅᑐᖅᑕᖃᕐᓂᖓᓄᑦ ᐃᑲᔫᑎᓂᑦ ᐱᓕᕆᐊᓂᑦ ᐱᓇᓱᐊᕈᑕᐅᔪᓂᓪᓗ, ᒪᑯᐊᖑᓪᓗᑎᒃ:

	• ᐅᖓᑖᓃᑦᑐᑦ $565,000 ᑐᓂᔭᐅᔪᔪᑦ ᐃᓄᓐᓄᑦ−ᓇᒻᒥᓂᕆᔭᐅᔪᓄᑦ ᐱᓕᕆᕕᓐᓄᑦ ᐊᖅᑯᑎᒋᓪᓗᒍ 
ᕿᑭᖅᑕᓂ ᖃᓂᒪᓇᖅᑐᖅᑕᖃᕐᓂᖓᓄᑦ−ᓄᕙᕐᔪᐊᓇᖅᑐᒥᒃ ᐃᖅᑲᓇᐃᔭᕐᕕᓐᓄᑦ ᐃᑲᔫᑏᑦ. ᑖᓐᓇ 
ᐱᓕᕆᐊᖅ ᐋᖅᑭᑦᑕᐅᔪᔪᖅ ᐃᑲᔫᑕᐅᓂᐊᕐᖓᑦ ᒥᑭᓂᕐᓴᓄᑦ ᐃᖅᑲᓇᐃᔭᕐᑯᓐᓄᑦ ᒪᑐᔭᕆᐊᖃᔪᔪᓄᑦ 
ᐅᕝᕙᓘᓐᓃᑦ ᖃᑦᑏᓐᓇᕈᓗᐊᖅᑎᓪᓗᒋᑦ ᑮᓇᐅᔭᑦ ᐃᓯᖅᑎᖃᑦᑕᖅᑕᖏᑦ ᖃᓂᒪᓇᖅᑐᖅ ᐱᔾᔪᑎᒋᓪᓗᒍ. 

	• ᐅᖓᑖᓃᑦᑐᑦ $980,000 ᐃᑲᔫᑕᐅᔪᔪᑦ ᐃᖅᑲᓇᐃᔭᖅᑎᖃᕐᐸᑦᑐᓄᑦ ᐊᖅᑯᑎᒋᓪᓗᒍ ᕿᑭᖅᑕᓂ 
ᖃᓂᒪᓇᖅᑐᖅᑕᖃᕐᓂᖓᓄᑦ−ᓄᕙᕐᔪᐊᓇᖅᑐᒥᒃ ᑮᓇᐅᔾᔭᔅᓵᓄᑦ ᐃᑲᔫᑎᓂᑦ ᐊᒻᒪᓗ ᐃᓕᓐᓂᐊᑎᑦᑎᓂᕐᒧᑦ 
ᐃᑲᔫᑎᓂᑦ ᐃᑲᔪᖅᑕᐅᓪᓗᑎᒃ ᐃᖅᑲᓇᐃᔭᖅᑎᖃᕐᐸᑦᑐᑦ ᐃᓄᓐᓂᑦ ᐃᖅᑲᓇᐃᔭᖅᑎᖃᐃᓐᓇᖁᓪᓗᒋᑦ. 

	• ᐅᖓᑖᓃᑦᑐᑦ $160,000 ᐃᑲᔫᑕᐅᔪᔪᑦ ᐃᓄᓐᓄᑦ ᓯᓚᑦᑐᓴᕐᕕᒻᒥ ᐃᓕᓐᓂᐊᖅᑎᓄᑦ 
ᐊᖅᑯᑎᒋᓪᓗᒍ ᕿᑭᖅᑕᓂ ᖃᓂᒪᓇᖅᑐᖅᑕᖃᕐᓂᓄᖏᑦ ᐃᑲᔫᑏᑦ. ᐃᓕᓐᓂᐊᖅᑎᓄᑦ 
ᐃᑲᔫᑏᑦ ᐋᖅᑭᑦᑕᐅᔪᔪᑦ ᐃᑲᔪᖅᑕᐅᓂᐊᕐᖓᑕ ᐃᓕᓐᓂᐊᖅᑏᑦ ᐸᕐᓈᖑᓯᒪᙱᑦᑐᓄᑦ 
ᐊᑭᓕᕐᓱᕆᐊᓕᖏᓐᓄᑦ ᖃᓂᒪᓇᖅᑐᖅ ᓄᓇᕐᔪᐊᓕᒫᒥ ᐱᔾᔪᑎᒋᓪᓗᒍ. 

	• ᐅᖓᑖᓃᑦᑐᑦ $2,700,000 ᐃᑲᔫᑕᐅᔪᔪᑦ ᐸᐃᕆᕕᓐᓄᑦ ᐃᑲᔫᑕᐅᓪᓗᑎᒃ ᐊᐅᓚᓂᖏᓐᓄᑦ, 
ᓱᕈᓯᕐᓄᑦ, ᐃᓚᒌᓄᑦ, ᐸᐃᕆᔨᐅᕙᑦᑐᑦ ᐃᖅᑲᓇᐃᔭᖅᑏᑦ, ᐊᒻᒪᓗᑦᑕᐅᖅ ᓱᓇᒃᑯᑖᓄᑦ 
ᓴᓇᔭᐅᔾᔪᑎᓄᓪᓗ. ᐃᑲᔫᑕᐅᔪᔪᑦ ᒪᑯᐊᖑᔪᔪᑦ ᐋᓐᓂᐊᖅᑕᐃᓕᓂᕐᒧᑦ ᐊᑦᑕᓇᖅᑐᒦᑦᑕᐃᓕᓂᕐᒧᓪᓗ 
ᓱᓇᒃᑯᑖᖑᔭᕆᐊᓖᑦ ᐊᑐᖅᑕᐅᔭᕆᐊᓖᓪᓗ, ᐃᓕᓐᓂᐊᕈᑎᔅᓴᓕᕆᔾᔪᑏᑦ, ᓂᕿᑦᑎᐊᕙᐃᑦ 
ᐊᒻᒪᓗ ᐊᑭᓕᕐᓱᐃᔾᔪᑕᐅᒃᑲᓐᓂᕆᐊᓖᑦ ᐸᐃᕆᕕᒻᒥ ᐃᖅᑲᓇᐃᔭᖅᑎᓄᑦ. 

ᑲᑭᕙᒃ ᑲᑐᔾᔨᖃᑎᒌᖏᑦ  ᐊᕐᕌᒍᑕᒫᑦ ᐅᓂᒃᑳᓕᐊᖅ 20228



ᐃᑲᔪᕐᓂᖅ ᐃᓄᓐᓂᑦ ᒪᑭᑕᑎᑦᓂᕐᒥᒃ 
30ᓂᑦ ᐊᕐᕌᒍᓂᑦ

ᐱᒋᐊᕐᐸᓪᓕᐊᓕᕋᑖᖅᑎᓪᓗᒋᑦ ᑲᑭᕙᒃ ᑲᑐᔾᔨᖃᑎᒌᒃᑯᑦ, 
ᐊᒥᓲᖃᑦᑕᔪᙱᒻᒪᑕ ᐱᓕᕆᐊᖑᕙᑦᑐᑦ, ᐊᒻᒪᓗ 
ᐱᒋᐊᖅᑐᑎᒃ 1992ᒥ 1997ᒧᑦ ᐊᒥᓲᓂᖏᑦ ᐱᓕᕆᐊᕐᒥ 
ᑮᓇᐅᔭᑦ ᐅᖓᑖᓃᕌᕐᔪᑐᐃᓐᓇᓚᐅᕐᓯᒪᔪᑦ $256,000 
ᐊᕐᕌᒍᑕᒫᑦ. 1998ᒥ, ᐃᓚᓕᐅᔾᔭᐅᑎᓪᓗᒋᑦ ᓄᑖᑦ 
ᐱᓕᕆᐊᖑᖃᑦᑕᕐᓂᐊᓕᖅᑐᑦ ᐃᓚᒋᔭᐅᓪᓗᑎᒃ ᒪᑯᐊ 
ᐊᐅᔭᒃᑯᑦ ᐃᓕᓐᓂᐊᖅᑎᑦ ᐃᓕᖅᑲᓇᐃᔭᖅᑎᑦᑎᖃᑦᑕᕐᓂᖅ, 
ᓴᓇᕐᕈᑎᖃᓛᕐᓄᑦ ᐃᑲᔫᑏᑦ, ᓯᕗᒧᑦ ᑐᓐᓂᖅᑯᓯᐊᔅᓴᑦ 
ᐊᒻᒪᓗ ᒪᑭᒋᐊᕐᕕᒃ ᐊᑐᖅᑐᐊᕋᔅᓴᐃᑦ, ᐊᒥᓲᓂᖏᑦ 
ᐊᕐᕌᒍᑕᒫᑦ ᐱᓕᕆᐊᕐᓂᑦ ᑮᓇᐅᔭᖅᑖᖑᕙᑦᑐᑦ 
ᐊᒥᓱᕈᕐᐸᓪᓕᐊᓪᓚᕆᓯᓚᐅᕐᓯᒪᔪᑦ. 

ᐊᒥᓱᓂᑦ ᐊᕐᕌᒍᓂᑦ ᐊᖏᖃᑎᒌᒍᑏᑦ ᑲᓇᑕᐅᑉ 
ᒐᕙᒪᒃᑯᖏᑦ ᐊᓯᔾᔨᕐᓯᒪᓗᐊᙱᑦᑐᑦ ᐊᒻᒪᓗ ᐱᓕᕆᐊᑦ 
ᕿᓄᔾᔪᑕᐅᕙᑦᑐᑦ ᓱᕐᕋᓯᒪᓗᐊᖃᑦᑕᕋᑎᒃ. 2001ᒥ 
2020ᒧᑦ ᐊᒥᓲᓂᑦ ᐱᓕᕆᐊᕐᓂᑦ ᐱᔨᑦᑎᕋᐅᑕᐅᕙᑦᑐᑦ 
ᑎᑭᐅᑎᔪᔪᑦ ᑕᒪᐅᖓ $6.3 ᒥᓕᐊᓐᓄᑦ ᐊᕐᕌᒍᑕᒫᑦ, 
ᖃᑦᑏᓐᓇᐅᓂᕐᐹᖑᓯᒪᓪᓗᑎᒃ $4.9 ᒥᓕᐊᓐ 2003ᒥ 
ᐊᒻᒪᓗ ᖁᕝᕙᓯᓐᓂᕐᐹᖑᓪᓗᑎᒃ $7.5 ᒥᓕᐊᓐ 2017ᒥ. 

2020ᑎᓪᓗᒍ, ᑲᑭᕙᒃᑯᑦ ᐃᓚᓯᓚᐅᕐᓯᒪᔪᑦ 
ᖃᓂᒪᓇᖅᑐᖅᑕᖃᕐᓂᖓᓄᑦ ᐃᑲᔫᑎᓂᑦ ᐊᒻᒪᓗ 
ᐃᓄᓐᓄᑦ ᓯᓚᑦᑐᓴᕐᕕᒻᒥ ᐃᓕᓐᓂᐊᖅᑐᓄᑦ ᐃᑲᔫᑎᓂᑦ, 
ᐊᒻᒪᓗ ᐊᕐᕌᒍᑕᒫᑦ ᐱᓕᕆᐊᕐᒥ ᐱᔨᑦᑎᕋᐅᑕᐅᕙᑦᑐᑦ 
ᐊᒥᓱᕈᒃᑲᓐᓂᔪᔪᑦ $7 ᒥᓕᐊᓐᐸᓗᓐᓄᑦ. ᑕᐃᒪ, 2021ᒥ 
ᖃᓂᒪᓇᖅᑐᖅᑕᖃᕐᓂᖓᓄᑦ ᐃᑲᔫᑏᑦ ᑮᓇᐅᔭᑦ 
ᑲᓇᑕᐅᑉ ᒐᕙᒪᒃᑯᖏᓐᓂᑦ ᑐᓂᔭᐅᓯᒪᔪᑦ ᑲᑭᕙᒃᑯᑎᒍᑦ 
ᐃᑲᔫᑕᐅᕙᓪᓕᐊᓕᔪᔪᑦ, ᐊᒻᒪᓗ ᐊᕐᕌᒍᑕᒫᑦ ᐱᓕᕆᐊᕐᒥ 
ᐱᓕᕆᓂᐅᓯᒪᔪᑦ ᐊᒥᓱᕈᒃᑲᓐᓂᔪᔪᑦ $8.2 ᒥᓕᐊᓐᓄᑦ. 
ᐊᒻᒪᓗ ᑭᖑᓪᓕᕐᐹᒥ, 2022ᒥ, ᐃᓘᓐᓇᑎᒃ ᐱᓕᕆᐊᑦ 
ᐱᔨᑦᑎᕋᐅᑕᐅᕙᑦᑐᑦ ᐱᔪᓐᓇᕐᓂᓕᒫᑦᑎᓐᓂ, ᑲᑭᕙᒃᑯᑦ 
ᐃᑲᔫᑎᖃᔪᔪᑦ ᖃᓂᒋᔭᖓᓃᑦᑐᓂᑦ $15 ᒥᓕᐊᓐ 
ᑲᑎᓕᒫᖅᑐᒋᑦ ᑮᓇᐅᔭᑦ ᐃᓄᓐᓄᑦ ᕿᑭᖅᑕᓂ 
ᓄᓇᓕᓐᓄᑦ. ᑲᔪᓯᑎᑦᑎᑎᐊᖅᑐᒻᒪᕆᐊᓘᓪᓗᑎᒃ!

ᑲᑎᓕᒫᖅᑐᒋᑦ ᐃᑲᔪᖅᑕᐅᔪᔪᑦ

$673,988
ᐊᓪᓚᕕᒻᒥ ᑲᑎᑦᑐᒋᑦ

$203,611
ᓯᕗᒧᑦ

$51,993
ᓴᓇᕐᕈᑎᕋᓛᓄᑦ

$135,000
EOF  

(ᒪᑭᒪᓇᓱᐊᕈᑎᓄᑦ ᐱᓇᓱᐊᕋᔅᓴᓄᑦ ᑮᓇᐅᔭᑦ)

$135,274
EBD 

(ᓇᒻᒥᓂᖃᕐᓂᕐᒧᑦ ᐱᓕᕆᕕᓕᕆᓂᕐᒧᓪᓗ) 

$20,000
BCSF  

(ᐃᖅᑲᓇᐃᔭᕐᕕᓐᓂᑦ 
ᐱᓕᕆᔪᓐᓇᕐᓯᑎᑦᑎᕙᓪᓕᐊᓂᕐᒧᑦ 
ᐊᒻᒪᓗ ᐱᒋᐊᕈᑎᔅᓴᑦ ᑮᓇᐅᔭᑦ)

$128,110
ᖃᓂᒪᓇᖅᑐᖅᑕᖃᕐᓂᖓᓄᑦ 
ᐃᖅᑲᓇᐃᔭᕐᕕᓐᓄᑦ ᐃᑲᔫᑏᑦ

ᓇᖕᒥᓂᖁᑎᖃᖅᑐᑦ 
ᐱᕙᓪᓕᐊᑎᑕᐅᓂᖏᑦ
ᑲᑭᕙᒃᑯᓐᓂ ᓇᖕᒥᓂᖁᑎᖃᖅᑐᑦ ᐱᕙᓪᓕᐊᑎᑕᐅᓂᖏᖕᓂᒃ ᑲᒪᔩᑦ ᐃᑲᔪᕈᓐᓇᖅᑐᑦ 
ᓇᖕᒥᓂᖁᑎᒋᔭᐅᔪᓄᑦ ᐸᕐᓇᐅᑎᖏᖕᓂᒃ ᐊᒻᒪᓗ ᓇᓗᓇᐃᖅᓯᓗᑎᑦ ᐱᐅᓛᒃᑯᑦ 
ᐊᑐᐃᓐᓇᐅᒪᑎᑕᐅᔪᓐᓇᕐᓂᖏᑦ ᑮᓇᐅᔭᖃᖅᑎᑕᐅᓪᓗᑎᑦ ᐱᒋᐊᕈᑎᒃᓴᖏᖕᓂᒃ 
ᐅᕝᕙᓘᓐᓃᑦ ᐊᖏᓪᓕᒋᐊᖅᑕᐅᓂᖏᓂᒃ. ᐊᒥᓱᓂᑦ ᐱᓕᕆᐊᕐᓂᒃ ᐱᔨᑦᑎᕋᕈᑎᓂᓪᓗ 
ᐊᑐᐃᓐᓇᐅᒪᑎᑦᑎᓲᖑᕗᒍᑦ ᐃᑲᔪᖅᑕᐅᖁᓪᓗᒍ ᓇᖕᒥᓂᖁᑎᒋᔭᐃᑦ ᑲᔪᓯᓂᖃᑦᑎᐊᓂᐊᕐᒪᑦ. 

ᒥᑭᔫᑎᓂᑦ ᓴᓇᕐᕈᑎᑖᕐᓂᕐᒧᑦ ᐊᐃᑦᑑᓯᐊᑦ

ᒥᑭᔫᑎᓂᑦ ᓴᓇᕐᕈᑎᑖᕐᓂᕐᒧᑦ ᐊᐃᑦᑑᓯᐊᑦ 
ᐊᑐᖅᑕᐅᒍᒪᓛᖑᓲᕗᖅ ᐱᓕᕆᐊᖅ. ᑖᒃᑯᐊ 
ᐊᐃᑦᑑᓯᐊᑦ ᐊᑐᖅᑕᐅᔪᓐᓇᖅᑐᑦ ᐃᑲᔪᕐᓗᑎᑦ 
ᓂᐅᕕᖅᑐᖃᕐᓗᓂ ᓴᓇᙳᐊᕐᓂᕐᒧᑦ 
ᓴᓇᕐᕈᑎᓂᒃ ᐅᕝᕙᓘᓐᓃᑦ ᒥᖅᓲᑎᓄᑦ.

ᓯᕗᒻᒧᑦ ᐊᐃᑦᑑᓯᐊᑦ ᒥᑭᔪᓄᑦ 
ᓇᖕᒥᓂᖁᑎᒋᔭᐅᔪᓄᑦ

ᓯᓯᕗᒻᒧᑦ ᐊᐃᑦᑑᓯᐊᑦ ᐊᑐᖅᑕᐅᔪᓐᓇᖅᑐᑦ 
ᐃᑲᔪᖅᑕᐅᖁᓗᑎᑦ ᐋᖅᑭᒃᑕᐅᓂᖏᑦ 
ᐅᕝᕙᓘᓐᓃᑦ 
ᐊᖏᓪᓕᒋᐊᖅᑕᐅᓂᖏᑦ ᒪᑭᒪᔪᓐᓇᕋᔭᖅᑐᑦ 
ᐃᓄᖕᓄᑦ ᓇᖕᒥᓂᖁᑎᒋᔭᐅᔪᑦ.

ᐱᕙᓪᓕᐊᔪᓕᕆᓂᕐᒧᑦ ᑮᓇᐅᔭᖃᕐᕕᒃ

ᐱᕙᓪᓕᐊᔪᓕᕆᓂᕐᒧᑦ ᑮᓇᐅᔭᖃᕐᕕᒃ 
ᑐᓂᓯᔪᓐᓇᖅᑐᑦ ᐊᐅᑦᑑᓯᐊᕐᓂᒃ ᑎᑭᑦᑐᒋᑦ 
$10,000 ᐱᒋᐊᕈᑎᖃᕐᓂᕐᒥᒃ ᐅᕝᕙᓘᓐᓃᑦ 
ᐊᖏᓪᓕᒋᐊᖅᑎᑦᑎᓂᕐᒥᒃ ᐳᓚᕋᑦᑐᓕᕆᓂᕐᒧᑦ 
ᓇᖕᒥᓂᖁᑎᒋᔭᐅᔪᓂᒃ 6-ᓂᒃ ᓄᓇᓕᓐᓂ 
ᑲᓇᑕᑉ ᒥᕐᖑᐃᓯᕐᕕᖏᑕ ᖃᓂᒋᔭᖏᓐᓃᑦᑐᑦ 
ᓄᓇᓕᐅᔪᓂᑦ ᕿᑭᖅᑖᓗᒻᒥ.

ᒪᑭᒋᐊᕐᕕᒃ ᐊᑐᖅᑐᐊᕋᒃᓴᑦ

ᒪᑭᒋᐊᕐᕕᒃ ᐊᑐᖅᑐᐊᕋᒃᓴᑦ ᐱᓕᕆᐊᖓ 
ᐊᑐᖅᑐᐊᑎᑦᑎᔪᓐᓇᖅᑐᑦ ᑎᑭᑦᑐᒋᑦ 
$50,000 ᐱᔪᓐᓇᖅᑐᓄᑦ ᐃᓄᖕᓄᑦ 
ᓇᖕᒥᓂᖁᑎᒋᔭᐅᔪᓄᑦ. ᑖᒃᑯᐊ 
ᐊᑐᖅᑐᐊᕋᒃᓴᑦ ᐊᑐᖅᑕᐅᔪᓐᓇᓲᑦ 
ᐱᒋᐊᖅᑎᑦᑎᔪᖃᕐᓗᓂ ᐅᕝᕙᓘᓐᓃᑦ 
ᐊᖏᓪᓕᒋᐊᖅᑎᑦᑎᓗᑎᑦ 
ᓇᖕᒥᓂᖁᑎᒋᔭᐅᔪᓂᑦ.

ᑮᓇᐅᔭᓕᐅᕋᓱᐊᕐᓂᕐᒧᑦ 
ᐊᒻᒪᓗ ᓇᖕᒥᓂᖁᑎᒋᔭᐅᔪᑦ 
ᐱᕙᓪᓕᐊᑎᑕᐅᓂᖏᑦ 

ᑖᓐᓇ ᐱᓕᕆᐊᖅ ᐃᑲᔫᓯᐊᖅᑎᑦᑎᓲᑦ 
ᐃᑲᔪᖅᑕᐅᖁᓪᓗᒋᑦ 
ᐱᒋᐊᖅᑎᑕᐅᓂᖏᑦᐊᒻᒪᓗ 
ᐊᖏᓪᓕᒋᐊᖅᑎᑕᐅᓂᖏᑦ ᐱᔪᓐᓇᖅᑐᓄᑦ 
ᐃᓄᖕᓄᑦ ᓇᖕᒥᓂᖁᑎᒋᔭᐅᔪᓄᑦ. 
ᑲᑭᕙᒃ ᐊᐅᓚᑦᑎᓲᑦ ᐱᓕᕆᐊᕐᒥᒃ 
ᐊᖏᕈᑎᖏᑎᒍᑦ ᑲᓇᑕᑉ ᐅᑭᐅᖅᑕᖅᑐᖓ 
ᐱᕙᓪᓕᐊᑎᑕᐅᓂᖓᓄᑦ ᑎᒥᖓᑎᒍᑦ.

ᓇᖕᒥᓂᖁᑎᒋᔭᐅᔪᑦ 
ᒪᑭᒪᔪᓐᓇᕐᓂᖏᑦ ᐊᒻᒪᓗ

ᓇᖕᒥᓂᕆᔭᐅᔪᖅ ᐱᒋᐊᖅᑎᑕᐅᓂᖓᓄᑦ 
ᑮᓇᐅᔭᑦ ᐃᑲᔫᑏᑦ ᓇᖕᒥᓂᖁᑎᒋᔭᐅᔪᑦ 
ᒪᑭᒪᔪᓐᓇᕐᓂᖏᑦ ᐊᒻᒪᓗ ᓇᖕᒥᓂᕆᔭᐅᔪᖅ 
ᐱᒋᐊᖅᑎᑕᐅᓂᖓᓄᑦ ᑮᓇᐅᔭᑦ ᐃᑲᔫᑏᑦ 
ᐊᑐᐃᓐᓇᐅᒪᔪᑦ  ᐃᑲᔪᖅᑕᐅᖁᓪᓗᒋᑦ 
ᓄᑖᑦ ᓇᖕᒥᓂᖁᑎᑖᕆᔭᐅᔪᑦ 
ᓇᖕᒥᓂᖁᑎᒋᔭᐅᔪᓪᓗ ᐊᐅᓚᓂᖃᖅᑐᑦ 
ᓄᓇᓕᓐᓂ ᐱᖃᓯᐅᑎᓪᓗᒋᑦ ᓄᓘᔭᓂ 
ᐃᓄᐃᑦ ᐊᑦᑐᖅᑕᐅᓂᖏᓐᓄᑦ 
ᐃᑲᔫᓯᐊᖅᑖᕆᐊᖃᕐᓂᖏᓐᓄᓪᓗ ᐊᖏᕈᑎ. 
ᑲᑭᕙᒃᑯᑦ ᐊᐅᓚᑦᑎᓲᖅ ᑖᔅᓱᒥᖓ 
ᐱᓕᕆᐊᕐᒥᒃ ᐊᖏᖃᑎᒌᒍᑎᖃᕐᓂᖏᑎᒍᑦ 
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ.

ᓄᑖᖅ ᐋᖅᑭᓯᒪᓂᐅᓂᐊᓕᖅᑐᖅ
ᔮᓐᓄᐊᓕ 2002ᒥ ᐅᓗ ᑲᑎᒪᔩᑦ ᐋᖅᑭᓯᒪᓂᖏᑦ ᐲᖅᑕᐅᔪᔪᑦ ᐊᒻᒪᓗ ᓄᑖᓂᑦ ᑲᑎᒪᔨᓂᑦ 
ᐋᖅᑭᔅᓱᐃᓪᓗᑎᒃ ᑲᑭᕙᒃ ᑲᑐᔾᔨᖃᑎᒌᖏᓐᓄᑦ ᐊᒻᒪᓗ ᕿᑭᖅᑖᓗᒃ ᑯᐊᐳᕇᓴᒃᑯᓐᓄᑦ. 

ᑲᑭᕙᒃᑯᑦ ᐊᐅᓚᑦᑎᓯᓚᐅᕐᓯᒪᔪᑦ ᓄᓇᕗᒥ ᓄᓇᓕᓐᓄᑦ ᐱᕙᓪᓕᐊᔪᕆᓂᕐᒧᑦ ᑎᒥᐅᔪᒥᒃ 
ᑖᓐᓇ ᐃᓚᖃᓚᐅᕐᓯᒪᔪᖅ ᐊᖏᖃᑎᒌᒍᑎᓂᑦ ᓄᓇᖃᖅᑳᖅᑐᓄᑦ ᐱᓕᕆᕕᓕᕆᓂᕐᒧᑦ 
ᑲᓇᑕᒥ ᐱᔨᑦᑎᕋᐅᑎᖃᖃᑦᑕᓂᐊᕐᖓᑕ $1,000,000 ᐱᓕᕆᕕᓕᕆᓂᕐᒧᑦ ᐱᓕᕆᐊᕐᒧᑦ 
ᑮᓇᐅᔭᓂᑦ. 

ᑲᕙᒃᑯᑦ ᐱᓕᕆᖃᑎᖃᔪᔪᑦ ᒥᕐᖑᐃᓯᕐᕕᓕᕆᔨᒃᑯᓐᓂᑦ ᑲᓇᑕᒥ ᐋᖅᑭᔅᓱᐃᓂᐊᕐᖓᑕ 
ᐳᓚᕋᑦᑐᓕᕆᓂᕐᒧᑦ ᐸᕐᓇᐅᑎᓂᑦ ᐱᖓᓲᔪᖅᑐᓄᑦ ᓄᓇᓕᐅᔪᓄᑦ ᖃᓂᒋᔭᓕᓐᓄᑦ ᑲᓇᑕᒥ 
ᒥᕐᖑᐃᓯᕐᕕᖁᑎᒋᔭᐅᔪᓄᑦ. 

ᑲᑭᕙᒃᑯᑦ ᐃᖅᑲᓇᐃᔭᖅᑎᖏᑦ ᑖᒃᑯᑑᓪᓗᑎᒃ 
ᑲᑎᒪᖃᑎᒌᓐᓂᖏᑦ, 2002

ᑕᑯᓚᐅᕐᓯᐅᒃ 
ᐃᖅᑲᓇᐃᔭᖅᑎᐅᖃᑎᒌᑦ

ᓴᐅᒥᐊᓂᑦ ᑕᓕᕐᐱᐊᓄᑦ − ᐹᓪ ᑳᒻᑕᓐ, ᐃᓕᓴᐱ ᒨᕆ ᐊᒻᒪᓗ ᔭᐃᒥᓯ ᐸᐃᑕᓐ.

ᐃᓕᓴᐱ ᒨᕆ ᑐᑭᓯᐅᒪᔾᔪᑎᔅᓴᓂᑦ 
ᑐᓂᓯᕙᑦᑐᖅ ᑲᑭᕙᒃᑯᓐᓂ 
ᓴᓇᕐᕈᑎᕋᓛᕐᓄᑦ ᐱᓕᕆᐊᑉ 
ᒥᔅᓵᓄᑦ ᐃᓚᒋᔭᐅᕙᑦᑐᓄᑦ 
ᐃᓕᓴᑕᖅᓯᓂᒃᑯᑦ ᒥᖅᑯᑦ 
ᐱᓕᕆᐊᖓᓐᓄᑦ.

ᐅᓂᒃᑳᑦ ᑲᓇᑕᒥ ᕿᒥᕐᕈᓂᕐᒧᑦ 
ᓄᓇᖃᖅᑳᖅᑐᓂᑦ ᓄᓇᓕᓐᓂᑦ 
ᐱᕙᓪᓕᐊᔪᓕᕆᓂᕐᒧᑦ 
ᐱᓕᕆᐊᖑᕙᑦᑐᒥ:

“ᑲᑭᕙᒃ ᑲᑐᔾᔨᖃᑎᒌᖏᑦ ᐱᕙᓪᓕᐊᓯᒪᒻᒪᑕ 
ᐊᕐᕌᒍᓂᑦ 12ᓂᑦ ᐊᓂᒍᖅᑐᓂᑦ 
ᐊᑑᑎᖃᕐᓂᕐᐹᖑᓕᕐᐸᓪᓕᐊᓯᒪᓪᓗᑎᒃ 
ᓄᓇᓕᓐᓂᑦ ᐱᕙᓪᓕᐊᔪᕆᔨᐅᓂᕐᒧᑦ ᑎᒥᐅᓪᓗᑎᒃ 
ᑲᓇᑕᒥ. ᑕᐃᔅᓱᒪᓂᓕ, ᐱᓇᓱᐊᒐᕆᔭᐅᔪᑦ 
ᖃᓕᕇᑦᑐᒡᒍᑎᐅᖃᑦᑕᔪᒻᒪᑕ ᐊᓯᖏᓐᓄᑦ 
ᐃᓄᓐᓄᑦ ᑎᒥᐅᔪᓄᑦ ᕿᑭᖅᑕᓂ ᐊᒻᒪᓗ 
ᐊᓯᖏᓐᓂᒃ ᑎᒥᐅᔪᑦ ᐊᖏᓪᓕᕙᓪᓕᐊᓂᖓᓄᑦ 
ᐊᑲᐅᙱᓕᐅᕈᑎᖃᖃᑦᑕᓚᐅᕐᓯᒪᒋᓪᓗᑎᒃ, ᑭᓯᐊᓂᓕ 
ᑕᒪᒃᑯᐊ ᐊᑲᐅᙱᓕᐅᕈᑏᑦ ᐊᓂᒍᕐᓯᒪᓕᕐᖓᑕ. 
ᐅᓪᓗᒥ ᑲᑭᕙᒃᑯᑦ ᒪᑭᑕᑦᑎᐊᖅᑐᐊᓘᓕᖅᑐᑦ 
ᑎᒥᐅᓪᓗᑎᒃ ᐊᐅᓚᑦᑎᔨᖃᑦᑎᐊᓕᖅᑐᑎᒃ ᐊᒻᒪᓗ 

ᒥᑭᓂᕐᓴᐃᑦ ᐱᓕᕆᕖᑦ 
ᑲᔪᓯᑦᑎᐊᕐᓯᒪᓂᖏᑦ

ᐃᖅᑲᓇᐃᔭᕐᕕᖁᑎᒐ ᐱᒋᐊᖅᑎᑲᒃᑯ 1997ᒥ ᑲᑭᕙᒃᑯᑦ 
ᐅᕙᓐᓂᒃ ᐃᑲᔪᓚᐅᕐᓯᒪᔪᑦ. ᐊᓪᓚᕝᕕᑦᑖᕆᐊᖃᕋᑦᑕ 
ᑲᑭᕙᒃᑯᑦ ᐃᓂᒋᑲᐃᓐᓇᓂᐊᖅᑕᕐᓂᒃ 
ᐊᓪᓚᕝᕕᖃᖅᑎᑦᑎᓚᐅᕐᓯᒪᔪᑦ ᒪᑭᑉᐸᓪᓕᐊᑦᑎᐊᖁᓪᓗᖓ. 
ᐃᓕᓐᓂᐊᑎᑦᑎᔭᕆᐊᖃᓕᕋᑦᑕ ᐃᖅᑲᓇᐃᔭᖅᑎᑎᓐᓂᒃ 
ᑲᑭᕙᒃᑯᑦ ᐃᑲᔪᕈᓐᓇᓚᐅᕐᓯᒪᔪᑦ ᐊᒻᒪᓗ ᑮᓇᐅᔭᑎᒍᑦ 
ᐃᑲᔪᓚᐅᕐᓯᒪᔪᑦ. ᐊᒻᒪᓗ ᐊᖏᓪᓕᒋᐊᕈᒪᓕᕋᒃᑲ 
ᓇᒻᒥᓂᖅ ᐃᖅᑲᓇᐃᔭᕐᕕᖁᑎᒐ ᑲᑭᕙᒃᑯᑦ ᐅᕙᓐᓂᒃ 
ᐃᑲᔪᐃᓐᓇᖃᑦᑕᕐᓯᒪᔪᑦ ᐱᕙᓪᓕᐊᓂᓐᓂ. 

ᑖᒃᑯᐊᖑᓚᐅᙱᑉᐸᑕ ᑲᑭᕙᒃᑯᑦ ᐊᒻᒪᓗ 
ᑲᑦᑐᖓᐃᕈᑎᖃᕐᓯᒪᔪᑦ ᐃᖅᑲᓇᐃᔭᖅᑎᖁᑎᖏᑦ− 
ᓇᒻᒥᓂᖅ ᐃᖅᑲᓇᐃᔭᕐᕕᖁᑎᕋᓛᕋ ᒪᑭᑕᒐᔭᓚᐅᙱᑦᑐᖅ. 
ᖁᔭᓐᓇᒦᖅᑕᒃᑲ ᑲᑭᕙᒃᑯᓐᓂᑦ ᐃᖅᑲᓇᐃᔭᖅᑎᐅᖃᑎᒌᑦ 
ᐊᒻᒪᓗ ᑕᐃᒫᒃ ᐱᓕᕆᑦᑎᐊᖏᓐᓇᖃᑦᑕᕆᔅᓯ 
ᐊᔅᓱᕐᔪᐊᕌᓗᒃ ᐱᓕᕆᑦᑎᐊᖃᑦᑕᕋᔅᓯ ᐊᒻᒪᓗ 
ᐃᑲᔪᖃᑦᑕᕋᔅᓯ ᐃᓄᓐᓂᑦ ᐃᖅᑲᓇᐃᔭᕐᕕᖁᑎᓕᓐᓂᑦ 
ᕿᑭᖅᑖᓗᒻᒥ. 

ᑰᑦ ᐃᔨᑦᓯᐊᖅ− ᐃᓅᓪᓗᓂ ᓇᒻᒥᓂᖅ ᐃᖅᑲᓇᐃᔭᕐᕕᖁᑎᓕᒃ

ᓴᐅᒥᐊᓂᑦ ᑕᓕᕐᐱᐊᓄᑦ − ᑳᓕᓐ ᐋᓗᓘ, ᑭᐊᓐ ᓴᓪᓗᕕᓂᖅ 
ᐊᒻᒪᓗ ᑰᑦ ᐃᔨᑦᓯᐊᖅ

2003

ᑲᑎᒪᔨᐅᕕᖓᓂ ᓯᕗᓕᖅᑎᖃᑦᑎᐊᖅᑐᑎᒃ, 
ᓄᓇᓕᓐᓄᑦ ᐃᑲᔪᕐᓯᖅᑕᐅᑦᑎᐊᖃᑦᑕᖅᑐᑎᒃ 
ᐊᒻᒪᓗ ᐃᓕᓯᒪᑦᑎᐊᖅᑐᓂᑦ ᐱᓕᕆᔨᖃᐅᓕᖅᑐᑎᒃ 
ᑲᒪᒋᔭᖃᕈᓐᓇᐸᑦᑐᓂᑦ ᐱᔨᑦᑎᕋᐅᑎᖃᖃᑦᑕᓂᕐᒥᒃ 
ᐃᑲᔫᑕᐅᖃᑦᑕᓂᐊᖅᑐᓂᑦ ᓄᓇᓕᓐᓂᑦ 
ᐱᓕᕆᕕᓕᓐᓄᑦ ᐊᒻᒪᓗ ᐃᖅᑲᓇᐃᔮᕐᓅᖓᔪᓂᑦ 
ᐃᓕᓐᓂᐊᑎᑦᑎᓂᕐᒨᖓᔪᓂᑦ 
ᐱᔨᑦᑎᕋᐅᑎᖃᕐᐸᑦᑐᑎᒃ ᐃᓄᓐᓄᑦ ᕿᑭᖅᑕᓂ.”

ᑲᑭᕙᒃᑯᑦ ᑲᑎᒪᔨᖏᑦ 2003ᒥ 
ᔮᓂ ᒫᓂᖕ, ᕇᑕ ᒪᐃᒃ, ᓛᕆ ᐊᐅᓪᓚᓗᒃ, ᔪᐊᓇᓯ ᑰᓂᓘᓯ, 
ᐊᐃᒃ Hᐊᐅᓕ

ᔨᐊᓐ 87 ᒥᑭᓂᕐᓴᒥᒃ ᓇᒻᒥᓂᖅ ᐃᖅᑲᓇᐃᔭᕐᕕᖁᑎᓕᒃ 
ᐃᖃᓗᓐᓂ ᐊᒻᒪᓗ ᐊᐅᓚᑦᑎᕙᑦᑐᓂ ᐃᓄᓐᓄᑦ−
ᓇᒻᒥᓂᖁᑎᑐᐊᕐᒥᒃ ᓄᔭᓕᕆᕕᒻᒥᒃ ᓄᓇᕗᒥ 16ᓂᑦ 
ᐊᕐᕌᒍᓂᑦ. ᑕᐃᔅᓱᒪᓂ ᐱᒋᐊᕋᒪ ᐱᔪᒪᓂᖃᑦᑎᐊᓚᐅᕐᓯᒪᔪᖓ 
18ᓂᑦ ᐅᑭᐅᖃᖅᑐᓂ ᓄᔭᓕᕆᔨᐅᓪᓗᖓ ᐊᑐᕈᒪᒐᔭᖅᑕᒃᑲ 
ᐊᒥᓱᐊᓘᓪᓗᑎᒃ. ᒫᓐᓇᕋᑖᖑᓯᒪᔪᖅ ᑲᑭᕙᒃᑯᑦ 
ᐅᕙᓐᓂᒃ ᐃᑲᔪᕐᓯᒪᔪᑦ ᐊᖏᓪᓕᒋᐊᖅᑎᑦᑎᓂᕐᒥᒃ 
ᓇᒻᒥᓂᖁᑎᓐᓂᒃ, ᖃᐅᔨᒪᓚᐅᙱᑦᑐᒍᑦ ᐊᑐᓯᓛᕐᓂᑎᓐᓂᒃ 
ᑭᖑᓂᑦᑎᐊᖓᒍᑦ ᓄᓇᕐᔪᐊᓕᒫᒥ ᖃᓂᒪᓇᖅᑐᒥᒃ ᑖᓐᓇ 
ᒪᑐᔾᔪᑎᒋᓚᐅᕐᓯᒪᔭᖓ ᓇᒻᒥᓂᖁᑎᒪ. ᐊᓈᓇᒋᔭᐅᓪᓗᖓ 
ᑎᓴᒪᓄᑦ ᕿᑐᕐᖓᓐᓄᑦ ᒥᑭᔫᑎᐅᓪᓗᑎᒃ ᐊᒻᒪᓗ 
ᐊᐃᑉᐸᕋ ᐊᖏᕐᕋᕐᓯᒪᖃᑎᖃᕐᐸᑦᑐᓂ ᕿᑐᕐᖓᑎᓐᓂᒃ 
ᐱᕖᓱᐊᓚᐅᕐᓯᒪᔪᖓ ᐃᓱᒫᓘᑎᖃᖅᑐᖓᓗ ᓯᕗᓂᔅᓴᑎᓐᓂᒃ. 
ᑲᑭᕙᒃᑯᑦ ᐃᑲᔪᔪᔪᑦ ᐃᓚᖓᓂᒃ ᑮᓇᐅᔭᑎᒍᑦ 
ᐱᔭᕆᐊᑐᔪᒃᑰᕈᑎᖃᖅᑎᓪᓗᖓ ᐃᖅᑲᓇᐃᔭᕐᕕᖁᑎᓐᓄᑦ. 
ᖁᔭᓕᔪᒍᑦ ᐃᑲᔪᖅᑕᐅᙳᐊᑕᕐᓯᓐᓇᔪᒐᑦᑕ ᐊᒻᒪᓗ 
ᓂᕆᐅᑦᑐᑕ ᐱᕙᓪᓕᐊᑎᑦᑎᑲᓐᓂᕐᓂᐊᕐᓂᑎᓐᓂᒃ 
ᐃᖅᑲᓇᐃᔭᕐᕕᖁᑎᑦᑎᓐᓂᒃ ᒫᓐᓇ ᒪᑐᓯᒪᐅᕈᓐᓃᕋᑦᑕ.  

ᔭᓂᕗ ᓕᓐᑎᐅᓪ − ᔨᐊᓐ 87, ᐃᖃᓗᐃᑦ

2004

ᐃᓱᒪᒋᔭᖃᓚᐅᕐᓯᒪᒐᒪ ᖃᖓᐅᒐᓗᐊᑭᐊᖅ ᐱᒋᐊᖅᑎᑦᑎᓛᕈᒪᓪᓗᖓ 
ᓇᒻᒥᓂᖃᕐᓗᖓᓗ ᓯᓂᑦᑕᕐᕕᐅᖃᑦᑕᕋᔭᖅᑐᒥᒃ, ᑕᐃᒪ 2016ᖑᓕᕐᖓᑦ, 
ᐱᓕᕆᖃᑎᖃᓯᓚᐅᕐᓯᒪᒐᒪ ᑲᑭᕙᒃᑯᓐᓂᑦ ᐃᑲᔪᖅᑕᐅᔪᓐᓇᕐᒪᖔᕐᒪ 
ᑲᔪᓯᑎᑦᑎᕙᓪᓕᐊᒍᓐᓇᓂᕐᒥᒃ ᐃᓱᒪᒋᓯᒪᔭᕐᓂᒃ. ᑲᑭᕙᒃᑯᑦ ᐅᕙᓐᓂᒃ 
ᐃᑲᔪᕐᓯᒪᔪᑦ ᐃᖅᑲᓇᐃᔭᕐᕕᖁᑎᔅᓴᒧᑦ ᐸᕐᓇᐅᓯᐅᕐᓂᕐᒥᒃ ᐊᒻᒪᓗ 
ᖃᐅᔨᓪᓗᑎᒃ ᑖᓐᓇ ᐊᑑᑎᖃᕈᓐᓇᕋᔭᕆᐊᔅᓴᖓᓂᒃ ᓄᓇᑦᑎᓐᓂ ᐊᒻᒪᓗ 
ᑕᐃᑲᙵᑦ ᐱᒋᐊᕐᕕᒋᓪᓗᒍ, ᐃᖅᑲᓇᐃᔭᕐᕕᖁᑎᖃᕐᓂᕐᒧᑦ ᐸᕐᓇᐅᑦ 
ᐃᑲᔫᑎᖃᔪᔪᖅ ᑐᑭᓯᑎᑦᑎᓂᕐᒥᒃ ᐊᓯᖏᓐᓂᒃ ᑮᓇᐅᔭᓂᑦ ᐊᑐᕋᔅᓴᓂᑦ 
ᐱᒋᐊᕈᑎᒋᓂᐊᖅᑕᖓᓂᒃ ᓯᓂᑦᑕᕐᕕᖁᑎᒋᒐᔭᖅᑕᒪ. ᑕᐃᒫᒃ ᖁᔭᒋᑦᑎᐊᑕᒃᑲ 
ᑮᓇᐅᔭᑦ ᐃᑲᔫᑕᐅᓯᒪᒧᑦ ᐊᒻᒪᓗ ᑲᑭᕙᒃᑯᑦ ᐅᕙᓐᓂᒃ ᑕᓯᐅᖅᑎᒋᓯᒪᒐᒃᑭᑦ 
ᑕᒪᑐᒥᖓ ᐱᕙᓪᓕᐊᑎᑦᑎᓂᕐᒥᒃ, ᖃᐅᔨᒪᔨᑕᕐᒥᒃ ᐃᖅᑲᓇᐃᔭᖅᑎᑦᑎᔪᔪᖓ 
ᐃᑲᔪᕐᓂᐊᕐᖓᑦ ᐅᕙᖓ ᐃᓱᒪᒋᔭᖏᓐᓂᒃ ᐊᒻᒪᓗ ᐃᖅᑲᓇᐃᔭᕐᕕᒻᒧᑦ 
ᐸᕐᓇᐅᑎᓕᐅᕐᓂᕐᒥᒃ. ᐸᕐᓇᐅᑎᒐ ᑐᓂᔭᐅᔪᒻᒪᑦ ᑮᓇᐅᔭᖃᖅᑎᑦᑎᓲᓄᑦ 
ᐊᒻᒪᓗ ᐋᖅᑮᔪᔪᖓ ᑮᓇᐅᔭᓂᑦ ᐱᒋᐊᕈᑎᔅᓴᓂᑦ ᓇᒻᒥᓂᖁᑎᔅᓴᓐᓄᑦ. ᐊᒻᒪᓗ 
ᐅᓪᓗᒥ ᐃᓱᒪᒋᔭᖃᓕᖅᑐᖓ ᐊᖏᓪᓕᒋᐊᕐᓯᒍᒪᒐᔭᕆᐊᔅᓴᖅ ᓇᒻᒥᓂᖁᑎᓐᓂᒃ!

ᔩᓚ ᓴ. ᑰᓂᓘᓯ 
ᓇᒻᒥᓂᓕᒃ/ᐊᐅᓚᑦᑎᔨ ᕿᒃ ᓯᓂᑦᑕᕐᕕᒻᒥᑦ, ᕿᑭᖅᑕᕐᔪᐊᕐᒥ

ᖁᕕᐊᓱᑦᑐᖓ ᓇᓗᓇᐃᕐᓯᔭᕆᐊᔅᓴᖅ ᐱᒋᐊᕐᓂᖓᓂᒃ  
ᐃᖅᑲᓇᐃᔭᕐᕕᖁᑎᑖᖅᑲᐅᕋ, ᕿᓚᕝᕙᖅ ᐱᔨᑦᑎᕋᖅᑏᑦ! ᕿᓚᕝᕙᖅ 
ᐱᔨᑦᑎᕋᖅᑏᑦ ᐊᐅᓪᓚᐅᔾᔨᔨᐅᓂᕐᒥᒃ ᐱᔨᑦᑎᕋᐅᑎᖃᖃᑦᑕᓂᐊᖅᑐᑦ 
ᐸᓐᓂᖅᑑᒥ ᓯᓚᑖᓂᓗ. ᐃᑲᔪᖅᑎᖃᖅᑐᖓ ᑲᑭᕙᒃ ᑲᑐᔾᔨᖃᑎᒌᖏᓐᓂᑦ 
ᐱᒋᐊᕐᐸᓪᓕᐊᒍᓐᓇᕐᓯᔪᔪᖓ ᓄᑖᓂᑦ ᐊᑦᑕᓇᖅᑐᒦᔾᔭᐃᒃᑯᑎᓂᑦ 
ᓱᓇᒃᑯᑖᖅᑖᓂᕐᒥᒃ ᐊᒻᒪᓗ ᑕᒻᒪᕇᒃᑯᑎᓂᑦ. ᐱᒋᐊᕋᔭᔪᙱᑦᑐᖓ 
ᐃᑲᔪᖅᑎᒋᙱᑯᒃᑭᑦ ᑲᑭᕙᒃ ᑲᑐᔾᔨᖃᑎᒌᒃᑯᑦ ᐊᒻᒪᓗ ᐱᓗᐊᖅᑐᒥᑦ ᐹᓪ 
ᑳᒻᑕᓐ, ᐃᖅᑲᓇᐃᔭᕐᕕᓕᕆᓂᕐᒧᑦ ᐃᖅᑲᓇᐃᔭᖅᑎᓪᓗᐊᑕᖅ. ᓂᕆᐅᑉᐳᖓ 
ᐱᓕᕆᖃᑎᖃᒃᑲᓐᓂᖃᑦᑕᕐᓂᐊᕆᐊᔅᓴᖅ ᑲᑭᕙᒃ ᑲᑐᔾᔨᖃᑎᒌᒃᑯᓐᓂᑦ 
ᓯᕗᓂᔅᓴᑎᓐᓂ ᐃᖅᑲᓇᐃᔭᕐᕕᖁᑎᒐ ᒪᑭᑕᑦᑎᐊᖁᓪᓗᒍ ᐊᒻᒪᓗ 
ᐱᔨᑦᑎᕋᐅᑎᖃᑦᑎᐊᓂᕐᐹᖑᔪᒪᓪᓗᖓ ᐱᔨᑦᑎᕋᕐᐸᑕᓐᓄᑦ.

ᕇᑭ ᕿᓚᕝᕙᖅ, ᐸᓐᓂᖅᑑᖅ

ᓯᕗᓪᓕᕐᐹᖑᓪᓗᓂ ᐃᓅᓪᓗᓂ ᐊᖏᔪᖅᑳᖅ 
ᐊᒻᒪᓗ ᐊᐅᓚᑦᑎᔨᒻᒪᕆᒃ
ᓕᐅᓂ ᖃᐅᒪᒋᐊᖅ ᑎᒃᑯᐊᖅᑕᐅᓚᐅᕐᓯᒪᔪᖅ ᐊᖏᔪᖅᑳᖑᓂᕐᒧᑦ 
ᐊᐅᓚᑦᑎᔨᒻᒪᕆᐅᓂᕐᒧᓪᓗ, ᓯᕗᓪᓕᕐᐹᖑᓪᓗᓂ ᐃᓅᓪᓗᓂ ᑕᐃᒫᒃ 
ᐃᖅᑲᓇᐃᔮᖅᑖᖅᑐᓂ ᑲᑭᕙᒃ ᑲᑐᔾᔨᖃᑎᒌᒃᑯᓐᓂ. ᓕᐅᓂ ᐊᐅᓚᑦᑎᔨᐅᓚᐅᕐᓯᒪᔪᖅ 
ᐃᓕᓐᓂᐊᓂᕐᒨᖓᔪᓂᑦ ᐃᖅᑲᓇᐃᔮᕐᒨᖓᔪᓂᓪᓗ ᐊᓪᓚᕕᒻᒥ ᐊᒥᓱᓂᑦ 
ᐊᕐᕌᒍᓂᑦ ᐊᒻᒪᓗ ᑭᖑᕝᕕᐅᑎᓚᐅᕐᓯᒪᔪᖅ ᕗᕋᐃᔭᓐ ᒪᒃᓚᐅᑦᒧᑦ ᑖᓐᓇ 
ᐊᐅᓚᑦᑎᔨᒻᒪᕆᕈᓚᐅᕐᓯᒪᔪᖅ ᕿᑭᖅᑖᓗᒃ ᑯᐊᐳᕇᓴᒃᑯᓐᓂᑦ. 

“ᑎᑎᕋᑐᐃᓐᓇᖅᑐᖓ ᐃᕐᖐᓈᖅᑕᐅᑎᒃᑯᑦ 
ᖁᔭᓐᓇᒦᓪᓚᕆᑦᑐᖓ ᐃᑲᔪᖅᑕᐅᔪᒐᒪ ᒥᖅᓲᑎᒧᑦ 
ᑐᔅᓯᕋᐅᓯᐅᕈᑎᓐᓂᒃ. ᐱᕋᑖᔪᒐᒃᑭᑦ ᒫᓐᓇᕋᓗᒃ 
ᐱᐅᒋᑦᑎᐊᑕᒃᑲ! ᖁᖓᐃᓐᓇᓕᔪᒐᒪᓕ ᒥᖅᓱᖅᑐᖓ 
ᐃᒪᐃᓖᓐᓇᓕᖅᑐᖓᓗ ‘ᖁᔭᓐᓇᒦᒃ ᑲᑭᕙᒃ’ 
ᐱᐅᒋᓪᓚᕆᑦᑕᒃᑲ.” 

ᖁᔭᓐᓇᒦᒃᑲᓂᖅᑲᔅᓯ 
ᓖᓴ ᑯᓐᓇᖅ

ᐊᓲᔪᓯᓕ ᑲᑭᕙᒃ ᑲᑐᔾᔨᖃᑎᒌᖏᑦ,

ᐅᕙᒍᑦ ᑭᙵᐃᑦ ᓇᒻᒥᓂᖁᑎᖏᓐᓂᒃ 
ᐊᐅᓚᑦᑎᔩᑦ ᑎᒥᖓᓐᓂ ᖁᔭᓕᔪᒪᓪᓚᕆᒃᑲᑦᑕ 
ᐃᑲᔪᖅᑕᐅᓪᓚᕆᔅᓯᒪᓂᑦᑎᓐᓄᑦ ᑲᑭᕙᒃᑯᓐᓂ 
ᐃᖅᑲᓇᐃᔭᖃᑎᒌᑦᑐᑕ ᐱᔨᑦᑎᕋᐅᑎᒋᕙᑦᑕᑎᓐᓂᒃ 
ᑲᔪᓯᑎᑦᑎᒍᓐᓇᕋᑦᑕ ᐱᔨᑦᑎᕋᐅᑎᒋᓗᐊᕐᐸᑕᑦᑎᓐᓂᒃ 
ᑭᙵᕐᒥᐅᓄᑦ ᖃᓂᒪᓇᖅᑐᖅᑕᖃᖅᑎᓪᓗᒍ 
ᐱᔭᕆᐊᑐᔪᒃᑰᕐᓯᒪᑎᓪᓗᑕ. 

ᐃᑲᔪᕐᓯᒪᓂᓯ ᐃᑲᔫᑎᖃᕐᓯᒪᒻᒪᑕ ᐃᖅᑲᓇᐃᔭᖅᑎᕗᑦ 
ᐃᖅᑲᓇᐃᔭᖅᑎᒌᓐᓇᕈᓐᓇᕐᓂᐊᕋᑦᑎᒍ 
ᐱᔭᕆᐊᑐᔪᒃᑰᖅᑎᓪᓗᑕ ᐊᒻᒪᓗ ᖁᔭᓕᓪᓚᑦᑖᖅᑐᑕ. 

ᖁᔭᓐᓇᒦᒃ,  
KPM ᐃᖅᑲᓇᐃᔭᖅᑏᑦ ᐃᓚᖏᓪᓗ

ᖁᔭᓐᓇᒦᕈᑏᑦ

ᐃᖅᑲᓇᐃᔭᓯᓚᐅᕐᓯᒪᒐᒪ ᑎᒥᙳᖅᑎᒍᒪᓪᓗᖓ ᑲᖏᖅᑐᒑᐱᒻᒥ 
ᑯᐊᐸᒃᑯᑦ ᑎᒥᖓᑦ ᓄᕕᐱᕆ 2019ᖑᑎᓪᓗᒍ. 

ᐅᖄᓚᕕᒋᓚᐅᕐᓯᒪᔭᕋ ᔭᐃᒥᓯ ᐸᐃᑕᓐ ᑲᑭᕙᒃ 
ᑲᑐᔾᔨᖃᑎᒌᒃᑯᓐᓂ ᐱᓇᓱᐊᕈᓐᓇᕐᒪᖔᑦᑕ ᑮᓇᐅᔭᓂᑦ 
ᐃᖅᑲᓇᐃᔭᕐᕕᖁᑎᒧᑦ ᐸᕐᓇᐃᓂᕐᒥᒃ ᐋᖅᑮᔪᒪᓪᓗᑕ 
ᑯᐊᐸᒃᑯᑦ ᓂᐅᕕᕐᕕᒋᓂᐊᖅᑕᖓᓂᒃ ᑲᖏᖅᑐᒑᐱᒻᒥ, 
ᓄᓇᕗᒥ. ᔭᐃᒥᓯ ᐸᐃᑕᓐ ᖃᐅᔨᓴᖅᑕᐅᑎᑦᑎᖁᔨᓚᐅᕐᓯᒪᒻᒪᑦ 
ᓇᒻᒥᓂᖃᕐᓂᕐᒧᑦ ᐸᕐᓇᐅᓯᐅᕆᐊᓚᐅᙱᓂᑦᑎᓐᓂ. 

ᐃᑲᔪᖅᑎᖃᖅᑐᑕ ᐹᓪ ᑳᒻᑕᓐᒥᒃ, ᐃᖅᑲᓇᐃᔭᕐᕕᓕᕆᓂᕐᒧᑦ 
ᐃᖅᑲᓇᐃᔭᖅᑎ. ᑐᔅᓯᕋᐅᓯᐅᓯᓚᐅᕐᓯᒪᒧᖓ ᑲᑭᕙᒃ 
ᑲᑐᔾᔨᖃᑎᒌᑦ ᓯᕗᒧᑦ ᐃᑲᔫᓯᐊᔅᓴᖁᑎᖏᓐᓂᒃ, 
ᓇᒻᒥᓂᖃᕐᓂᕐᒧᑦ ᐃᖅᑲᓇᐃᔭᕐᕕᓕᕆᓂᕐᒧᓪᓗ (EBD) ᐊᒻᒪᓗ 
ᐃᖅᑲᓇᐃᔭᕐᕕᓐᓄᑦ ᐱᓕᕆᔪᓐᓇᕐᓯᑎᑦᑎᕙᓪᓕᐊᓂᕐᒧᑦ 
ᐱᒋᐊᕈᑎᔅᓴᓂᑦ ᑮᓇᐅᔭᓂᑦ (BCSF) ᖃᐅᔨᓴᖁᓪᓗᒋᑦ 
ᑯᐊᐸᒃᑯᑦ ᓂᐅᕕᕐᕕᖁᑎᔅᓴᖓᓂᒃ ᑲᖏᖅᑐᒑᐱᒻᒥ, ᓄᓇᕗᒥ. 

ᖁᕕᐊᓱᓪᓚᕆᓚᐅᕐᓯᒪᔪᒍᑦ ᑲᑭᕙᒃ ᑲᑐᔾᔨᖃᑎᒌᒃᑯᑦ 
ᐊᖏᕐᓯᒻᒪᑕ ᑐᔅᓯᕋᐅᑎᑦᑎᓐᓂᒃ ᑮᓇᐅᔭᓄᑦ ᐊᒻᒪᓗ 
ᐃᖅᑲᓇᐃᔭᖅᑎᒍᓐᓇᓚᐅᕐᓯᒪᔭᕗᑦ ᔮᒃ ᒍᕆᓱᓪ 
ᑖᒃᑯᓇᙵᑦ ᐊᖏᓪᓕᒋᐊᕐᓯᓂᕐᒧᑦ ᑐᑭᒧᐊᒍᑎᔅᓴᓂᑦ 
ᑎᒥᐅᔪᒥᒃ. ᐱᓕᕆᖃᑎᒋᓚᐅᕐᓯᒪᔭᕋ ᔮᒃ ᐊᒻᒪᓗ 
ᑲᑎᒪᔩᑦ ᖃᐅᔨᓴᕈᑕᐅᓂᐊᖅᑐᒥᒃ. 

ᔭᐃᒥᓯ ᐸᐃᑕᓐ ᐊᒻᒪᓗ ᐹᓪ ᑳᒻᑕᓐ ᐃᑲᔪᖃᑦᑕᕐᓯᒪᔫᒃ 
ᑲᖏᖅᑐᒑᐱᒻᒥ ᑯᐊᐸᒃᑯᑦ ᑎᒥᖓᓐᓂᒃ ᖃᓄᓕᒫᑦᑎᐊᖅ 
ᖃᐅᔨᓴᕈᑕᐅᓂᐊᕐᖓᑦ ᐊᒻᒪᓗ ᐃᖅᑲᓇᐃᔭᕐᕕᑎᔅᓴᒥᒃ 
ᐸᕐᓇᐃᓂᕐᒧᑦ ᑯᐊᐸᒃᑯᑦ ᓂᐅᕕᕐᕕᖁᑎᔅᓴᖓᓂᒃ ᑲᖏᖅᑐᒑᐱᒻᒥ, 
ᓄᓇᕗᒥ. ᑖᒃᑯᐊᖑᓚᐅᙱᑉᐸᑕ ᑲᑭᕙᒃ ᑲᑐᔾᔨᖃᑎᒌᑦ 
ᐃᖅᑲᓇᐃᔭᖅᑎᖏᑦ ᑮᓇᐅᔭᖏᓪᓗ, ᑲᖏᖅᑐᒑᐱᒃ 
ᑯᐊᐸᒃᑯᑦ ᑎᒥᖓᑦ ᑕᒪᐅᖓ ᑎᑭᐅᑎᓯᒪᒐᔭᙱᑦᑐᑦ. 

ᕕᓕ ᐸᓪᓗᖅ,  
ᓄᓇᓕᓐᓂᑦ ᐱᕙᓪᓕᐊᔪᓕᕆᓂᕐᒧᑦ ᐃᖅᑲᓇᐃᔭᖅᑎ 
Hᐊᒪᓚᒃᑯᖏᓐᓂ ᑲᖏᖅᑐᒑᐱᒻᒥᐅᑦ

ᐃᑲᔪᕐᓂᖅ 
ᓄᓇᓕᓐᓂᑦ 
ᐱᕙᓪᓕᐊᔪᓕᕆᓂᕐᒥᒃ

30ᓂᑦ ᐊᕐᕌᒍᓂᑦ ᐃᑲᔪᖃᑦᑕᖅᑐᑦ ᐃᓄᓐᓂᑦ ᒪᑭᑕᑎᑦᑎᓂᕐᒥᒃ 15



$7,511,438
ᐊᓪᓚᕕᒻᒥ ᑲᑎᓕᒫᖅᑐᒋᑦ

$2,253,937
ᐸᐃᕆᕕᒻᒥ  

ᐃᓂᒋᔭᐅᕙᑦᑐᓄᑦ ᑮᓇᐅᔭᑦ

$2,722,281
ᖃᓂᒪᓇᖅᑐᖅᑕᖃᕐᓂᖓᓄᑦ 

ᐸᐃᕆᕕᓕᕆᓂᕐᒧᑦ 

$538,612
ᕿᑭᖅᑕᓂᒃᑯᓐᓂ 

ᐸᐃᕆᕕᒻᒧᑦ ᑮᓇᐅᔭᑦ

41
ᐃᓅᓱᑦᑐᓄᑦ ᐊᒻᒪᓗ  

ᑎᒥᒃᑯᑦ ᐊᔪᕈᑎᓕᓐᓄᑦ 
ᐱᓕᕆᐊᔅᓴᓄᑦ  

$1,966,608
ᐃᓅᓱᑦᑐᓄᑦ ᐊᒻᒪᓗ 

ᑎᒥᒃᑯᑦ ᐊᔪᕈᑎᓕᓐᓄᑦ 
ᐱᓕᕆᐊᔅᓴᓄᑦ ᑮᓇᐅᔭᑦ 

ᐸᐃᕆᕕᓕᕆᓂᖅ, 
ᒪᒃᑯᒃᑐᓂᓕᕆᓂᖅ ᐊᒻᒪᓗ 
ᑎᒥᒃᑯᑦ ᐊᔪᕈᑎᓖᑦ 
ᐸᐃᕆᕕᓕᕆᓂᖅ, ᒪᒃᑯᒃᑐᓂᓕᕆᓂᖅ ᐊᒻᒪᓗ ᑎᒥᒃᑯᑦ ᐊᔪᕈᑎᓖᑦ 
ᐱᓕᕆᕝᕕᖓ ᐊᒥᓱᓂᒃ ᐱᓕᕆᐊᕐᓂᒃ ᐊᑐᐃᓐᓇᐅᒪᑎᑦᑎᔪᖅ ᐱᓗᐊᖅᑐᒥᒃ 
ᑕᒪᒃᑯᐊ ᐱᓕᕆᖃᑎᒋᔭᐅᓇᓱᐊᖅᑐᑎᑦ. ᐱᓕᕆᖃᑎᒋᓲᑦᑎᒍᑦ, 
ᐊᐅᓚᑦᑎᒍᓐᓇᖅᓯᒪᔪᒍᑦ ᐱᖓᓲᔪᖅᑐᓂᑦ ᐊᑕᐅᓯᕐᓗ ᐱᓕᕆᐊᓪᓗᐊᑕᓂᒃ.

	• ᐃᖅᑲᓇᐃᔮᓂᒃ ᐅᔾᔨᕆᔭᐅᑎᑦᓯᓂᕐᒧᑦ 
ᐃᓕᓐᓂᐊᕋᑦᓴᖅᖅ ᐃᑲᔪᖅᑐᐃᓂᐅᕗᖅ 
ᐊᑐᐃᓐᓇᖃᖅᑎᑦᓯᓂᕐᒧᑦ ᐃᖅᑲᓇᐃᔮᓄᑦ 
ᐱᕙᓪᓕᐊᓂᕐᒧᑦ ᑐᓴᕋᑦᓴᓂᒃ 
ᐅᔾᔨᖅᑐᕐᓂᕐᒥᓪᓗ ᒪᑯᑎᒎᓇ ᓲᕐᓗ 
ᐃᖅᑲᓇᐃᔮᓂᒃ ᖃᓄᐃᑦᑐᓂᖏᓐᓂᒃ 
ᑕᑯᑦᓴᐅᑎᑦᓯᖃᑎᒌᓐᓂᒃᑯᑦ.  

	• ᐃᑲᔪᖅᑎᖃᖅᓱᑎᒃ 
ᐃᖅᑲᓇᐃᔭᕐᓂᖅ, ᑐᓴᕋᑦᓴᓕᕆᓂᕐᒧᑦ 
ᑐᓴᐅᒪᖃᑦᑕᐅᑎᓂᕐᒧᓪᓗ 
ᐃᖅᑲᓇᐃᔮᓅᖓᔪᓄᑦ 
ᐃᓕᓐᓂᐊᕋᑦᓴᐃᑦ ᐃᑲᔪᖅᑑᑏᑦ 
ᒪᒃᑯᑦᑐᓂᒃ ᐃᑲᔪᖅᑎᖃᖅᓱᑎᒃ 
ᐃᖅᑲᓇᐃᔭᕆᐅᖅᓴᖅᑐᑦ, 
ᐃᖅᑲᓇᐃᔮᑦᓴᒥᒃ ᐸᕐᓇᐅᑎᓖᑦ 
ᐅᖃᖃᑎᒌᓐᓂᖅᑕᖃᖅᓱᓂᓗ. 
ᐃᑲᔪᖅᑐᐃᒻᒥᔪᑦ ᐃᓅᓯᕐᒨᖓᔪᓂᒃ 
ᐃᖅᑲᓇᐃᔮᓄᓪᓗ ᐱᓕᒻᒪᒃᓴᓂᕐᒥᒃ 
ᐱᔭᕆᐅᖅᓴᓂᕐᒧᓪᓗ ᒪᒃᑯᑦᑐᓄᑦ.

	• ᑐᑭᓯᒪᐅᓇᓱᐊᕐᓂᕐᒧᑦ 
ᖃᕆᑕᐅᔭᓅᖓᔪᓂᓪᓗ 
ᐃᓕᓐᓂᐊᕋᑦᓴᖅ ᐃᑲᔪᖅᑐᐃᓂᖃᖅᑐᖅ 
ᐅᔾᔨᕆᔭᐅᑎᑦᓯᓂᕐᒥᒃ ᑐᑭᓯᓇᓱᐊᕐᓂᕐᒥᒃ 
ᖃᕆᑕᐅᔭᓕᕆᓂᕐᒥᓪᓗ 
ᐃᓕᓐᓂᐊᕐᓂᕐᒧᑦ ᐃᖅᑲᓇᐃᔮᖑᓗᓂᓗ 
ᓂᕈᐊᕋᑦᓴᐅᓂᖓᓂᒃ, ᐱᖃᓯᐅᑎᑦᓱᑎᒃ 
ᑐᑭᓯᓇᓱᐊᕐᓂᕐᒧᑦ ᑲᑎᑦᑕᖅᕖᑦ, 
ᖃᕆᑕᐅᔭᓕᕆᖃᑎᒌᑦᑐᑦ, 
ᐊᐅᓚᓂᐅᔪᓪᓗ ᑲᓱᖅᑎᑦᓯᔪᑦ 
ᑐᑭᓯᓇᓱᐊᕐᓂᕐᒥᒃ ᖃᕆᑕᐅᔭᕐᓂᓪᓗ 
ᐱᖅᑯᓯᖅᑎᒍ ᓄᓇᖃᖅᑳᖅᓯᒪᔪᓄᑦ 
ᖃᐅᔨᒪᓂᐅᔪᓄᑦ.

	• ᓄᑕᖅᑲᓅᖓᔪᓄᑦ ᐃᓕᓐᓂᐊᕋᑦᓴᖅ 
ᒪᓂᒪᑎᑦᓯᕗᖅ ᐃᑲᔫᑎᓂᒃ 
ᐊᐅᓚᓂᐅᔪᓄᑦ ᒪᑭᒪᑦᓯᓂᕐᒧᓪᓗ, 
ᐅᐸᒍᑎᖃᑦᑕᕐᓂᕐᒥᒃ ᑐᙵᕕᖃᖅᑐᑦ 
ᐊᐅᓚᓂᐅᔪᑦ ᒪᑭᒪᑦᓯᓃᓪᓗ, 

ᐃᑲᔪᖅᑐᐃᓂᖅ ᐱᖅᑯᓯᐅᑉ 
ᐅᖃᐅᓯᐅᓪᓗ ᐃᓕᓐᓂᐊᖅᑕᐅᓂᖓᓂᒃ, 
ᐊᐅᓚᔾᔪᑎᓄᑦ ᓱᓇᒃᑯᑎᓂᒃ 
ᐃᖅᑲᓇᐃᔭᖅᑎᓄᓪᓗ 
ᐃᓕᓐᓂᐊᕐᓂᐅᔪᓂᒃ.  

	• ᕿᑭᖅᑖᓗᒻᒥ ᐃᓄᐃᑦ ᒪᒃᑯᑦᑐᑦ 
ᐃᖅᑲᓇᐃᔭᖅᑎᑕᐅᓂᖏᓐᓄᑦ 
ᐊᐅᓚᓂᐅᔪᖅ ᐃᓇᑦᓯᒍᑕᐅᔪᖅ 
ᐃᖅᑲᓇᐃᔭᕐᕕᓐᓄᑦ 
ᐃᖅᑲᓇᐃᔭᖅᑎᑦᓯᖁᔭᐅᓪᓗᑎ ᒪᒃᑯᑦᑐᓂ 
ᐃᖅᑲᓇᐃᔭᖅᑎᒐᔭᙱᑕᖏᓐᓂ 
ᑮᓇᐅᔾᔭᑦᓵᑦᓴᖏᓐᓂᒃ 
ᐊᑐᐃᓐᓇᐅᑎᑦᓯᕕᐅᓪᓗᑎᒃ.  

	• ᐊᔪᕈᑎᓕᓐᓄᑦ ᐃᑲᔫᑏᑦ 
ᐃᓇᑦᓯᒍᑕᐅᔪᑦ ᐃᖅᑲᓇᐃᔭᕐᕕᓐᓄᑦ 
ᐃᖅᑲᓇᐃᔭᖅᑎᑦᓯᖁᔭᐅᓪᓗᑎᒃ 
ᐊᔪᕈᑎᓕᓐᓂᒃ ᐊᑐᐃᓐᓇᐅᑎᑦᓯᓂᒃᑯᑦ 
ᑮᓇᐅᔭᓂᒃ ᑮᓇᐅᔾᔭᑦᓵᑦᓴᓂᒃ, 
ᐃᑲᔫᑏᑦ ᐃᓕᓐᓂᐊᕈᑎᓄᑦ, 
ᓱᓇᒃᑯᑎᒋᔭᐅᒋᐊᓕᓐᓄᓘᓐᓃᑦ.  

	• ᐊᐅᔭᒃᑯᑦ ᐃᖅᑲᓇᐃᔭᕆᐅᖅᓴᓂᕐᒧᑦ 
ᐊᐅᓚᓂᖅ ᐊᑐᐃᓐᓇᐅᑎᑦᓯᔪᑦ 
ᑮᓇᐅᔭᓂᒃ ᐃᑲᔫᑎᑦᓴᓂᒃ ᐊᐅᔭᒃᑯᑦ 
ᐃᖅᑲᓇᐃᔭᕆᐅᖅᓴᓂᕐᒧᑦ 
ᐃᓄᓐᓄᑦ ᐃᓕᓐᓂᐊᖅᑎᓄᑦ 
ᐃᓕᓐᓂᐊᖅᑐᓄᑦ ᐃᓕᓐᓂᐊᕐᕕᐊᓗᒻᒥ 
ᓯᓚᑦᑐᓴᕐᕕᒻᒥᓘᓐᓃᑦ. 

1,000 ᐃᑲᔪᖅᑕᐅᕙᑦᑐᑦ ᐊᕐᕌᒍᑕᒫᑦ
ᑲᑭᕙᒃᑯᑦ ᐊᕐᕌᒍᑕᒫᑦ ᐱᓕᕆᐊᕐᒥ ᐱᔨᑦᑎᕋᐅᑎᖃᖃᑦᑕᕐᓂᖏᑦ ᓱᓕ 
ᐊᖏᓪᓕᕙᓪᓕᐊᔪᑦ, $5.7 ᒥᓕᐊᓐᓂᑦ ᑲᑎᓕᒫᖅᑐᒋᑦ ᐱᓕᕆᐊᕐᒥᑦ 
ᑮᓇᐅᔭᓂᑦ ᐊᖏᕐᓯᒍᑕᐅᖃᑦᑕᕐᓯᒪᔪᑦ ᐊᒻᒪᓗ ᐃᑲᔫᑎᖃᖃᑦᑕᕐᓯᒪᔪᑦ ᑕᒫᓂ 
1,000ᖏᓐᓃᑦᑐᓄᑦ ᐃᑲᔪᖅᑕᐅᓯᒪᔪᓄᑦ. 

ᑲᑎᒪᔩᑦ ᐅᑯᐊᖑᓪᓗᑎᒃ ᔪᐊᓇᓯ ᑰᓂᓘᓯ, ᓴᑭᐊᓯ ᓴᐅᓪᓗᐊᐱᒃ, ᔮᓂ ᒫᓂᖏ, 
ᓛᕆ ᐊᐅᓪᓚᓗᒃ ᐊᒻᒪᓗ ᕇᑕ ᒪᐃᒃ

ᓴᐅᒥᐊᓂᑦ ᑕᓕᕐᐱᒻᒧᑦ ᐋᓂ ᑎᔅᓚᑦ, ᐋᓐᔨᓚ ᐋᓐᒍᕉᕝ, ᔫᑭᐸ ᕖᕕ, ᐄᕙ ᒍᕉᕝᔅ

2006

2005 2007

ᑕᑯᓚᐅᕐᓯᐅᒃ 
ᐃᖅᑲᓇᐃᔭᖅᑎᐅᖃᑎᒌᑦ

30ᓂᑦ ᐊᕐᕌᒍᓂᑦ ᐃᑲᔪᖃᑦᑕᖅᑐᑦ ᐃᓄᓐᓂᑦ ᒪᑭᑕᑎᑦᑎᓂᕐᒥᒃ 17



ᐊᕐᓇᐃᑦ 
ᐱᔪᓐᓇᕐᓂᓖᑦ

ᑯᓘᐃ ᓴᑐᐊᓯ ᐊᒻᒪᓗ ᑳᓯᑎ ᐃᕙᓚᒃ 
ᐃᓕᓐᓂᐊᔪᔫᒃ ᖃᓄᖅ ᐃᖅᑲᓇᐃᔭᖅᑐᖃᓲᖑᒻᒪᖔᖅ 
ᖃᓄᑐᐃᓐᓇᖅ, ᒪᑯᐊ ᐃᓚᒋᔭᐅᓪᓗᑎᒃ 
ᐃᒥᕐᒧᑦ ᖃᑦᑕᕐᒥᒃ ᓴᓗᒻᒪᕐᓴᐃᓂᕐᒥᒃ, ᐃᓪᓗᒥᒃ 
ᐊᒥᐊᕆᓂᕐᒥᒃ, ᐊᒻᒪᓗ ᐊᑦᑕᐅᑎᓕᐅᕐᓂᕐᒥᒃ. 

ᐊᖑᑎᓄᑦ 
ᑲᒪᒋᔭᐅᓂᐊᖅᑐᖅ!

ᕋᐃᔭᓐ ᐊᕿᐊᕈᖅ (ᓴᐅᒥᐊᓂ) ᑐᑭᒧᐊᑦᑎᑦᑎᔪᖅ 
ᐃᓕᓐᓂᐊᖅᑎᓂᑦ ᐃᓕᓐᓂᐊᑎᓪᓗᒋᑦ ᖃᓄᖅ 
ᓴᓇᔭᐅᓲᖑᒻᒪᖔᑕ ᐃᔅᓯᕙᐅᑕᐃᑦ. ᐃᓕᓐᓂᐊᖅᑏᑦ 
ᐅᑯᐊᖑᕗᑦ (ᓴ−ᑕ) ᐋᓪ ᑐᖏᓕᒃ, ᑭᐊᓂ ᖃᐃᕐᓂᖅ  
ᐊᒻᒪ ᐃᐅᔩᓐ ᐊᒪᕈᐊᓕᒃ. 

2008

ᐃᓕᓴᕆᔭᐅᔪᔅᓴᑐᐃᓐᓇᐅᓪᓗᑎᒃ 
ᑎᒥᐅᔪᑦ
ᐊᐅᓚᑦᑎᔨᒻᒪᕆᒃ, ᓕᐅᓂ ᖃᐅᒪᒋᐊᖅ, ᑐᓂᓯᔭᐅᓚᐅᕐᓯᒪᔪᖅ 
ᒥᓂᔅᑕᐅᑉ ᑐᖏᓕᐊᓄᑦ ᐅᐱᒋᔭᐅᓪᓗᓂ ᐃᓕᓴᕆᔭᐅᔾᔪᑎᖃᖅᑐᓂᓗ 
ᑖᒃᑯᓇᙵᑦ ᑐᓂᔭᐅᓪᓗᓂ ᐃᓄᓕᕆᔨᑐᖃᒃᑯᓐᓂᑦ ᑲᓇᑕᒥ.

ᑲᑎᓕᒫᖅᑐᒋᑦ ᐱᓕᕆᐊᕐᒥ ᐱᔨᑦᑎᕋᐅᑕᐅᓯᒪᔪᑦ 
ᖃᓂᒋᔭᖓᓃᑦᑐᑦ $6.1 ᒥᓕᐊᓐ ᑮᓇᐅᔭᑦ, 
ᐃᑲᔪᖃᑦᑕᕐᓯᒪᓪᓗᑎᒃ ᐅᖓᑖᓃᑦᑐᓄᑦ 1,500 ᐃᓄᐃᑦ.

ᐊᐅᔭᖅ ᖃᐅᔨᓴᖅᑐᓕᕆᓂᕐᒥᒃ 
ᐃᓕᓐᓂᐊᑎᑦᑎᖃᑦᑕᕐᓂᖅ

ᑲᑭᕙᒃᑯᑦ ᑐᓂᓯᔪᑦ 
ᖁᕕᐊᓇᖅᑐᓂᑦ

ᐃᓄᓐᓄᑦ−ᓇᒻᒥᓂᕆᔭᐅᓪᓗᑎᒃ ᐳᓚᕋᑦᑐᓕᕆᓂᕐᒧᑦ ᑎᒥᐅᔪᑦ 
ᐊᔅᓱᕈᕐᓯᒪᒻᒪᑕ ᖃᓂᒪᓇᖅᑐᖅᑕᖃᖅᑎᓪᓗᒍ ᓄᓇᕐᔪᐊᓕᒫᒥ, ᑭᓯᐊᓂ 
ᐃᓚᖏᑦ ᐱᓕᕆᕖᑦ ᐋᖅᑭᔅᓱᐃᔪᓐᓇᕐᓯᒪᒻᒪᑕ ᐱᓕᕆᐊᖑᓂᐊᖅᑐᓂᑦ 
ᑲᑐᔾᔨᖃᑎᖃᖅᑐᑎᒃ ᑲᑭᕙᒃᑯᓐᓂᑦ ᐃᓕᓐᓂᐊᑎᑦᑎᔪᖃᕈᓐᓇᓂᐊᕐᖓᑦ 
ᐊᐅᔭᒃᑯᑦ ᖃᐅᔨᓴᖅᑐᓕᕆᓂᕐᒥᒃ ᐃᓄᓐᓂᑦ ᒪᒃᑯᑦᑐᓂᑦ, 
ᐃᓚᒋᔭᐅᓯᒪᓪᓗᑎᒃ ᒪᑯᐊ ᐱᖅᑯᓯᖅᑎᒍᑦ ᐊᒻᒪᓗ ᖃᓪᓗᓈᑦ ᐱᐅᓯᖏᑎᒍᑦ 
ᖃᐅᔨᓴᖅᑐᓕᕆᓂᕐᒥᒃ ᐃᖃᓗᓐᓂᑦ ᐊᒻᒪᓗ ᐃᖃᓗᐃᑦ ᓇᔪᒐᕆᓲᖏᓐᓂᒃ. 

ᑖᒃᑯᐊ ᐊᕐᓇᐃᓇᕐᓄᑦ ᐃᓕᓐᓂᐊᑎᑦᑎᓂᐅᔪᑦ ᑕᑯᔭᖅᑐᖅᑕᐅᖃᑦᑕᔪᒻᒪᑕ 
ᐊᒥᓱᓂᑦ ᓂᐅᕐᕈᐊᓄᑦ, ᐃᓚᒋᔭᐅᓪᓗᑎᒃ ᐅᑯᐊ ᓂᕈᐊᖅᑕᐅᓯᒪᔪᖅ 
ᑳᑐᕆᓐ ᒪᑭᐊᓇ, ᒥᓂᔅᑕ ᐊᐅᓚᔾᔪᑎᔅᓴᓕᕆᓂᕐᒧᑦ ᐊᒻᒪᓗ 
ᓄᓇᓕᓕᕆᓂᕐᒧᑦ, ᐸᐅᓗᓯ ᐊᕿᐊᕈᖅ, ᐊᖏᔪᖅᑳᖅ ᕿᑭᖅᑕᓂ 
ᐃᓄᐃᑦ ᑲᑐᔾᔨᖃᑎᒌᖏᓐᓂ ᐊᒻᒪᓗ ᔨᐅᓚᒥ ᑑᕐᖔᓗᒃ, ᐃᔅᓯᕙᐅᑕᖅ 
ᑲᑭᕙᒃ ᑲᑐᔾᔨᖃᑎᒌᖏᑕ ᑲᑎᒪᔨᖏᓐᓂᑦ ᐋᒡᒋᓯ 2021ᖑᑎᓪᓗᒍ..

ᐊᔾᔨᓕᐅᕆᔪᒥᓂᖅ ᐋᓕ ᕙᓚᕋᑎ

ᐊᕐᕌᓂ ᑲᑭᕙᒃ ᑲᑐᔾᔨᖃᑎᒌᑦ 
ᐊᐅᓪᓚᑎᑦᑎᓚᐅᕐᓯᒪᔪᑦ ᐅᖓᑖᓃᑦᑐᓂᑦ 
600 ᐊᖏᕐᕋᒥ ᐃᓕᓐᓂᐊᕈᑎᔅᓴᓂᑦ 
ᓱᕈᓯᕐᓄᑦ ᐸᐃᕆᕕᓕᐊᖃᑦᑕᓲᓄᑦ 
ᕿᑭᖅᑕᓂ ᓄᓇᓕᐅᔪᓂᑦ. ᐊᑐᓂᑦ 
ᐃᓕᓐᓂᐊᕈᑎᔅᓴᐃᑦ ᐃᓕᖅᑯᓯᖅᑎᒍᑦ 
ᐱᓯᒪᔪᓂᑦ ᐅᖃᓕᒫᒐᖃᔪᔪᑦ, 
ᐋᖅᑭᔅᓱᒐᕐᓂᑦ, ᐱᙳᐊᕈᑎᓂᑦ, 
ᐱᙳᐊᓂᓪᓗ ᐱᔪᒥᓇᖅᑐᓂᑦ ᓱᕈᓯᕐᓄᑦ 
ᖃᑦᑎᑐᐃᓐᓇᕐᓂᑦ ᐅᑭᐅᓕᓐᓄᑦ. 
ᑖᒃᑯᐊ ᑲᔪᓯᑎᑕᐅᔪᓐᓇᕐᓯᔪᔪᑦ 
ᑲᑐᔾᔨᖃᑎᖃᖅᑐᑎᒃ 
ᐃᖅᑲᓇᐃᔭᖅᑐᓕᕆᓂᕐᒧᑦ 
ᐃᓅᓯᕐᒨᖓᔪᓂᓪᓗ 
ᐱᕙᓪᓕᐊᔪᓕᕆᔨᓂᑦ ᑲᓇᑕᒥ ᐊᒻᒪᓗ 
ᐃᖅᑲᓇᐃᔭᖅᑎᐊᒃᑳᓗᓐᓂᑦ ᑲᑭᕙᒃᑯᓐᓂᑦ! 

2009

2010

2011

ᐱᕈᕐᐸᓪᓕᐊᑎᑦᑎᓂᖅ 
ᓯᕗᓂᔅᓴᑎᓐᓄᑦ
ᑲᑭᕙᒃᑯᑦ ᐊᑎᓕᐅᓚᐅᕐᓯᒪᔪᑦ 
ᓄᑖᓂᑦ ᖃᑦᑎᑐᐃᓐᓇᕐᓄᑦ−ᐊᕐᕌᒍᓄᑦ 
ᐊᖏᖃᑎᒌᒍᑎᓂᑦ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ 
ᐱᓕᒻᒪᔅᓴᐃᔪᓕᕆᔨᒃᑯᓐᓄᑦ ᑲᓇᑕᒥ. ᑖᒃᑯᐊ 
ᓄᑖᑦ ᑐᓂᓯᒍᑕᐅᖃᑦᑕᔪᔪᑦ $4.9 ᒥᓕᐊᓐᓂᑦ 
ᐊᕐᕌᒍᑕᒫᑦ ᐃᑲᔫᑕᐅᓂᐊᖅᑐᓂᑦ ᐱᓕᕆᐊᓂᑦ 
ᐃᓕᓐᓂᐊᓂᕐᒨᖓᔪᓂᑦ, ᐱᓕᒻᒪᔅᓴᐃᓂᕐᒨᖓᔪᓂᑦ 
ᐊᒻᒪᓗ ᐸᐃᕆᕕᓕᕆᓂᕐᒨᖓᔪᓂᑦ. 

ᑲᑎᒪᔩᑦ ᐅᑯᐊᖑᓪᓗᑎᒃ

ᓛᕆ ᐊᐅᓪᓚᓗᒃ, ᓴᑭᐊᓯ ᓴᐅᓪᓗᐊᐱᒃ, ᔮᓂ ᒫᓂᖕ, 
ᐸᐅᓗᓯ ᐊᕿᐊᕈᖅ ᐊᒻᒪᓗ ᐅᓛᓯ ᒫᒃᒧ

ᐋᓐᔨᓛᖓᐃ,

ᐊᒥᓲᙱᑦᑐᓂᑦ ᐅᖃᐅᓯᔅᓴᖃᕋᒪ....

ᖁᔭᓐᓇᒦᕈᒪᓪᓚᕆᑦᑕᒃᑲ ᑲᑭᕙᒃᑯᑦ 
ᑮᓇᐅᔭᓂᑦ ᑐᓂᓯᔭᐅᔪᒐᑦᑕ 
ᐊᑐᖅᑕᐅᔭᕆᐊᖃᓪᓚᕆᑦᑐᓂᑦ, 
ᓴᓇᔭᐅᔾᔪᑎᒋᓂᐊᖅᑕᖏᓐᓂᒃ 
ᑐᙵᕕᑦᑕ. 

ᓴᓇᔭᐅᒋᐊᕋᔭᔪᙱᑎᐊᕐᖓᑦ ᐃᑲᔪᖅᑎᖃᓚᐅᙱᑯᑦᑕ ᑲᑭᕙᒃᑯᓐᓂᑦ. 

ᖁᕕᐊᓱᓪᓚᕆᑦᑐᒍᑦ ᐊᐅᓚᓂᖃᑦᑎᐊᓕᖅᑐᒥᒃ, 
ᓄᑖᕈᖅᑎᑕᐅᒋᐊᕐᓯᒪᔪᒥᒃ ᑰᖃᕐᕕᖃᓕᕆᐊᔅᓴᖅ ᓄᑖᓂᑦ 
ᓱᓇᒃᑯᑖᖃᓕᖅᑐᒥᒃ. ᑖᓐᓇ ᐱᕙᓪᓕᐅᑎᑎᑦᑎᓯᒪᓪᓚᕆᑦᑐᐊᓘᒻᒪᑦ 
ᓂᖅᑎᐅᓕᕋᐃᒐᑦᑕ ᐊᒻᒪᓗ ᓂᕿᓕᕆᓕᕋᐃᒐᑦᑕ 
ᓱᕈᓯᕐᓄᑦ ᑐᕌᖓᔪᓂᑦ ᐸᐃᕆᕙᑦᑕᑎᓐᓂᒃ. 

ᓄᑖᖑᓪᓗᑎᒃ ᓇᑎᖏᑦ, ᐃᒐᓛᖏᑦ ᐊᒻᒪᓗ ᐊᓇᕐᕕᒻᒥ 
ᓵᖓ ᐃᓪᓗᖁᑎᑦᑎᓐᓂᒃ ᐱᐅᓯᕚᓪᓕᑎᑦᑎᓯᒪᒻᒪᑦ 
ᐊᕐᕌᒍᓂᐊᖅᑐᓄᑦ ᓯᕗᓂᑦᑎᓐᓄᑦ. 

ᖁᔭᓕᓪᓚᕆᑦᑐᖓ. ᖁᔭᓐᓇᒦᖅᑲᒃᑲ ᑕᒪᕐᒥᒃ ᑲᑭᕙᒃᑯᓐᓂᒥᐅᑦ 
ᐃᑲᔪᕐᓯᒪᔪᑦ ᑕᒪᑐᒥᖓ ᓴᓇᔭᐅᒋᐊᕐᓂᕆᔪᔭᖓᓂᒃ 
ᑲᔪᓯᑎᑦᑎᒍᓐᓇᕐᓯᒪᔪᑦ ᐊᒻᒪᓗ NCC−ᑯᑦ ᑲᑐᔾᔨᖃᑎᖃᕐᓯᒪᔪᑦ 
ᐅᕙᑦᑎᓐᓂᒃ ᓴᓇᔭᐅᒋᐊᕈᓐᓇᕐᓯᑎᑦᑎᔪᒻᒪᑕ. 

ᑲᐃᓚ ᑭᖕ, ᑐᑭᒧᐊᑦᑎᑦᑎᔨ 
ᓯᕗᓪᓕᕐᐹᒥ ᐃᓅᓯᖏᓐᓂᑦ ᐸᐃᕆᕕᒻᒥ

ᖁᔭᓐᓇᒦᕈᑕᐅᓯᒪᔪᑦ

ᓯᕗᕐᖓᒍᑦ 

ᑭᖑᓂᐊᒍᑦ

2012

ᐋᖅᑭᐸᓪᓕᑎᑦᑎᓂᖅ 
ᐱᔨᑦᑎᕋᐅᑎᐅᕙᑦᑐᓂᑦ
ᑲᑭᕙᒃᑯᑦ ᒪᑐᐃᕐᓯᓚᐅᕐᓯᒪᔪᑦ 
ᐃᖅᑲᓇᐃᔮᔅᓴᓕᕆᓂᕐᒧᑦ 
ᐃᑲᔪᖅᑕᐅᔭᕆᐊᓕᓐᓄᑦ 
ᑐᖅᑲᑕᕐᕕᐅᖃᑦᑕᓂᐊᖅᑐᒥᒃ 
ᐃᑲᔪᖃᑦᑕᓂᐊᕐᖓᑕ ᑭᒃᑯᑐᐃᓐᓇᕐᓂᑦ 
ᐃᖅᑲᓇᐃᔮᔅᓴᕐᓯᐅᖃᑦᑕᓂᕐᒧᑦ, 
ᐱᔪᒐᕐᓴᐅᑎᓂᑦ ᑎᑎᕋᖃᑦᑕᓂᕐᒥᒃ 
ᐊᒻᒪᓗ ᐊᐱᕐᓱᖅᑕᐅᓕᖅᑲᑕ ᖃᓄᖅ 
ᑭᐅᒪᖃᑦᑕᕆᐊᖃᕐᒪᖔᑕ

ᓯᕗᓪᓕᕐᐹᖑᓪᓗᓂ 
ᐊᕐᓇᐅᓪᓗᓂ ᑲᑎᒪᔨᓂᑦ 
ᐃᔅᓯᕙᐅᑕᖅ
ᕇᑕ ᒪᐃᒃ ᓯᕗᓪᓕᕐᐹᖑᓪᓗᓂ ᐊᕐᓇᐅᓪᓗᓂ 
ᑎᒃᑯᐊᖅᑕᐅᓚᐅᕐᓯᒪᔪᖅ ᑲᑎᒪᔨᓂᑦ 
ᐃᔅᓯᕙᐅᑕᐅᓂᕐᒧᑦ ᑲᑭᕙᒃ ᑲᑐᔾᔨᖃᑎᒌᖏᓐᓂ. 
ᑲᑎᒪᔩᑦ ᐅᑯᐊᖑᔪᔪᑦ ᐸᐅᓗᓯ ᐊᕿᐊᕈᖅ, ᕇᑕ 
ᒪᐃᒃ, ᔮᓂ ᒫᓂᖕ ᐊᒻᒪ ᔫᓯ ᐃᓄᐊᕋᖅ. 

ᐅᓐᓄᓴᒃᑯᑦ ᐄᕙ, 

ᒫᓐᓇ ᐱᕕᖃᕐᓂᓐᓂ ᖁᔭᓐᓇᒦᕈᒪᓪᓚᕆᒃᑲᒪ 

ᑲᑭᕙᒃ ᑲᑐᔾᔨᖃᑎᒌᒃᑯᓐᓂᑦ ᖃᓄᓕᒫᖅ 

ᐃᑲᔪᕐᓯᒪᓂᖏᓐᓄᑦ ᐸᐃᕆᕕᒻᒧᑦ, ᓯᕗᕐᖓᒍᑦ, 

ᐊᑐᑎᓂᖓᓂᓗ ᑭᖑᓂᐊᒍᓪᓗ ᖃᓂᒪᓇᖅᑑᑉ 

ᓄᓇᕐᔪᐊᓕᒫᒥ. ᑭᓱᓕᒫᑦ ᒪᑑᕐᓯᒪᔪᒐᓗ
ᐊᖅᑎᓪᓗᒋᑦ, 

ᐱᓕᕆᔪᐃᓐᓇᐅᓯᒪᒐᔅᓯ ᓴᖅᑭᔮᙱ
ᒃᑲᓗᐊᖅᑐᓯ 

ᐸᐃᕆᕖᑦ ᓱᓕ ᑮᓇᐅᔭᖅᑖᖃᑦᑕᕈᓐᓇᖁᓪᓗᒋᑦ 

ᐱᔭᕆᐊᓕᑦᑎᓐᓂᒃ ᐊᑑᑎᖃᕐᓯᒪᓪᓚᕆᑦᑐᐊᓘᒻᒪᑦ 

ᑕᒪᓐᓇ ᖃᐅᔨᒪᙱᑐᐃᓐᓇᖅᑐᓯ. ᑲᑭᕙᒃᑰᓚᐅᙱᑉᐸᑕ, 

ᓇᓗᓇᙱᑦᑐᖅ ᐊᒥᓱᑦ ᐸᐃᕆᕖᑦ 

ᐊᑭᓖᒍᓐᓇᕋᔭᓚᐅᙱᒻᒪᑕ ᐃᖅᑲᓇᐃᔭᖅᑎᖏᓐᓂᒃ, 

ᐊᓪᓛᑦ ᒪᑐᐃᒃᑲᓐᓂᕋᔭᓚᐅᙱᑐᖅᑲᐃ 

ᒪᑐᐃᕆᐊᖃᓕᕋᓗᐊᖅᑎᓪᓗᒋᑦ. 

ᐃᑲᔪᕐᓱᐃᔨᓪᓚᕆᐅᖏᓐᓇᕐᓯᒪᒐᔅᓯ ᐃᓄᓐᓄᑦ 

ᐃᖅᑲᓇᐃᔭᕐᕕᒻᒥ ᐊᒻᒪᓗ ᑕᒪᓐᓇ ᖁᔭᒋᔭᐅᓪᓚᕆᑦᑐᓂ. 

ᑲᑭᕙᒃᑯᑦ ᖃᐅᔨᓇᓱᐊᖏᓐᓇᖃᑦᑕᕐᖓᑕ ᖃᓄᖅ 

ᐃᑲᔪᕈᓐᓇᕐᒪᖔᑕ ᐸᐃᕆᕕᓐᓂᑦ, ᑐᓂᓯᓪᓗᑎᒃ ᐃᓪᓗᕈᓯᕐᒧᑦ 

ᐊᓂᖅᑎᕆᕕᐅᕙᑦᑐᒥ ᓴᓗᒪᒋᐊᒃᑲᓐᓂᕈᑎᔅᓴᓂᑦ, PPE 

ᒪᑐᐃᒃᑲᓐᓂᕈᑦᑕ ᐊᑐᖅᑕᐅᖃᑦᑕᓂᐊᖅᑐᓂᑦ ᐊᒻᒪᓗ 

ᖃᓄᑐᐃᓐᓇᖅ ᐊᓯᖏᓐᓂᑦ ᐱᓇᓱᐊᕈᑕᐅᔪᓐᓇᖅᑐᓂᑦ. 

ᖃᐅᔨᒪᔪᖓ ᐸᐃᕆᕖᑦ ᐱᓕᕆᐊᔅᓴᓕᒻᒪᕆᐊᓘᓲᖑᒻᒪᑕ 

ᐊᒻᒪᓗ ᐊᒥᓱᐊᖅᑎᖅᑐᑕ ᐳᐃᒍᖃᑦᑕᕐᓯᒪᒐᑦᑕ 

ᖁᔭᓐᓇᒦᕆᐊᔅᓴᖅ, ᑕᐃᒫᒃ ᒫᓐᓇ ᐱᕕᖃᕐᓂᓐᓂ 

ᖃᐅᔨᑎᒍᒪᒋᔅᓯ ᖃᓄᑎᒋ ᐱᒻᒪᕆᐅᑎᒋᓯᒪᒻᒪᖔᖅ 

ᐃᑲᔪᕐᓯᒪᓂᓯ, ᐊᒻᒪᓗᑦᑕᐅᖅ ᑲᑐᔾᔨᖃᑎᒌᖑᓪᓗᓯ 

ᐱᑦᑎᐊᓪᓚᕆᑦᑐᐊᓘᒐᔅᓯ. ᑕᐃᒫᒃ ᖁᔭᓐᓇᒦᖅᑲᔅᓯ, 

ᖃᓄᓕᒫᑦᑎᐊᖅ ᐅᕙᑦᑎᓐᓄᑦ ᐃᑲᔪᖃᑦᑕᓂᔅᓯᓐᓄᑦ!

ᓇᑯᕐᒦᒃ

ᒥᓯᐊᓪ ᒪᑲᐃ, ᑐᑭᒧᐊᑦᑎᑦᑎᔨ 

ᐸᐃᕆᕕᒻᒥ, ᐃᖃᓗᓐᓂ

ᑕᑯᓚᐅᕐᓯᐅᒃ ᐃᖅᑲᓇᐃᔭᖅᑎᐅᖃᑎᒌᑦ

ᓴᐅᒥᐊᓂᑦ ᑕᓕᕐᐱᐊᓄᑦ ᐃᐅᕆᑲ ᐋᓕᒃᓵᓐᑐ, ᓇᐸᑦᓯ ᐃᑦᑐᐊᑦᓯᐊᖅ, 
ᐹᑦ ᐸᐅᕙᓪ, ᕕᐅᕋ ᐊᕐᓇᐅᔪᒪᔪᖅ, ᐋᓂ ᐋᓕᒃᓵᓐᑐ

$8,678,007
ᐊᓪᓚᕕᒻᒥ  

ᑲᑎᓕᒫᖅᑐᒋᑦ

872
ᐃᓕᓐᓂᐊᖃᑕᐅᓯᒪᔪᑦ

$5,877,323
ᐃᓕᓐᓂᐊᓂᕐᒧᑦ 

ᐃᖅᑲᓇᐃᔮᕐᒨᖓᔪᓪᓗ 
ᐱᓕᕆᐊᖑᓯᒪᔪᑦ

172
ᓯᓚᑦᑐᓴᕐᕕᒻᒥ 
ᐃᓕᓐᓂᐊᖅᑏᑦ

$2,800,684
ᐃᓄᐃᑦ ᓯᓚᑦᑐᓴᕐᑯᒻᒥ 

ᐃᓕᓐᓂᐊᖅᑏᑦ 

ᐱᓕᒻᒪᓴᕐᓂᖅ ᐊᒻᒪᓗ 
ᐃᖅᑲᓇᐃᔭᖅᑐᓕᕆᓂᖅ

ᑲᑭᕙᒃ ᑲᑐᔾᔨᖃᑎᒌᖏᖕᓂ ᖃᐅᔨᒪᒐᑦᑕ ᐱᓕᒻᒪᓴᕐᓂᖅ ᐊᒻᒪᓗ ᐃᓕᓐᓂᐊᕐᓂᖅ 
ᐱᕐᔪᐊᕌᓘᖕᒪᑦ ᑲᔪᓯᓂᖃᑦᑎᐊᕐᓗᓂ ᐃᖅᑲᓇᐃᔮᖃᑦᑎᐊᓕᕐᓂᕐᒥᒃ 
ᐊᒻᒪᓗ ᐃᖅᑲᓇᐃᔮᕆᔭᐅᔪᒪᔪᑦ ᐱᕙᓪᓕᐊᒍᑎᒋᔭᐅᓗᑎᑦ, ᑕᐃᒪᐃᒻᒪᑦ 
ᐅᑯᓂᖓ ᐱᓕᕆᐊᕐᓂᒃ ᐊᑐᐃᓐᓇᐅᒪᑎᑦᑎᓲᖑᕗᒍᑦ:

	• ᐃᒻᒥᒃᑯᑦ ᐃᑲᔫᑎᓅᖓᔪᑦ ᐊᑐᐃᓐᓇᐅᑎᑦᓯᔪᑦ ᑮᓇᐅᔭᑎᒍᑦ 
ᐃᑲᔫᑎᓂᒃ ᐱᔭᕆᐊᓕᓐᓂᒃ ᐃᓄᓐᓄᑦ ᑲᔪᓯᑦᓯᐊᖁᓪᓗᒋᑦ 
ᐃᓕᓐᓂᐊᕐᓂᕐᒥᒃ ᓯᓚᑦᑐᓴᕐᕕᒻᒥᓗ ᐃᓕᓐᓂᐊᓂᕐᒥᒃ. 

	• ᑮᓇᐅᔾᔭᑦᓵᓂᒃ ᐃᑲᔫᑏᑦ ᐃᑲᔪᕈᑕᐅᔪᑦ ᐃᖅᑲᓇᐃᔭᕐᕕᓐᓂᒃ 
ᐃᖅᑲᓇᐃᔭᖅᑎᑦᓯᔪᓂᒃ ᐃᓄᓐᓂᒃ ᑮᓇᐅᔾᔭᑦᓵᖏᑦᑎᒍᑦ. 

	• ᐃᖅᑲᓇᐃᔮᓄᑦ ᐊᑦᑐᐊᔪᑦ ᐃᓕᓐᓂᐊᕐᓃᑦ ᐊᑐᐃᓐᓇᐅᑎᑦᓯᔪᑦ 
ᑮᓇᐅᔭᓂᒃ ᑮᓇᐅᔾᔭᑦᓵᑦᓴᓂᒃ ᐃᑲᔫᑕᐅᑦᓱᑎᒃ ᐃᖅᑲᓇᐃᔮᒧᑦ ᐃᑲᔪᖅᑎᓄᑦ 
ᐃᓕᓐᓂᐊᓯᓐᓈᓪᓗ ᐃᖅᑲᓇᐃᔭᖅᑐᓄᑦ ᐊᐅᓚᔾᔭᒋᐊᕈᑎᓄᑦ.  

ᑲᑐᔾᔨᖃᑎᒌᓐᓂᖅ 
ᒪᑭᑕᑦᑎᐊᖁᔨᓪᓗᑎᒃ

ᑲᑭᕙᒃᑯᑦ ᐃᑲᔪᖅᑐᑦ 
ᐃᓕᓐᓂᐊᑎᑦᑎᓂᕐᒥᒃ 
ᐃᖃᓗᓕᕆᓂᕐᒥᒃ ᖃᐅᔨᓴᕈᑕᐅᔪᒥᒃ
ᑲᑐᔾᔨᖃᑎᖃᖅᑐᑎᒃ ᕿᑭᖅᑖᓗᒃ ᑯᐊᐳᕇᓴᒃᑯᓐᓂᑦ, ᑲᑭᕙᒃ 
ᑲᑐᔾᔨᖃᑎᒌᖏᑦ ᑮᓇᐅᔭᖃᖅᑎᑦᑎᓯᒪᔪᑦ ᐃᑲᒨᑎᓂᑦ 
ᐃᓕᓐᓂᐊᑎᑦᑎᓂᕐᒧᑦ ᐃᓄᓐᓂᑦ ᐃᓚᒋᔭᐅᓪᓗᓂ 
ᓯᔾᔭᕐᐸᓯᒻᒥ ᐃᖃᓗᓕᕆᓂᕐᒥᒃ ᖃᐅᔨᓴᕈᑕᐅᔪᒥᒃ ᓄᑖᕐᒥ 
ᐅᒥᐊᕐᔪᐊᖓᓂ, RV ᓘᑎ ᐸᓪᓗᕐᒥᒃ. ᑎᐊᑦ ᐃᕐᓂᖅ ᐊᒻᒪᓗ 
ᒫᑎᐅᓯ ᒫᓂᖕ ᐃᖏᕐᕋᔪᔪᑦ ᐅᒥᐊᕐᔪᐊᒃᑯᑦ ᓴᐃᓐᑦ ᔮᓐ 
ᓂᐅᕙᓐᓛᓐᒥ ᐊᒻᒪᓗ ᐃᑲᔪᔪᔪᑦ ᖃᐅᔨᓴᖅᑐᓕᕆᓂᕐᒥᒃ 
ᐱᓕᕆᓂᐅᔪᓂᑦ ᑭᙵᕐᓂᑦ ᓴᓂᑭᓗᐊᕐᒥᓗ.

ᑲᑭᕙᒃ ᑲᑐᔾᔨᖃᑎᒌᑦ ᑲᑐᔾᔨᖃᑎᖃᕐᓂᖏᑦ ᐃᓅᖃᑎᒌᒃᑯᓐᓂᑦ ᐱᐅᓯᑎᑦᑎᒋᐊᕐᓂᕐᒧᑦ 
ᐱᔨᑦᑎᕋᐅᑎᒋᕙᑦᑕᖏᓐᓂᒃ ᐃᓄᓐᓄᑦ ᓯᓚᑦᑐᓴᕐᕕᒻᒥ ᐃᓕᓐᓂᐊᐸᑦᑐᓄᑦ

ᑲᑭᕙᒃ ᑲᑐᔾᔨᖃᑎᒌᑦ ᐊᒻᒪᓗ ᐃᓅᖃᑎᒌᑦ ᑐᙵᕕᐊ ᐃᓄᓐᓄᑦ 
ᓱᕈᓯᕐᓄᑦ, ᒪᒃᑯᑦᑐᓄᑦ ᐃᓚᒌᓄᓪᓗ ᐋᖅᑮᓯᒪᔪᑦ ᓄᑖᕐᒥᑦ 
ᑲᑐᔾᔨᖃᑎᒌᒍᑎᒋᓂᐊᖅᑕᖓᓂᒃ ᐱᐅᓯᒋᐊᒃᑲᓐᓂᖁᓪᓗᒋᑦ 
ᐱᔨᑦᑎᕋᐅᑎᐅᕙᑦᑐᑦ ᐃᓄᓐᓄᑦ ᓯᓚᑦᑐᓴᕐᕕᒻᒥ 
ᐃᓕᓐᓂᐊᖅᑎᓄᑦ ᐃᓕᓐᓂᐊᐸᑦᑐᓄᑦ ᐋᑐᕚᒥ. ᑖᓐᓇ 
ᐊᖅᑯᑎᒋᓪᓗᒍ ᑲᑐᔾᔨᖃᑎᒌᓐᓂᖅ ᐃᓅᖃᑎᒌᑦ ᐋᖅᑮᓂᐊᖅᑐᑦ 
ᐱᐅᓯᕙᓪᓕᑎᑦᑎᓗᑎᓪᓗ ᐃᓕᓐᓂᐊᕐᕕᐅᕙᑦᑐᓂᑦ ᐃᑲᔫᑎᖃᕐᐸᑦᑐᓂᑦ 
ᐃᓕᓐᓂᐊᕈᑕᐅᕙᑦᑐᓂᑦ ᐃᓚᒋᔭᐅᓪᓗᑎᒃ ᐊᔪᕆᕐᓯᐅᔾᔨᖃᑦᑕᕐᓂᖅ, 
ᐃᓱᕐᕆᐅᑎᓕᕆᓂᖅ, ᑕᐃᒪᐃᒃᑯᐊᖏᓐᓂᒃ ᐊᔪᕆᕐᓯᐅᔾᔨᖃᑦᑕᕐᓂᖅ, 
ᐃᓐᓇᕐᓂᑦ ᐃᓅᓯᓕᕆᔨᖃᕐᓂᖅ, ᐸᐃᕆᕕᓕᕆᓂᖅ ᐊᒻᒪᓗ 
ᐊᑐᕈᓐᓇᕐᓗᑎᑦ ᐃᓱᒪᓕᕆᓂᕐᒧᑦ ᐃᑲᔪᖅᑎᓂᑦ. 

ᕋᐃᑦᓱᓪ ᒪᑲᐃ ᐃᓕᓐᓂᐊᕐᖓᑦ ᖁᕝᕙᓯᓐᓂᕐᓴᒥ ᐃᓕᓐᓂᐊᕈᑎᓂᑦ 
ᐊᓪᐴᑕ ᓯᓚᑦᑐᓴᕐᕕᔾᔪᐊᕐᒥ ᓴᓇᐅᒐᐃ ᒥᔅᓵᓄᑦ ᑳᓪᒍᕆᒥ. 
ᑖᓐᓇ ᑐᓂᔭᐅᔪᔪᖅ ᐋᔅᓗ, Hᐊᔅᑭᓐ ᐊᒻᒪ Hᐊᑯᐊᑦ LLP 2021 
ᓄᓇᖃᖅᑳᖅᑐᓄᑦ ᓴᓇᙳᐊᖅᑎᓄᑦ ᑐᓂᔭᐅᓱᒥᒃ ᓵᓚᔅᓴᕋᓱᐊᕈᑎᖃᔪᒻᒪᑦ, 
ᓯᕿᓂᖅᑎᑐᑦ ᓴᖅᑭᔮᖅᑐᒥᒃ ᑕᐃᒎᓯᖃᖅᑐᒥᒃ. 

ᑖᒃᑯᐊ ᐃᓚᖏᑦ ᑕᑯᒥᓴᐅᑏᑦ ᓴᓇᓯᒪᔭᒃᑲ 
ᑮᓇᐅᔭᖅᑖᖅᑎᑕᐅᓯᒪᓪᓗᖓ ᑲᑭᕙᒃᑯᓐᓂᑦ. 
ᖁᔭᒋᑦᑎᐊᑕᒃᑲ ᐃᑲᔪᖃᑦᑕᕐᓯᒪᓂᖏᑦ. 
ᐱᔭᕆᐊᑭᓪᓕᑎᑦᑎᓯᒪᓚᐅᕐᖓᑕ 
ᐅᕙᓐᓄᑦ ᑮᓇᐅᔭᑎᒍᑦ ᐊᒻᒪᓗ 
ᓇᓗᖅᑯᑎᙱᓂᕐᓴᐅᓕᖅᑐᖓ. 
ᐊᓯᐊᒎᑉᐸᓪᓕ 
ᐱᔭᕆᐊᑐᓂᕐᓴᐅᒐᔭᓚᐅᖅᑐᖅ 
ᐃᓕᓐᓂᐊᕋᓱᐊᖅᑎᓪᓗᖓ, 
ᖁᔭᓐᓇᒦᕕᔾᔪᐊᕌᓗᒃ ᐃᑲᔪᖅᑕᐅᓚᐅᕋᒪ. 

ᒫᒃ ᐱᑦᓯᐅᓛᖅ
ᓄᓇᕗᑦ ᐅᑭᐅᖅᑕᖅᑐᒥ ᓯᓚᑦᑐᓴᕐᕕᒻᒥ 
ᑕᑯᒥᓴᐅᑎᓂᑦ ᓴᕕᕋᔭᓂᓪᓗ 
ᓴᓇᖃᑦᑕᓂᕐᒥᒃ ᐃᓕᓐᓂᐊᓂᕐᒥ

ᖁᕕᐊᓲᑎᖃᕐᓂᖅ 
ᑲᔪᓯᕙᓪᓕᐊᑦᑎᐊᕐᓂᖏᓐᓂᒃ 
ᓯᓚᑦᑐᓴᕐᕕᒻᒥ 
ᐃᓕᓐᓂᐊᖃᑦᑕᓂᕐᒥ

ᖃᐅᔨᒃᑲᕈᒪᓚᐅᕋᔅᓯ ᑲᑭᕙᒃᑯᓪᓗ ᓂᕈᐊᖅᑕᐅᔪᒐᒪ 
“ᐊᓪᓚᓄᑦ ᑐᑭᒧᐊᑦᑎᑦᑎᔨᐅᓂᕐᒧᑦ” ᑲᒧᓴᓐ ᓯᓚᑦᑐᓴᕐᕕᒻᒥ 
ᐃᓕᓐᓂᐊᖅᑎᓄᑦ ᑲᑐᔾᔨᖃᑎᒌᓂᑦ. ᓯᕗᓪᓕᕐᐹᒥ 
ᐃᓕᓴᕆᔭᐅᔾᔪᑎ ᐃᖅᑲᓇᐃᔭᕐᕕᓕᕆᓂᕐᒧᑦ 
ᑲᒪᒋᔪᔭᕐᓄᑦ ᐊᓪᓚᓄᑦ ᑐᑭᒧᐊᑦᑎᑦᑎᔨᐅᓂᕐᒥᒃ 
ᓂᕈᐊᖅᑕᐅᖁᔨᑎᓪᓗᖓ ᐊᓯᔾᔨᖅᑕᐅᖁᓪᓗᒍ ᐊᑎᖓ 
“ᐊᓪᓚᐃᑦ” ᐃᒪᐃᑦᑑᖔᖁᓪᓗᒍ “ᓄᓇᖃᖅᑳᖅᑐᓄᑦ 
ᑐᑭᒧᐊᑦᑎᑦᑎᔨ”. ᐅᖓᑖᓃᑦᑐᓂᑦ ᐃᑲᔪᕐᓯᖅᑕᐅᔪᒐᒪ 
ᐊᒻᒪᓗ ᑕᐃᒫᒃ ᐊᑎᖓ ᐊᓯᔾᔨᖅᑕᐅᒍᓐᓇᕐᓯᔪᔪᖅ, ᐅᕙᖓᓕ 
ᑐᑭᓯᓯᒪᔭᖓᒍᑦ ᑕᒪᓐᓇ ᖁᓕᓂᑦ (10) ᐊᕐᕌᒍᓂᑦ 
ᐊᓯᔾᔨᖅᑕᐅᓇᓱᔅᓯᒪᓕᓚᐅᕐᖓᑦ, ᑭᓯᐊᓂᓕ ᑭᓇᓕᒫᒧᑦ 
ᐃᓕᓐᓂᐊᖅᑎᓂᑦ ᓂᕈᐊᖅᑎᑦᑎᒍᑕᐅᒐᓱᓚᐅᕐᓯᒪᓐᓂᖏᒻᒪᑦ. 
ᖁᔭᓕᔪᖓ ᐃᑲᔪᕐᓯᖅᑕᐅᓂᕆᓚᐅᖅᑕᕐᓄᑦ 
ᐃᓕᓐᓂᐊᖅᑎᓄᑦ ᐊᓯᔾᔨᖅᑕᐅᖁᓪᓗᒍ ᐊᑎᖓ. 

ᐊᓯᖏᑦ ᑲᒪᒋᖃᑦᑕᕈᒪᓂᐊᖅᑕᒃᑲ ᑲᑎᑦᑎᓗᖓ ᐊᑐᕋᔅᓴᓂᑦ/
ᐃᓅᓕᓴᐅᑎᓄᑦ ᐴᔅᓴᓂᑦ ᐅᑭᐊᔅᓵᖑᓕᖅᑲᑦ ᐃᓕᓐᓂᐊᕐᓂᖅ 
ᐱᒋᐊᓕᕋᑖᖅᑎᓪᓗᒍ ᓂᕆᕕᔾᔪᐊᖃᑎᖃᕐᓗᖓ. 
ᐅᐱᒍᓲᑎᖃᕈᒪᒐᒪ ᓄᓇᖃᖅᑳᖅᑐᓂᑦ ᕿᑐᕐᖓᓕᓐᓂᑦ 
ᐊᒻᒪᓗ ᐅᔾᔨᓇᕐᓯᑎᑦᑎᓗᖓ ᖃᓄᑎᒋ ᐱᒻᒪᕆᐅᑎᒋᒻᒪᖔᖅ 
ᐃᓕᓐᓂᐊᕈᑎᖏᓐᓂᒃ ᑲᔪᓯᑎᑦᑎᕙᓪᓕᐊᖏᓐᓇᕐᓂᕆᕙᑦᑕᖏᑦ 
ᕿᑐᕐᖓᖃᑦᑕᕋᓗᐊ. ᐊᒥᓱᐊᓗᓐᓂᑦ ᐃᓱᒪᒋᔭᖃᕐᓯᒪᒐᒪ 
ᐊᒻᒪᓗ ᖁᕕᐊᓱᓪᓚᕆᑦᑐᖓ ᑕᑯᓂᐊᕆᐊᔅᓴᖅ 
ᐊᕐᕌᒍᓂᐊᖅᑐᒥ ᓄᑖᕐᒥ ᐃᖅᑲᓇᐃᔮᕆᓂᐊᓕᖅᑕᕐᓂᒃ 
ᓄᓇᖃᖅᑳᖅᑐᓄᑦ ᑐᑭᒧᐊᑦᑎᑦᑎᔨᐅᓂᕐᒥᒃ ᑲᒧᓴᓐ 
ᓯᓚᑦᑐᓴᕐᕕᒻᒥ ᐃᓕᓐᓂᐊᖅᑎᓄᑦ ᑲᑐᔾᔨᖃᑎᒌᓂᑦ!

ᖃᐅᔨᕙᓪᓕᐊᑐᐃᓐᓇᕋᒪ ᐅᕙᖓ ᐊᑐᕆᐊᖃᖅᑕᖓᓂᒃ 
ᐃᓕᓐᓂᐊᖅᑎᐅᓪᓕᓗᖓ ᐊᒻᒪᓗ ᖁᔭᓐᓇᒦᕈᒪᓪᓗᓯ ᐊᒻᒪᓗ 
ᑲᑭᕙᒃᑯᓐᓂ ᐃᖅᑲᓇᐃᔭᖅᑎᓕᒫᑦ ᐃᑲᔪᕐᓯᒪᓂᔅᓯᓐᓄᑦ. 

ᑲᐃᑎ ᒪᓄᒥ

ᖁᔭᓕᕖᙵᖅᑐᖓ ᑲᑭᕙᒃᑯᓐᓂᑦ! ᖁᔭᓕᓪᓚᕆᑦᑐᖓ 
ᑲᑭᕙᒃ ᑲᑐᔾᔨᖃᑎᒌᖏᓐᓄᑦ ᐃᑲᔪᖅᑐᕐᐹᓘᖃᑦᑕᕋᔅᓯ. 
ᒫᓇ ᐸᐃᑉᐹᖃᓕᖅᑐᖓ ᐃᓕᓐᓂᐊᕈᑎᒋᓯᒪᔭᕐᓂᒃ 
ᐊᖅᑲᐅᒪᓯᐅᖅᑎᐅᓂᕐᒥᒃ. ᑕᕝᕙᐅᑯᐊ ᐊᔾᔨᙳᐊᑦ 
ᐅᕙᖓ ᐊᑐᔪᔭᖏᓐᓂᒃ ᐊᔾᔨᓕᐅᕐᓯᒪᔪᑦ 
ᐃᓕᓐᓂᐊᑎᓪᓗᖓ. ᐃᓕᔅᓯᓐᓄᑦ ᐃᑲᔪᖅᑕᐅᓪᓚᕆᔪᒐᒪ 
ᑎᑭᐅᑎᑎᑕᐅᓪᓗᖓ ᐊᑐᕈᒪᓯᒪᔭᕐᓄᑦ ᐊᑐᓕᕋᒃᑭᑦ!

ᐱᔭᕇᕐᓯᕋᑖᔪᔪᖓ ᓯᕗᓪᓕᕐᐹᓐᓂ ᓯᑯᓕᒻᒥᐅᑕᕐᓂᑦ 
ᐊᐅᓪᓚᕐᓯᒪᖃᑕᐅᓂᕐᒥᒃ ᑲᓇᑕᒥ ᐃᒪᐅᑉ ᐃᖅᑲᖓᓂ 
ᐃᑦᑕᕐᓂᓴᓕᕆᓂᕐᒥ ᐱᓕᕆᖃᑎᒌᓂᑦ HMS 
Erebus−ᒥ ᖃᓂᒋᔭᖓᓂ ᐅᖅᓱᖅᑑᑉ. ᐸᕐᓇᓯᒪᔪᒍᑦ 
ᐊᖅᑲᐅᒪᓯᐅᓛᕐᓂᕐᒥᒃ HMS Erebus ᐊᒻᒪᓗ HMS 
Terror ᐅᒦᔭᕐᕕᒥᓂᖏᓐᓂᒃ ᑕᒫᓂ ᐊᐅᔭᐅᓂᐊᖅᑐᖅ. 

ᒪᓚᐃᔭ ᕕᓴᑉ

ᐅᓂᒃᑳᑦᑎᐊᕙᕈᓘᔭᓪᓚᕆᐊᓗᒃ!

2014

ᓄᓇᓕᓐᓂᑦ ᐱᕙᓪᓕᐊᔪᓕᕆᓂᖅ
ᑲᑭᕙᒃᑯᑦ ᑮᓇᐅᔭᖅᑖᑎᑦᑎᓯᒪᔪᔪᑦ ᐃᑲᔪᖅᑐᑎᓪᓗ ᐱᔨᑦᑎᕋᐅᑎᖏᓐᓂᒃ 
ᐃᑲᔪᖅᑐᑎᒃ ᐋᖅᑭᑦᑕᐅᓂᐊᕐᖓᑦ ᐱᖃᓗᔭᖅ ᑲᑎᕕᐅᕙᑦᑐᖅ 
ᕿᑭᖅᑕᕐᔪᐊᕐᒥ. ᓄᑖᖅ ᑐᙵᕕᔅᓴᖅ ᐃᓂᑖᖅᑎᑦᑎᔪᔪᖅ ᐳᓚᕋᑦᑐᓕᕆᕕᒻᒥᒃ, 
ᒥᕐᖑᐃᓯᕐᕕᓕᕆᔨᒃᑯᑦ ᐊᓪᓚᕝᕕᐊᓂᑦ ᐊᒻᒪᓗ ᐃᓕᖅᑯᓯᓕᕆᓂᕐᒧᑦ 
ᑐᑭᓯᑎᑦᑎᕕᐅᖃᑦᑕᓂᐊᖅᑐᒥᒃ. 

ᑲᑭᕙᒃᑯᑦ ᐃᑲᔪᖅᑐᑦ 
ᓴᓇᔨᐅᓂᕐᒥᒃ ᐃᓕᓐᓂᐊᕈᑎᓂᑦ 
ᐃᓕᓐᓂᐊᑎᑦᑎᓂᕐᒥᒃ ᖁᑦᑎᑦᑐᒥᐅᓂᑦ

ᐃᓄᐃᑦ ᑲᑐᔾᔨᖃᑎᒌᖏᑦ ᑲᑐᔾᔨᖃᑎᓖᑦ 
ᐃᓕᓐᓂᐊᑎᑦᑎᒍᑎᖃᕐᓂᐊᕐᖓᑕ 
ᓴᓇᔨᐅᓂᕐᒥᒃ ᐃᓕᓐᓂᐊᕈᑎᓂᑦ ᐊᒻᒪᓗ 
ᐃᖅᑲᓇᐃᔮᕐᓅᖓᔪᓂᑦ ᖁᑦᑎᑦᑐᒥᐅᓂᑦ
ᑮᓇᐅᔭᑎᒍᑦ ᐃᑲᔪᖅᑕᐅᓯᒪᓪᓗᑎᒃ ᑲᑭᕙᒃ ᑲᑐᔾᔨᖃᑎᒌᖏᓐᓂᑦ ᐊᒻᒪᓗ ᒪᑭᒋᐊᖅᑕ 
ᐃᓄᓐᓂᑦ ᐃᓕᓐᓂᐊᑎᑦᑎᓂᕐᒧᑦ ᑯᐊᐳᕇᓴᒃᑯᓐᓂᑦ, ᓄᓇᕗᒥ ᐃᓪᓗᓕᐅᖅᑏᑦ 
ᑎᒥᖓᑦ ᓴᓇᔨᐅᓂᕐᒥᒃ ᐃᓕᓐᓂᐊᕈᑎᓂᑦ ᐃᓕᓐᓂᐊᑎᑦᑎᓛᖅᑐᑦ ᐊᒻᒪᓗ 
ᐃᖅᑲᓇᐃᔭᖅᑎᑦᑎᓛᖅᑐᑦ 60ᓄᑦ ᑎᑭᐅᒪᔪᓂᑦ ᐃᓄᓐᓂᑦ ᐃᓕᓐᓂᐊᖅᑎᓂᑦ 
ᓄᓇᓕᓐᓂᑦ ᐅᑯᓇᓂ ᑲᖏᖅᑐᒑᐱᒃ, ᒥᑦᑎᒪᑕᓕᒃ, ᐃᒃᐱᐊᕐᔪᒃ, ᖃᐅᓱᐃᑦᑐᖅ 
ᐊᒻᒪᓗ ᐊᐅᓱᐃᑦᑐᖅ. ᓄᓇᕗᒥ ᐃᓪᓗᓕᐅᖅᑏᑦ ᐱᕙᓪᓕᐊᔪᓕᕆᓂᕐᒧᑦ ᑎᒥᖓᑦ 
ᐃᑲᔪᖅᑕᐅᓛᖅᑐᑦ ᑲᑐᔾᔨᖃᑎᖏᓐᓂᒃ, ᐅᑯᓄᖓ ᕿᑭᖅᑖᓗᒻᒥ ᐱᓕᕆᕕᓐᓂᑦ 
ᐱᕙᓪᓕᐊᔪᓕᕆᔨᓂᑦ ᐊᒻᒪᓗ ᕿᑭᖅᑕᓂ ᓴᓇᔪᓕᕆᓂᕐᒧᑦ ᑎᒥᖓᑦ. 

ᐃᖅᑲᓇᐃᔭᖅᑎᑦᑎᓛᖅᑐᑦ ᓴᓇᔭᐅᑎᓪᓗᒋᑦ ᓄᓇᓕᓐᓂᑦ ᐊᐅᓚᔾᔪᑎᔅᓴᐃᑦ 
ᑮᓇᐅᔭᖅᑖᖅᑎᑕᐅᓯᒪᓪᓗᑎᒃ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓂᑦ (QIA) 
ᑕᓪᓗᕈᑎᐅᑉ ᐃᒪᖓᓂ ᑲᓇᑕᒥ ᐃᒫᓂ ᓴᐳᔾᔨᕕᒻᒧᑦ ᐊᒻᒪᓗ ᑐᕙᐃᔪᐃᑦᑐᕐᒧᑦ 
ᐊᐅᓚᔾᔪᑎᔅᓴᓄᑦ ᐊᖏᖃᑎᒌᒍᑎᓄᑦ. ᖁᓕᓂᑦ (10) ᐱᓇᓱᐊᕈᓯᕐᓂᑦ 
ᐃᓕᓐᓂᐊᑎᑦᑎᓛᖅᑐᑦ ᑕᒪᒃᑮᓐᓂᒃ ᐃᓕᓴᕕᒻᒥ ᐃᓕᓐᓂᐊᑎᑦᑎᓗᑎᒃ 
ᐊᒻᒪᓗ ᐱᓕᕆᑎᑦᑎᓚᑦᑖᕐᓗᑎᒃ ᐃᓕᓐᓂᐊᑎᑦᑎᓗᑎᒃ ᑕᐃᒫᒃ 
ᐋᖅᑭᓯᒪᑎᑦᑎᓛᖅᑐᑦ ᐃᖅᑲᓇᐃᔮᔅᓴᓄᑦ ᐃᓕᕙᓪᓕᐊᒍᓐᓇᖁᓪᓗᒋᑦ. 

ᑲᑭᕙᒃ ᑲᑐᔾᔨᖃᑎᒌᑦ ᐱᕈᕐᐸᓪᓕᐊᑎᑦᑎᓛᖅᑐᑦ ᐅᖓᑖᓃᕌᕐᔪᑦᑐᓂᑦ $3.1 
ᒥᓕᐊᓐ ᐱᖓᓱᑦ ᐊᕐᕌᒍᑦ ᐅᖓᑖᓂ ᐱᒋᐊᕐᓗᑎᒃ 2022-23ᒥ. ᑖᒃᑯᐊ 
ᑮᓇᐅᔭᑦ ᐊᑐᐃᓐᓇᐅᕈᖅᑎᑕᐅᓯᒪᔪᑦ ᑲᑭᕙᒃᑯᑦ ᐊᖏᖃᑎᒌᒍᑎᖏᑎᒍᑦ 
ᑖᒃᑯᓄᖓ ᐃᖅᑲᓇᐃᔮᔅᓴᓄᑦ ᐃᓅᓯᕐᒨᖓᔪᓄᓪᓗ ᐱᕙᓪᓕᐊᔪᓕᕆᔨᓂᑦ 
ᑲᓇᑕᒥ ᐱᔨᑦᑎᕋᐅᑎᖃᕐᓂᕐᒧᑦ ᓄᓇᖃᖅᑳᖅᑐᓄᑦ ᐱᓕᒻᒪᔅᓴᐃᓂᕐᒧᑦ 
ᐃᖅᑲᓇᐃᔮᕐᓅᖓᔪᓄᓪᓗ ᐃᓕᓐᓂᐊᑎᑦᑎᓂᕐᒧᑦ ᐱᓕᕆᐊᕐᒧᑦ. 

2016

ᐳᓚᕋᑦᑐᓕᕆᓂᖅ
ᑲᑭᕙᒃᑯᑦ ᐃᑲᔪᔪᔪᑦ ᐋᖅᑭᑦᑕᐅᑎᑦᑎᓂᕐᒥᒃ 
ᐃᒃᐱᐊᕐᔪᒻᒥ ᐊᐅᓚᔾᔨᔨᐅᕙᑦᑐᓂᑦ, ᑖᓐᓇ ᐊᔾᔨᒋᔭᐅᒐᓂ, 
ᐱᐅᓂᕐᐹᖑᓪᓗᓂ, ᐃᓄᓐᓂᑦ ᓄᓇᓕᓐᓂᑦ−
ᓇᒻᒥᓂᕆᔭᐅᓪᓗᓂ ᐳᓚᕋᑦᑐᓕᕆᕕᐅᕙᑦᑐᖅ.

2015 2017

ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᑕ 
ᑲᑎᒪᔨᖏᑦ ᓂᕈᐊᖅᑐᑦ 
ᓈᒻᒪᓴᖅᑐᐃᓐᓇᐅᓪᓗᑎᒃ 
ᑭᖑᓪᓕᕐᐹᒥ ᓈᒻᒪᒋᔭᐅᖁᓪᓗᒋᑦ 
ᑲᑭᕙᒃᑯᑦ $3.1 ᒥᓕᐊᓐᓂᑦ 
ᑲᑦᑐᖓᐃᕈᑎᖃᕐᓂᖏᓐᓄᑦ 
ᐃᑲᔪᕐᓂᐊᕐᓂᖏᓐᓄᑦ 
ᖁᑦᑎᑦᑐᒥᐅᓂᑦ ᓴᓇᔨᐅᓂᕐᒥᒃ 
ᐃᓕᓐᓂᐊᕈᑎᓂᑦ 
ᐃᓕᓐᓂᐊᑎᑦᑎᓂᕐᒧᑦ 
ᐱᓕᕆᐊᖑᓂᐊᖅᑐᖅ, 
ᒫᑦᓯ 3, 2022. 

ᐊᕐᕌᒍᒥ 2021-22, ᐃᖅᑲᓇᐃᔮᔅᓴᓄᑦ ᐱᔨᑦᑎᕋᖅᑏᑦ ᓱᓕ ᐃᑲᔪᖃᑦᑕᔪᔪᑦ 
ᐃᑲᔪᓲᖏᓐᓂᒃ ᓈᒻᒪᑐᐃᓐᓇᕋᓗᐊᖅᑎᓪᓗᒋᑦ ᐱᔨᑦᑎᕋᐅᑏᑦ 
ᐱᔨᑦᑎᕋᐅᑎᒋᓲᕗᑦ ᖃᓂᒪᓇᖅᑐᖅ ᐱᔾᔪᑎᒋᓪᓗᒍ. 

ᐃᑲᔪᕐᐸᑦᑕᕗᑦ ᐊᑐᔪᔪᑦ ᐱᔨᑦᑎᕋᐅᑎᑦᑎᓐᓂᒃ ᑐᓂᓯᕙᑦᑐᑎᒃ ᑐᑭᓯᓯᒪᔾᔪᑎᔅᓴᖏᓐᓂᒃ 
ᐅᖄᓚᐅᑎᒃᑯᑦ, ᐃᕐᖐᓈᖅᑕᐅᑎᒃᑯᑦ ᐊᒻᒪᓗ ᐋᑦᑎᔭᖅᑐᐸᑦᑐᑎᒃ 
ᑎᑎᕋᖅᑕᐅᓯᒪᔪᓂᑦ ᑎᑎᖅᑲᓂᑦ. ᐃᖅᑲᓇᐃᔮᔅᓴᓕᕆᓂᕐᒧᑦ ᐃᖅᑲᓇᐃᔭᖅᑏᑦ 
ᓄᑖᕈᖅᑎᑦᑎᖃᑦᑕᔪᔪᑦ ᐃᖅᑲᓇᐃᔮᔅᓴᕐᓯᐅᕈᑕᐅᓲᓂᑦ ᐱᔪᒐᕐᓴᐅᑎᖏᓐᓂᒃ, 
ᐊᔪᕆᕐᓯᐅᔾᔨᖃᑦᑕᔪᔪᑦ ᖃᓄᖅ ᐋᖅᑭᓱᖅᑕᐅᓲᖑᒻᒪᖓ ᑎᑎᖅᑲᐃᑦ 
ᓯᕗᓕᐊᕈᑕᐅᓲᑦ, ᐃᑲᔪᖅᑕᐅᕙᑦᑐᑦ ᐊᐃᔅᓯᖃᑦᑕᔪᔪᑦ ᐸᐃᑉᐹᒨᖅᑕᐅᓯᒪᓕᖅᑎᓪᓗᒋᑦ 
ᓄᑖᕈᖅᑎᑕᐅᓯᒪᔪᑦ ᐱᔪᒐᕐᓴᐅᑏᑦ ᐊᒻᒪᓗ ᓯᕗᓕᐊᕈᑕᖏᑦ ᑎᑎᖅᑲᐃᑦ. 

ᐃᖅᑲᓇᐃᔮᔅᓴᓄᑦ ᐱᔨᑦᑎᕋᖅᑏᑦ ᓱᓕ ᐋᖅᑭᐅᒪᑎᑦᑏᓐᓇᖃᑦᑕᓚᐅᖅᑐᑦ 
ᑲᑐᔾᔨᖃᑎᒌᓐᓂᕆᕙᑦᑕᖏᓐᓂᒃ ᖃᓂᒪᓇᖅᑐᖅᑕᖃᕋᓗᐊᖅᑎᓪᓗᒍ 
ᓄᓇᕐᔪᐊᓕᒫᒥ. ᑲᑐᔾᔨᖃᑎᒋᕙᑦᑕᕗᑦ ᓱᓕ ᐅᕙᑦᑎᓐᓄᑦ ᑐᓂᓯᖃᑦᑕᔪᔪᑦ 
ᐃᖅᑲᓇᐃᔮᔅᓴᓂᑦ ᐊᒻᒪᓗ ᐅᕙᒍᑦ ᓴᖅᑭᔮᖅᑎᑦᑎᕙᑦᑐᑕ ᐃᖅᑲᓇᐃᔮᔅᓴᓂᑦ 
ᓴᖅᑭᔮᖅᑎᑦᑎᕕᒋᓲᑦᑎᓐᓂᒃ ᐊᒻᒪᓗ ᑭᒃᑯᑐᐃᓐᓇᐃᑦ ᑕᑯᔪᓐᓇᕐᓯᖃᑦᑕᔪᔪᑦ 
ᓯᓚᑖᓃᑦᑐᓂᑦ ᐅᖃᓕᒫᕐᐸᑦᑐᑎᒃ ᐃᖅᑲᓇᐃᔮᔅᓴᓂᑦ ᓴᖅᑭᔮᖅᑎᑕᐅᔪᓂᑦ. 

ᓱᓕ ᐱᓕᕆᖃᑎᖃᖃᑦᑕᖅᑐᒍᑦ ᑲᑐᔾᔨᖃᑎᒋᕙᑦᑕᑎᓐᓂᒃ ᑲᑐᔾᔨᖃᑎᒋᖃᑦᑕᕐᓴᔭᑦᑎᓐᓂᒃ 
ᓄᑖᓂᓪᓗ ᓴᖅᑭᔮᖅᑎᑦᑎᕙᑦᑐᓂᑦ ᐃᖅᑲᓇᐃᔮᔅᓴᓂᑦ ᐊᒻᒪᓗ ᑐᑭᓯᒋᐊᕐᐸᑦᑐᑕ 
ᓈᒻᒪᒻᒪᖔᑕ ᐃᑲᔪᖅᑕᑦᑕ ᐱᔪᒐᕐᓴᐅᑎᖏᓐᓄᑦ. ᑲᑐᔾᔨᖃᑎᒋᕙᑦᑕᕗᑦ ᒪᑯᐊ: 

	• ᑲᓇᑕᒥᐅᓄᑦ ᐅᑭᐅᖅᑕᖅᑐᒥ ᖃᖓᑕᓲᓕᕆᔩᑦ

	• ᐅᑭᐅᖅᑕᖅᑐᒥ ᓂᐅᕕᕋᓚᕝᕕᒃ

	• ᐱᓕᒻᒪᒃᓴᐃᕕᒃ 

	• ᕋᐃᓯᐊᓐ

	• ᐅᑭᐅᖅᑕᖅᑐᒥ ᓂᐅᕕᕋᓚᕝᕕᒃ

	• ᓄᓇᕗᒥ ᐃᓪᓗᓕᐅᖅᑎᑦ

	• ᐊᐃᓴᑭ ᐃᑲᔪᖅᑎᖃᕆᐊᓕᓐᓄᑦ ᓇᔪᒐᖅ

	• ᓄᓇᕗᑦ ᒐᕙᒪᒃᑯᑦ

	• ᐊᒪᕈᖅ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᑦ (ᓄᑖᖅ)

	• ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ (ᕿᑭᖅᑕᓂ−ᑲᑐᔾᔨᖃᑎᒌᒍᑕᐅᔪᖅ)

ᐃᓚᖓᑦᑕᐅᖅ ᐱᒻᒪᕆᐅᒻᒥᔪᖅ ᐱᓕᕆᖃᑎᒌᒍᑎᒋᕙᑦᑕᕗᑦ ᐊᑐᓲᕗᑦ ᓄᓇᕗᒥ 
ᐃᖅᑲᓇᐃᔮᔅᓴᓂᑦ ᐋᖅᑭᔅᓱᐃᔩᑦ. ᓱᓕ ᐃᓚᒋᔭᐅᖏᓐᓇᖃᑦᑕᖅᑐᒍᑦ ᖃᕋᓴᐅᔭᒃᑯᑦ 
ᑲᑎᒪᓂᐅᔪᓂᑦ ᑖᒃᑯᓄᖓ ᑲᑐᔾᔨᖃᑎᒌᓄᑦ ᑕᖅᑮᒃ ᒪᕐᕉᒃ (2) ᓇᓪᓕᕋᐃᒻᒪᑎᒃ. 

ᐃᖅᑲᓇᐃᔮᖅᑖᕐᓂᕐᒧᑦ 
ᐱᔨᑦᑎᕋᖅᑏᑦ327 

ᐃᑲᔪᖅᑕᐅᕙᑦᑐᑦ ᐊᑐᔪᔪᑦ 
ᐱᔨᑦᑎᕋᐅᑎᖏᓐᓂᒃ 

ᑲᑭᕙᒃᑯᑦ 
ᐃᖅᑲᓇᐃᔮᔅᓴᕐᓯᐅᕐᓂᕐᒧᑦ 

ᐱᓕᕆᕕᖓᓐᓂ

2018

ᐃᑲᔪᕐᓂᖅ ᐃᓄᓐᓂᑦ ᐱᓕᕆᕕᓕᓐᓂᑦ
ᑲᓇᑕᒥ ᐅᑭᐅᖅᑕᖅᑐᒥ ᒪᑭᒪᓇᓱᐊᕈᑎᓂᑦ 
ᐱᕙᓪᓕᐊᔪᓕᕆᔩᑦ ᓄᑖᕈᖅᑎᑦᑎᒋᐊᒃᑲᓐᓂᔪᔪᑦ 
ᐱᔨᑦᑎᕋᐅᑎᖃᖃᑦᑕᓂᕐᒧᑦ ᑲᑐᔾᔨᖃᑎᖃᖃᑦᑕᕐᓂᖏᓐᓂᒃ 
ᑲᑭᕙᒃ ᑲᑐᔾᔨᖃᑎᒌᖏᓐᓄᑦ ᐱᔨᑦᑎᕋᐅᑎᖃᖃᑦᑕᓂᐊᕐᖓᑕ 
ᑲᓇᑕᒥ ᐅᑭᐅᖅᑕᖅᑐᒥᐅᓅᖓᔪᓂᑦ ᓇᒻᒥᓂᖃᕐᓂᕐᒧᑦ 
ᐱᓕᕆᕕᓕᕆᓂᕐᒧᓪᓗ ᐱᓕᕆᐊᕐᒥᑦ. 

ᓯᕗᓪᓕᕐᓂᑦ ᐱᖓᓱᓂᑦ−ᐊᕐᕌᒍᓂᑦ ᐊᖏᖃᑎᒌᒍᑎᖏᓐᓂ 
ᐊᑐᖅᑎᓪᓗᒋᑦ ᑲᑭᕙᒃ ᑲᑐᔾᔨᖃᑎᒌᑦ ᐱᔨᑦᑎᕋᐅᑎᖃᔪᔪᑦ 
ᐅᖓᑖᓃᑦᑐᓂᑦ $3.5 ᒥᓕᐊᓐ ᐱᓕᕆᐊᕐᒥ ᑮᓇᐅᔭᓂᑦ 
ᐃᑲᔫᑕᐅᓂᐊᖅᑐᓂᑦ ᐱᕙᓪᓕᐊᔪᓕᕆᓂᕐᒧᑦ ᐃᓄᓐᓄᑦ−
ᓇᒻᒥᓂᕆᔭᐅᔪᓂᑦ ᐱᓕᕆᕕᓕᓐᓂᑦ ᕿᑭᖅᑕᓂ. 

ᐊᑯᓂ ᐃᖅᑲᓇᐃᔮᖃᕐᓯᒪᓕᖅᑐᓄᑦ 
ᖁᔭᓐᓇᒦᕈᑏᑦ

ᓴᐅᒥᐊᓂ ᑕᓕᕐᐱᐊᓄᑦ: 
ᐋᓂ ᐋᓕᒃᓴᓐᑐ − 25 ᐊᕐᕌᒍᑦ,  
ᔭᐃᒥᓯ ᐸᐃᑕᓐ − 15 ᐊᕐᕌᒍᑦ,  
ᕕᐅᕋ ᐊᕐᓇᐅᔪᒪᔪᖅ − 5 ᐊᕐᕌᒍᑦ

ᓴᐃᒥᐊᓂ ᑕᓕᕐᐱᐊᓄᑦ ᓯᐅᕋ ᒪᓐᓂᐊᐱᒃ, ᔩᓂ ᓯᒥᔅ ᐊᒻᒪ ᑖᓇ ᑮᓇᐃᓐᓇᖅ

ᑕᑯᓚᐅᕐᓯᐅᒃ 
ᐃᖅᑲᓇᐃᔭᖅᑎᐅᖃᑎᒌᑦ

30ᓂᑦ ᐊᕐᕌᒍᓂᑦ ᐃᑲᔪᖃᑦᑕᖅᑐᑦ ᐃᓄᓐᓂᑦ ᒪᑭᑕᑎᑦᑎᓂᕐᒥᒃ 29



ᑲᑐᔾᔨᖃᑎᒌᓐᓃᑦ 
ᐊᒻᒪᓗ ᐸᕐᓇᐃᓂᖅ

ᐊᑐᖅᑕᐅᖃᑦᑕᓂᐊᖅᑐᖅ ᐸᐃᕆᕕᔅᓴᒧᑦ 
ᐃᓪᓗᖁᑎᔅᓴᒥᒃ ᐱᓕᕆᐊᖃᕐᓂᕐᒧᑦ 
2021ᒥ ᑲᑭᕙᒃᑯᑦ ᐱᒋᐊᖅᑎᑦᑎᔪᔪᑦ 
ᐱᓕᕆᐊᖑᓂᐊᖅᑐᒥᒃ ᐋᖅᑭᔅᓱᐃᓂᕐᒧᑦ 
ᐸᕐᓇᐅᑎᓂᑦ ᐊᑐᖅᑕᐅᖃᑦᑕᓂᐊᖅᑐᒥᒃ 
ᐸᐃᕆᕕᔅᓴᒧᑦ ᐃᓪᓗᖁᑎᔅᓴᒥᒃ. ᐱᔾᔪᑕᐅᔪᔪᖅ 
ᓴᓇᔪᒪᓪᓗᑎᒃ ᐊᑐᖅᑕᐅᖃᑦᑕᓂᐊᖅᑐᒥᒃ 
ᐸᐃᕆᕕᔅᓴᒧᑦ ᐋᖅᑭᓱᖅᑕᐅᒍᓐᓇᖅᑐᒥᒃ ᓄᓇᓕᓐᓂᑦ 
ᓇᓪᓕᐊᓐᓂᑐᐃᓐᓇᖅ. ᐱᓕᕆᖃᑎᒌᑦ ᑎᑎᕋᐅᔭᖅᑏᑦ 
ᐊᒻᒪᓗ ᓴᓇᔭᐅᔭᕆᐊᓕᓐᓂᑦ ᐋᖅᑭᔅᓱᐃᔩᑦ 
ᑎᑎᕋᐅᔭᕐᐸᓪᓕᐊᓯᔪᒻᒪᑕ ᐃᑲᔪᖅᑎᖃᖅᑐᑎᒃ 
ᐅᖃᕐᕕᐅᓯᒪᑎᓪᓗᑎᓪᓗ ᑲᑭᕙᒃᑯᑦ 
ᐸᐃᕆᕕᓕᕆᔨᖏᓐᓂᒃ, ᐃᓅᓱᑦᑐᓅᖓᔪᓂᑦ 
ᐊᒻᒪᓗ ᑎᒥᒃᑯᑦ ᐊᔪᕈᑎᓕᓐᓅᖓᔪᓂᑦ 
ᐱᓕᕆᔨᓂᑦ, ᖃᐅᔨᒪᑦᑎᐊᖅᑐᓂᑦ ᐸᐃᕆᕕᒻᒥ 
ᐊᐅᓚᑦᑎᔨᐅᓲᓂᑦ, ᐸᐃᕆᕕᑦ ᑲᑐᔾᔨᖃᑎᒌᖏᑕ 
ᑲᑎᒪᔨᖏᓐᓄᑦ, ᐊᒻᒪᓗ ᑭᒡᒐᑐᖅᑎᖏᓐᓄᑦ 
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑕ, ᓄᓇᕗᑦ 
ᑐᙵᕕᒃᑯᑦ ᑎᒥᖓᓐᓂ ᐊᒻᒪᓗ ᓄᓇᕗᑦ 
ᒐᕙᒪᒃᑯᖏᓐᓂ ᐃᓕᓐᓂᐊᕐᓂᓕᕆᔨᒃᑯᓐᓂᑦ. 

ᓄᓇᕗᒥ ᐃᖅᑲᓇᐃᔭᖅᑎᖃᕐᕕᒻᒥ 
ᑲᑎᒪᒍᑎᖃᕐᓂᖅ 10K2030! 
ᐱᕙᓪᓕᐊᑎᒃᑲᓐᓂᕈᒪᓪᓗᒍ 
ᑲᑐᔾᔨᖃᑎᒌᓐᓂᖅ 
ᐃᑲᔪᖅᑎᒌᓐᓂᐅᕙᑦᑐᕐᓗ 
ᒪᑯᓂᖓ ᐃᓕᓐᓂᐊᕐᓂᓕᕆᓂᕐᒥᒃ, 
ᐃᓕᓐᓂᐊᑎᑦᑎᖃᑦᑕᓂᕐᒥᒃ 
ᐃᖅᑲᓇᐃᔮᔅᓴᓂᓪᓗ, ᑲᑭᕙᒃᑯᑦ 
ᑲᑐᔾᔨᖃᑎᖃᕐᓯᒪᔪᑦ ᐱᔨᑦᑎᕋᖅᑎᓂᑦ 
ᑲᓇᑕᒥ ᐋᖅᑭᔅᓱᐃᓪᓗᑎᒃ ᐊᒻᒪᓗ 
ᖃᕋᓴᐅᔭᒃᑯᑦ ᑲᑎᒪᑎᑦᑎᖃᑦᑕᖅᑐᑎᒃ 
ᐊᖅᑯᑎᒋᓪᓗᒍ ᓄᓇᕗᒥ 
ᐃᖅᑲᓇᐃᔭᖅᑎᖃᕐᕕᒻᒧᑦ ᑲᑎᒪᓂᖅ. ᑖᓐᓇ 
ᑲᑎᒪᓂᖅ ᒪᑯᓄᖓ ᐃᓚᐅᕕᐅᔪᔪᖅ 
ᑭᒡᒐᑐᖅᑎᓄᑦ ᓄᓇᕗᑦ ᑐᙵᕕᒃᑯᑦ 
ᑎᒥᖓᓐᓂ, ᐊᕕᑦᑐᕐᓯᒪᓂᐅᔪᓂᑦ 
ᐃᓄᐃᑦ ᑲᑐᔾᔨᖃᑎᒌᖏᓐᓂᑦ, ᓄᓇᕗᑦ 
ᒐᕙᒪᒃᑯᖏᓐᓂ, ᐱᔨᑦᑎᕋᖅᑎᓂᑦ ᑲᓇᑕᒥ 
ᐊᒻᒪᓗ ᑲᓇᑕᒥ ᐅᑭᐅᖅᑕᖅᑐᒥᐅᓄᑦ 
ᐱᕙᓪᓕᐊᔪᓕᕆᔩᑦ. ᑲᑎᒪᓂᐅᔪᔪᑦ 
ᑲᔪᓯᑦᑎᐊᖅᑑᑎᒋᔭᐅᔪᒧᑦ ᐊᒻᒪᓗ 
ᑲᑭᕙᒃᑯᑦ ᐊᖏᕐᓯᒪᔪᑦ ᐊᕐᕌᒍᒃᑲᓂᕐᒥᒃ 
ᑕᐃᒫᒃ ᐃᑲᔪᕐᓰᒐᔭᕆᐊᔅᓴᖅ 
ᑲᑐᔾᔨᖃᑎᖃᕐᓂᕐᒥᒃ.

ᐃᓕᓐᓂᐊᑎᑦᑎᓂᕐᒨᖓᔪᓂᑦ 
ᐃᖅᑲᓇᐃᔮᕐᓅᖓᔪᓂᓪᓗ ᐱᓕᕆᔩᑦ 
ᑲᑎᖃᑎᒌᑦᑐᑦ ᕿᒥᕐᕈᓂᐊᕐᖓᑕ 
ᑐᔅᓯᕋᐅᓯᐅᕈᑕᐅᕙᑦᑐᓂᑦ 
ᑎᑎᕋᕐᕕᔅᓴᓂᑦ.

ᐃᓚᒋᔭᐅᑦᑎᐊᖃᑦᑕᕈᓐᓇᕐᓂᐊᕋᑦᑕ 
ᐃᖅᑲᓇᐃᔭᖅᑎᓂᑦ 
ᓂᕈᐊᖃᑦᑕᓂᕐᒥᒃ ᑕᐃᔅᓱᒪᓂ 
ᑲᔪᓯᑦᑎᐊᕈᑕᐅᖃᑦᑕᕐᓯᒪᔪᓂᑦ 
ᐊᕐᕌᒍᓕᒫᕐᓯᐅᑏᑦ ᐅᓂᒃᑳᑦ 
ᐊᒡᒍᖅᑕᐅᔪᔪᑦ ᓂᐱᑎᑕᐅᓪᓗᑎᒃ 
ᐊᕙᓗᒧᑦ. ᐃᖅᑲᓇᐃᔭᖅᑏᑦ ᐱᕕᖃᔪᔪᑦ 
ᕿᒥᕐᕈᓂᕐᒥᒃ ᐅᓂᒃᑳᖑᓯᒪᔪᓂᑦ 
ᐊᒻᒪᓗ ᓂᕈᐊᕐᓯᒪᓪᓗᑎᒃ 
ᖁᕕᐊᒋᓂᕐᐹᕆᓯᒪᔭᖏᓐᓂᒃ. 
ᐃᖅᑲᐃᑎᑕᐅᒃᑲᓐᓂᔪᔪᒍᑦ 
ᐱᓕᕆᑦᑎᐊᖅᑐᐊᓘᖃᑦᑕᓂᑦᑎᓐᓂᒃ 
ᐃᑲᔪᖅᑐᑕ ᐃᓄᓐᓂᑦ ᒪᑭᑕᑎᑦᑎᓂᕐᒥᒃ!

2019

ᐋᖅᑭᐸᓪᓕᑎᑦᑎᓂᖅ 
ᓄᓇᖃᖅᑳᖅᑐᓂᑦ 
ᐱᓕᕆᔪᓇᕐᓂᖏᓐᓂᒃ
2019ᖑᑎᓪᓗᒍ ᑲᓇᑕᐅᑉ ᒐᕙᒪᒃᑯᖏᑦ 
ᓇᓗᓇᐃᕐᓯᓚᐅᕐᓯᒪᔪᑦ ᐋᖅᑭᒋᐊᕐᓯᒪᔪᒥᒃ 
ᐱᓕᕆᐊᕐᒥᑦ ᐃᑲᔫᑕᐅᓂᐊᖅᑐᒥᒃ 
ᐱᕙᓪᓕᐊᔪᓕᕆᓂᕐᒧᑦ ᐱᓕᒻᒪᔅᓴᐃᖃᑦᑕᓂᕐᒧᑦ 
ᐃᓕᓐᓂᐊᑎᑦᑎᖃᑦᑕᓂᕐᒧᓪᓗ ᓄᓇᖃᖅᑳᖅᑐᓂᑦ 
ᑭᒃᑯᑐᐃᓐᓇᕐᓂᑦ. ᓄᓇᖃᖅᑖᖅᑐᓂᑦ ᐱᓕᒻᒪᔅᓴᐃᓂᕐᒧᑦ 
ᐃᓕᓐᓂᐊᑎᑦᑎᖃᑦᑕᓂᕐᒧᑦ ᐸᕐᓇᐅᑏᑦ 
ᓇᓗᓇᐃᖅᑕᐅᓚᐅᕐᓯᒪᔪᑦ ᑲᑭᕙᒃ ᑲᑐᔾᔨᖃᑎᒌᒃᑯᓐᓂᑦ 
ᓇᓗᓇᐃᕐᓯᓪᓗᓂ ᑖᓐᓇ ᑭᐅᕈᓕᓐ ᕕᐊᓇᑦ, ᒥᓂᔅᑕ 
ᑲᓇᑕᒥ ᓄᓇᖃᖅᑳᖅᑐᓅᖓᔪᓂᑦ. 

ᑕᒫᓂ ᐊᕐᕌᒍᒥ 
ᑲᑎᓕᒫᖅᑐᒋᑦ ᐱᓕᕆᐊᕐᒥ 
ᐊᑭᓕᕐᓱᐃᔾᔪᑕᐅᓯᒪᔪᑦ 
ᐅᖓᑖᓃᔪᔪᑦ $14,975,936, 
ᒪᕐᕈᐊᖅᑎᓗᐊᐸᓗᒻᒪᕆᑦᑐᑦ 
ᐊᕐᕌᒍᑕᒫᑦ ᐊᑭᒋᖃᑦᑕᓲᖏᑦ 

ᑲᑭᕙᒃ ᑲᑐᔾᔨᖃᑎᒌᑦ ᐱᔨᑦᑎᕋᐅᑎᓖᑦ ᐊᔾᔨᒌᙱᑐᒡᒍᑎᓂᑦ 
ᐱᓕᕆᐊᓂᑦ ᐃᑲᔫᑎᖃᕐᐸᑦᑐᓂᑦ ᐃᓕᓐᓂᐊᑎᑦᑎᓂᕐᒨᖓᔪᓂᑦ 
ᐃᖅᑲᓇᐃᔮᕐᓅᖓᔪᓂᓪᓗ, ᐸᐃᕆᕕᓕᕆᓂᕐᒨᖓᖤ,ᑦ 
ᐃᓅᓱᑦᑐᓄᑦ ᐱᓇᓱᐊᕋᔅᓴᓅᖓᔪᓂᑦ ᐊᒻᒪᓗ 
ᐃᖅᑲᓇᐃᔭᕐᕕᓐᓂᑦ ᐱᕙᓪᓕᐊᔪᓕᕆᓂᕐᒨᖓᔪᓂᑦ. ᐊᕐᕌᒍᓂᑦ 
ᖁᓕᓂᑦ (10) ᐊᓂᒍᖅᑐᓂᑦ ᑲᑭᕙᒃᑯᑦ ᐱᓕᕆᐊᓄᑦ 
ᐊᑭᓕᕐᓱᐃᔾᔪᑎᒋᖃᑦᑕᕐᓯᒪᔭᖏᑦ ᑲᑎᓕᒫᖅᑐᒋᑦ 
ᐅᖓᑖᓃᓯᒪᔪᑦ $ 75.8 ᒥᓕᐊᓐ ᑮᓇᐅᔭᑦ, ᑕᒫᓂ $ 7.5 
ᒥᓕᐊᓐᖏᓐᓃᖃᑦᑕᖅᑐᑦ ᐊᕐᕌᒍᑕᒫᑦ. ᑕᒫᓂ ᐊᕐᕌᒍᒥ 
ᑲᑎᓕᒫᖅᑐᒋᑦ ᐱᓕᕆᐊᕐᓄᑦ ᐊᑭᓕᕐᓱᐃᔾᔪᑕᐅᓯᒪᔪᑦ 
ᐅᖓᑖᓃᓯᒪᔪᑦ $14,975,936, ᒪᕐᕈᐊᖅᑎᓗᐊᐸᓗᒻᒪᕆᑦᑐᑦ 
ᐊᕐᕌᒍᑕᒫᑦ ᐊᑐᓲᖏᓐᓂᒃ. ᑕᐃᒫᑎᒋ ᐊᑭᑦᑐᕆᐊᕐᓯᒪᓂᖏᑦ 
ᐱᔾᔪᑎᖃᕐᓯᒪᔪᑦ ᑲᑎᓯᒪᓪᓗᒋᑦ ᕿᓄᔾᔪᑕᐅᓕᕐᐸᓪᓕᐊᓂᖏᑦ 
ᐊᑐᖅᑕᐅᔪᓂᕐᓴᐅᓕᖅᑐᑎᒃ ᐱᓕᕆᐊᓄᑦ ᐊᒻᒪᓗ 
ᐋᖅᑭᒋᐊᕐᓯᒪᓕᕐᓂᖏᓐᓄᑦ ᐊᖏᖃᑎᒌᒍᑎᖏᑦ ᑲᓇᑕᒧᑦ. 

7272+2828ᐊᐅᓚᓂᕐᒧᑦ ᑮᓇᐅᔭᖅᑑᑕᐅᔪᑦ
$14,975,935 

ᐊᐅᓚᓂᕐᒧᑦ ᐊᑭᓕᖅᑐᕆᐊᓖᑦ
$5,844,030 

ᐱᓕᕆᐊᕐᓄᑦ ᑮᓇᐅᔭᑦ ᐊᑐᖅᑕᐅᔪᑦ ᐊᒻᒪᓗ ᐊᐅᓚᑦᑎᓂᕐᒧᑦ ᐊᑭᖏᑦ 2021 - 22

ᑮᓇᐅᔭᑦ ᓇᐃᓈᖅᓯᒪᓂᖏᑦ

ᓴᐅᒥᐊᓂᑦ ᑕᓕᕐᐱᐊᓄᑦ ᑐᕋᐃᓯ ᓯᑑᐊᑦ, ᓱᕋᐃᐊ ᑕᓐᑲᓐ, ᐲᑕ ᑐᒥᓪᑎ

ᑲᑭᕙᒃ ᑮᓇᐅᔭᖃᕐᕕᑉ ᐊᒥᐊᒃᑯᖏᑦ ᒫᑦᓯ 31, 2022 ᐅᖓᕙᕆᐊᖅᑕᐅᓯᒪᔪᑦ ᐱᓕᕆᐊᕐᓄᑦ 
ᑮᓇᐅᔭᑦ ᐃᓯᖅᐸᓪᓕᐊᔪᑦ ᒫᑦᓯ 31, 2022

ᓇᐃᓈᖅᓯᒪᓂᖏᑦ ᐅᓂᒃᑳᑦ 
ᐊᐅᓚᑦᑎᓂᕐᒧᑦ 2021-22−ᒧᑦ

2022 2021
ᐱᖁᑏᑦ
ᐅᓪᓗᒥᐅᔪᖅ

ᑮᓇᐅᔭᐃᑦ ᐊᔾᔨᖏᓪᓗ ᑮᓇᐅᔭᐃᑦ $	 24,200,407 $	 19,064,799 

ᒪᓂᒪᑎᑕᐅᒍᓐᓇᖅᑐᑦ 7,122,536 7,339,375 

ᑮᓇᐅᔭᑦ ᐊᑭᓕᐅᑕᐅᔭᕆᐊᓖᑦ 
ᑲᑐᔾᔨᖃᑎᒌᒧᑦ

179,503 453,155 

ᐱᔭᕆᐊᓖᑦ ᐊᑦᑐᐊᔪᓂᒃ 
ᐊᖏᖃᑕᐅᓯᒪᔪᓂᒃ

71,322 169,933 

ᐊᑭᓕᕇᖅᓯᒪᔪᑦ ᐊᑭᓕᒃᓴᑦ 18,134 27,440 

ᑲᑎᓕᒪᖅᑐᒋᑦ 31,591,902 27,054,702 

ᐊᑯᓂᐅᔪᒧᑦ

ᑮᓇᐅᔭᑦ ᐊᑐᖅᑕᐅᔪᑦ 
ᕈᖅᓴᐃᔾᔪᑎᒋᔭᐅᓇᓱᐊᖅᑐᑎᑦ

 1  1 

ᐱᖁᑎᓄᑦ ᐊᒻᒪᓗ ᓱᓇᒃᑯᑖᓄᑦ 37,636 52,473 

ᐱᔭᐅᔭᕆᐊᖃᕐᓯᒪᔪᑦ ᑕᒪᑐᒧᖓ 
ᑐᕌᖓᔪᓂᑦ ᑲᑐᔾᔨᖃᑎᖏᓐᓂᒃ

579,194 967,189

ᑲᑎᓕᒪᖅᑐᒋᑦ 616,831 1,019,663 

ᑲᑎᓕᒫᖅᑐᒋᑦ ᐱᖁᑏᑦ $32,208,733 $28,074,365 

ᐊᑭᓕᖅᑕᐅᔭᕆᐊᓖᑦ
ᐊᑭᓕᕆᐊᓖᑦ ᓄᐊᓯᒪᔪᓪᓗ 
ᐊᑭᓕᖅᑐᕆᐊᓖᑦ

$	 473,866 $	 975,158 

ᐱᓕᕆᐊᕐᓄᑦ 
ᐊᑐᖅᑕᐅᓯᒪᔭᕆᐊᓖᑦ

2,585,780  1,078,095 

ᐱᔭᐅᔭᕆᐊᖃᕐᓯᒪᔪᑦ ᑕᒪᑐᒧᖓ 
ᑐᕌᖓᔪᓂᑦ ᑲᑐᔾᔨᖃᑎᖏᓐᓂᒃ

3,671,820  822,313 

ᐅᖓᕙᕆᐊᖅᑕᐅᓯᒪᓪᓗᑎᑦ 
ᐃᑲᔫᑎᒃᓴᑦ

13,256,022  13,398,216 

ᑲᑎᓕᒫᖅᑐᒋᑦ ᐊᑭᓕᕆᐊᓖᑦ $19,987,490 $	 16,273,782 

ᑮᓇᐅᔭᑦ ᐊᒥᐊᒃᑯᖏᑦ
ᐊᐳᖅᑕᕐᕕᖃᙱᑦᑐᑦ 5,408,095  5,169,847 

ᐃᓗᐊᓅᖓᒋᐊᓖᑦ 6,775,513  6,578,263 

ᑮᓇᐅᔭᖅᑑᑎᖃᕐᓂᖅ ᐱᖁᑎᓂᒃ 
ᐊᔾᔨᖏᓐᓂᓘᓐᓃᑦ

37,635  52,473 

ᑲᑎᓕᒫᖅᑐᒋᑦ 
ᑮᓇᐅᔭᖃᖅᑎᑕᐅᔾᔪᑎᖏᑦ 
ᐊᒥᐊᒃᑯᖏᑦ

12,221,243  11,800,583 

ᑲᑎᓕᒪᖅᑐᒋᑦ $32,208,733 $	 28,074,365 

ᑲᑭᕙᒃ ᑲᑐᔾᔨᖃᑎᒌᒃᑯᖏᑦ ᐊᐅᓚᑦᓯᓲᖑᕗᑦ 
ᖃᑦᓯᒐᓛᓐᓂᒃ ᐃᓗᓕᖅᑐᔪᓂᒃ ᑮᓇᐅᔭᓄᑦ 
ᐋᖅᑭᑦᓯᒪᓂᐅᔪᓂᒃ, ᐱᖃᓯᐅᑎᑦᓱᑎᒃ 
ᒥᓕᐊᖏᓐᓃᑦᑐᑦ ᑮᓇᐅᔭᐃᑦ ᑐᕌᖅᑐᑦ 
ᐃᓄᓕᕆᐊᑦᑎᓐᓄᑦ. ᑎᑭᐅᑎᒍᑎᒋᓱᒋᑦ 
ᐱᔭᕆᐊᓕᖏᓐᓄᑦ ᑎᒥᐅᔫᑉ, ᑮᓇᐅᔭᓕᕆᔨᒃᑯᑦ 
ᐊᑐᖅᐸᑦᑐᑦ ᑲᔪᓯᑦᓯᐊᖅᑐᓂᒃ ᑮᓇᐅᔭᓂᒃ 
ᐊᐅᓚᑦᓯᕐᓂᒥᒃ, ᐱᕙᓪᓕᐊᑎᑦᓯᕙᑦᓱᑎᒃ 
ᑐᓂᓯᕙᑦᑎᓪᓗ ᐅᓂᒃᑳᓕᐊᖑᒋᐊᓕᓐᓂᒃ 
ᖃᐅᔨᓴᑦᓯᐊᓯᓐᓈᖅᓱᑎᒃ ᐃᓗᓕᖅᑐᔪᒥᒃ, 
ᐃᒻᒥᒃᑯᑦ ᑕᒻᒪᖅᓯᒪᔪᖅᓯᐅᖅᑕᐅᓂᕐᒥᒃ 
ᐊᑑᑎᕙᑦᓱᑎᒃ ᐊᕐᕌᒍᑕᒫᑦ.

ᑲᑭᕙᒃ ᑲᑐᔾᔨᖃᑎᒌᖏᑦ  ᐊᕐᕌᒍᑕᒫᑦ ᐅᓂᒃᑳᓕᐊᖅ 202234



ᑮᓇᐅᔭᑦ ᐃᓯᖅᐸᓪᓕᐊᔪᑦ ᓇᑭ 
ᐱᔭᐅᓯᒪᓂᖏᑦ 2021-2022

ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᐊᒻᒪᓗᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᐊᒻᒪᓗ
ᐃᓄᓕᕆᔨᒃᑯᑦ ᐱᕙᓪᓕᐊᑎᑦᑎᔨᖏᑦ ᑲᓇᑕᒥᐃᓄᓕᕆᔨᒃᑯᑦ ᐱᕙᓪᓕᐊᑎᑦᑎᔨᖏᑦ ᑲᓇᑕᒥ
ᑲᑭᕙᒃ ᑲᑐᔾᔨᖃᑎᒌᒃᑯᖏᑦ ᑲᔪᓯᔪᒥᒃ ᑲᑐᔾᔨᖃᑎᖃᖅᓯᒪᐃᓐᓇᖅᑐᑦ 
ᐃᖅᑲᓇᐃᔮᓄᑦ ᐃᓅᓯᕐᒧᓪᓗ ᐱᕙᓪᓕᐊᔪᓕᕆᔨᒃᑯᓐᓂᒃ ᑲᓇᑕᒥ (ESDC) 
ᑲᔪᓯᑎᑕᐅᓂᖏᓐᓄᑦ ᐊᐅᓚᓂᐅᔪᑦ ᐱᔨᑦᓯᕋᐅᑏᓪᓗ ᐊᑖᓂ ᓄᓇᖃᖅᑳᖅᓯᒪᔪᑦ 
ᐱᔭᕆᐅᖅᓴᓂᖏᓐᓄᑦ ᐃᖅᑲᓇᐃᔮᑦᓴᓄᓪᓗ ᐃᓕᓐᓂᐊᕋᑦᓴᓄᑦ 
ᐅᐸᓗᖓᐃᔭᐅᑏᑦ (ISETS). ᑕᕝᕘᓇ ᐊᖏᖃᑎᒌᒍᑎᑎᒍᑦ ᑲᑭᕙᒃᑯᑦ 
ᐊᑐᐃᓐᓇᐅᑎᑦᓯᕙᑦᑐᑦ ᑮᓇᐅᔭᓂᒃ ᐱᔨᑦᓯᕋᐅᑎᓂᓪᓗ ᐊᑦᒃᑐᐊᔪᓂᒃ 
ᐃᓕᓐᓂᐊᓂᕐᒧᑦ, ᐃᖅᑲᓇᐱᔭᓄᑦ ᐱᕙᓪᓕᐊᓂᕐᒧᑦ ᓴᐃᐹᕿᕕᓐᓄᓪᓗ. 
ᑲᑎᑦᓱᑎᒃ ᑮᓇᐅᔭᐃᑦ ᐊᕐᕌᒍᖓᓂ 2021-22 ᐃᒪᐃᓪᓗᐊᔪᔪᑦ $14,329,837.

ᓄᓇᕗᑦ ᑐᙵᕕᒃᑯᑦ
ᑲᑭᕙᒃ ᑲᑐᔾᔨᖃᑎᒌᒃᑯᖏᑦ ᓄᑖᓂᒃ ᑮᓇᐅᔭᑎᒍᑦ ᑲᓲᒪᖃᑎᖃᖅᑐᑦ ᓄᓇᕗᑦ 
ᑐᙵᕕᒃᑯᑦ ᑎᒥᖁᑎᖓᓐᓂᒃ ᐃᑲᔪᖅᑐᐃᑦᓱᑎᒃ ᑲᔪᓯᑎᑕᐅᓂᖏᓐᓂᒃ 
ᐃᓄᐃᑦ ᓯᓚᑦᑐᓴᕐᕕᒻᒥ ᐃᓕᓐᓂᐊᖅᑐᑦ ᐊᐅᓚᓂᖓᑦᑕ. ᑖᓐᓇ ᐊᐅᓚᓂᐅᔪᖅ 
ᑮᓇᐅᔭᑎᒍᑦ ᐃᑲᔫᑎᖃᖅᑐᖅ ᐱᔨᑦᓯᕋᐅᑎᓂᓪᓗ ᓯᓚᑦᑐᓴᕐᕕᓐᓂ 
ᐃᓕᓐᓂᐊᖅᑐᓄᑦ, ᓇᒥᑐᐃᓐᓇᖅ ᓄᓇᖃᕋᓗᐊᖅᐸᑕ ᑲᓇᑕᒥ. ᑮᓇᐅᔭᐃᑦ 
ᐱᓯᒪᔪᑦ ᓄᓇᖃᖅᑳᖅᓯᒪᔪᓂᒃ ᐱᔨᑦᓯᕋᖅᑎᓂᒃ ᑲᓇᑕᒥ ᑲᓇᑕᓕᒫᒥ 
ᑐᑭᒧᐊᑦᑎᑕᐅᑦᓱᑎᒃ ᐃᓄᐃᑦ ᑕᐱᕇᒃᑯᓐᓄᑦ ᑲᓇᑕᒥ. ᑲᑎᑦᓱᑎᒃ ᑮᓇᐅᔭᐃᑦ 
2021-22−ᒥ ᐃᒪᐃᓪᓗᐊᓚᐅᖅᑐᑦ $2,806,527. 

ᓄᓇᖃᖅᑳᖅᓯᒪᔪᑦ ᐱᔨᑦᑎᖅᑕᐅᓂᖏᖕᓄᑦ ᑲᓇᑕ
ᑲᑭᕙᒃ ᑲᑐᔾᔨᖃᑎᒌᒃᑯᖏᑦ ᑲᔪᓯᔪᒥᒃ ᑲᑐᔾᔨᖃᑎᖃᖅᓯᒪᐃᓐᓇᖅᑐᑦ 
ᓄᓇᖃᖅᑳᖅᓯᒪᔪᓂᒃ ᐱᔨᑦᓯᕋᑎᓂᒃ ᑲᓇᑕᒥ (ISC) ᑲᔪᓯᑎᑕᐅᓂᖏᓐᓄᑦ 
ᒪᒃᑯᑦᑐᓄᑦ ᐃᖅᑲᓇᐃᔮᓄᑦ ᐅᐸᓗᖓᐃᔭᐅᑎᓂᒃ. ᑕᕝᕘᓇ ᑲᑐᔾᔨᖃᑎᒋᓐᓂᒃᑯᑦ 
ᑲᑭᕙᒃᑯᑦ ᐊᑐᐃᓐᓇᐅᑎᑦᓯᕙᑦᑐᑦ ᑮᓇᐅᔭᓂᒃ ᐊᐅᓚᓂᐅᔪᓄᑦ 
ᐊᖅᑯᑎᖃᖅᓱᑎᒃ ᑕᓪᓕᒪᓂᒃ ᒪᒃᑯᑦᑐᓄᑦ ᐃᖅᑲᓇᐃᔮᓂᒃ ᐃᖅᑲᓇᐃᔮᓂᓪᓗ 
ᐅᔾᔨᕈᓱᑦᑎᑦᓯᓂᕐᒧᑦ ᐊᐅᓚᓂᐅᔪᓂᒃ. ᑲᑎᑦᓱᑎᒃ ᑮᓇᐅᔭᐃᑦ 2021-22−ᒥ 
ᐃᒪᐃᓪᓗᐊᓚᐅᖅᑐᑦ $2,274,398.

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ
ᑲᑭᕙᒃ ᑲᑐᔾᔨᖃᑎᒌᒃᑯᖏᑦ ᑮᓇᐅᔭᓕᐊᕋᓱᐊᖅᑎᐅᒐᑎᒃ ᐱᕙᓪᓕᐊᔪᓕᕆᔨᖏᑦ 
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᖏᑦᑕ (QIA) ᑐᓂᓯᕙᑦᑐᑦ 
ᑮᓇᐅᔭᓂᒃ ᐃᑲᔪᖅᓯᒍᑎᓂᒃ ᑲᔪᓯᑎᑕᐅᓂᖏᓐᓄᑦ ᐱᓇᓱᐊᕐᕕᐅᔪᑦ 
ᓄᓇᓕᓐᓂᓗ ᐱᕙᓪᓕᐊᔪᓕᕆᓂᕐᒧᑦ ᐱᔨᑦᓯᕋᐅᑎᓄᓪᓗ. ᑖᒃᑯᐊ ᑮᓇᐅᔭᐃᑦ 
ᐃᑲᔪᖅᑐᕈᑕᐅᕙᑦᑐᑦ ᐊᐅᓚᓂᐅᔪᓂᒃ, ᐱᓇᓱᐊᕐᕕᓐᓄᑦ ᐱᕙᓪᓕᐊᓂᐅᔪᓂᒃ 
ᓴᐃᐹᕿᕕᓐᓄᓪᓗ ᐃᑲᔫᑎᓂᒃ. ᑲᑎᑦᓱᑎᒃ ᑮᓇᐅᔭᐃᑦ 2021-22−ᒧᑦ 
ᐃᒪᐃᓪᓗᐊᓚᐅᖅᑐᑦ $1,416,179.

ᑲᓇᑕᑉ ᐅᑭᐅᖅᑕᖅᑐᖓᓂ
ᐱᕙᓪᓕᐊᔪᓕᕆᔨᒃᑯᑦ ᑎᒥᖓ
ᑲᑭᕙᒃ ᑲᑐᔾᔨᖃᑎᒌᒃᑯᖏᑦ ᑲᔪᓯᔪᒥᒃ ᑲᑐᔾᔨᖃᑎᖃᖅᓯᒪᐃᓐᓇᖅᑐᑦ ᑲᓇᑕᐅᑉ 
ᐅᑭᐅᖅᑕᖅᑐᖓ ᐱᕙᓪᓕᐊᑎᓯᕐᓂᕐᒧᑦ ᑎᒥᐅᔪᒥᒃ (CanNor) ᐱᖃᓯᐅᑎᑦᓱᑎᒃ 
ᑮᓇᐅᔭᐃᑦ ᐃᑲᔪᖅᑐᐃᒍᑕᐅᔪᑦ ᑲᔪᓯᑎᑕᐅᓂᖏᓐᓄᑦ ᓇᒻᒥᓂᖅ ᐱᓇᓱᐊᕐᕖᑦ 
ᐊᒻᒪᓗ ᓄᓇᓕᓐᓂ ᐱᕙᓪᓕᐊᑎᑦᓯᓂᕐᒧᑦ ᐊᐅᓚᓂᐅᔪᑦ ᐱᔨᑦᓯᕋᐅᑏᓪᓗ. 
ᑲᑎᑦᓱᑎᒃ ᑮᓇᐅᔭᐃᑦ 2021-22-ᒥ ᐃᒪᐃᓪᓗᐊᓚᐅᖅᑐᑦ $520,235.

ᐊᓯᖏᑦ
ᐊᓯᖏᑦ ᑮᓇᐅᔭᐃᑦ ᐃᑖᓯᒪᔪᑦ ᐱᓯᒪᔪᑦ ᕿᑐᕐᖏᐅᕈᑕᐅᓯᒪᔪᓂᒃ, 
ᓂᕆᐅᓇᙱᑦᑐᓂᒃ ᑮᓇᐅᔭᖅᑑᑎᓅᖓᔪᓂᒃ ᐊᓯᖏᓐᓂᓪᓗ. 
ᐊᒥᓲᓂᖅᓴᐃᑦ ᑖᒃᑯᓇᓂ ᐃᑖᔪᓂ ᑐᙵᕕᖃᖅᑐᑦ ᐊᐅᓚᓂᖏᓐᓂᒃ 
ᐊᑉᐸᓯᑦᑐᒥᒃ ᐅᓗᕆᐊᓇᕐᓂᓕᓐᓂᒃ ᑮᓇᐅᔭᖅᑑᑎᑦᓴᓂᒃ ᓇᓗᓇᐃᖅᓯᓗᓂ 
ᖃᓄᐃᑦᑑᓚᖓᓂᖏᑦ ᐊᕐᕌᒍᑕᒫᑦ. ᑲᑎᑦᓱᑎᒃ ᐊᓯᖏᑦ ᐃᑕᔪᑦ 2021-22 
ᐃᒪᐃᓪᓗᐊᓚᐅᖅᑐᑦ $(106,551).

67+13+11+7+2+N
ᑲᓇᑕᑉ ᐅᑭᐅᖅᑕᖅᑐᖓᓂ 

ᐱᕙᓪᓕᐊᔪᓕᕆᔨᒃᑯᑦ ᑎᒥᖓ
$520,235

ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ 
ᐊᒻᒪᓗ ᐃᓄᓕᕆᔨᒃᑯᑦ 

ᐱᕙᓪᓕᐊᑎᑦᑎᔨᖏᑦ ᑲᓇᑕᒥ
$14,329,837

ᓄᓇᖃᖅᑳᖅᓯᒪᔪᑦ 
ᐱᔨᑦᑎᖅᑕᐅᓂᖏᖕᓄᑦ 

ᑲᓇᑕ
$ 2,274,398 

ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᑦ
$1,416,179

ᓄᓇᕗᑦ 
ᑐᙵᕕᒃᑯᑦ
$2,806,527

30ᓂᑦ ᐊᕐᕌᒍᓂᑦ ᐃᑲᔪᖃᑦᑕᖅᑐᑦ ᐃᓄᓐᓂᑦ ᒪᑭᑕᑎᑦᑎᓂᕐᒥᒃ 35



ᓇᐃᓈᖅᓯᒪᔪᑦ ᑮᓇᐅᔭᑦ ᖃᓄᐃᓕᖓᓕᕐᓂᖏᑕ 
ᐅᓂᒃᑳᖏᑦ 2021-2022

ᑲᑎᓕᒪᖅᑐᒋᑦ 
2022

ᑲᑎᓕᒪᖅᑐᒋᑦ 
2021

ᑮᓇᐅᔭᐃᑦ ᐃᑖᔪᑦ
ᐃᖅᓇᐃᔮᓂᒃ ᐃᓅᓯᕐᒨᖔᔪᓂᓪᓗ ᐱᕙᓪᓕᐊᔪᓕᕆᔨᒃᑯᑦ ᑲᓇᑕᒥ 14,329,837 9,646,859 

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ 1,416,179 1,481,047 

ᓄᓇᕗᑦ ᑐᙵᕕᒃᑯᑦ ᑎᒥᖓᑦ 2,806,527 1,403,234 

ᓄᓇᖃᖅᑳᖅᓯᒪᔪᓂᒃ ᐱᔨᑦᓯᕋᖅᑏᑦ ᑲᓇᑕᒥ 2,274,398 880,916 

ᑲᓇᑕᐅᑉ ᐅᑭᐅᖅᑕᖅᑐᖓᓂ ᐱᕙᓪᓕᐊᔪᓕᕆᓂᕐᒧᑦ ᑎᒥᐅᔪᑦ 520,235 465,049 

ᕿᑐᕐᖏᐅᕈᑎᓂᒃ ᑮᓇᐅᔭᖅᑑᑕᐅᔪᓂᓪᓗ ᐃᑖᔪᑦ 192,751 341,728 

ᐊᓯᖏᑦ ᑮᓇᐅᔭᓕᐊᖑᔪᑦ 220 736

ᐃᑉᐱᓇᙱᑦᑐᒥᒃ ᐱᕈᖅᐹᓪᓕᖅᓯᒪᔪᑦ (ᔭᒑᔪᑦ) 
ᒪᓂᒪᑎᑕᐅᒍᓐᓇᖅᑐᓂᒃ

(299,522) (888,357)

ᑲᑎᑦᓱᑎᒃ ᐃᑖᔪᑦ 21,240,625 14,131,212

ᑮᓇᐅᔭᖃᖅᑎᑕᐅᔪᓂᒃ ᐊᐅᓚᓂᐅᔪᑦ
ᐃᖅᑲᓇᐃᔮᓄᑦ ᐊᐅᓚᓂᐅᔪ 7,568,248 3,897,895 

ᓴᐃᐹᕿᑦᓯᕕᓐᓄᑦ ᐊᐅᓚᓂᐅᔪᑦ 5,131,156 2,929,661 

ᒪᒃᑯᑦᑐᓄᑦ ᐃᖅᑲᓇᐃᔮᓄᑦ ᐅᐸᓗᖓᐃᔭᐅᑏᑦ 1,587,358 779,671 

ᓇᒻᒥᓂᕆᔭᐅᔪᓄᑦ ᐱᓇᓱᐊᕐᕕᓐᓄᑦ ᐊᐅᓚᓂᐅᔪᑦ 689,173 640,125 

ᑲᑎᑦᓱᑎᒃ ᐊᐅᓚᓂᐅᔪᑦ ᑮᓇᐅᔭᖃᖅᑎᑕᐅᔪᑦ 14,975,935  	 8,247,352 

ᐃᓘᓐᓈᒍᑦ ᐊᓪᓚᕝᕕᓕᕆᓂᕐᒧᓪᓗ ᐊᑭᓕᖅᑐᕆᐊᓖᑦ
ᑮᓇᐅᔾᔭᑦᓵᑦ ᐃᑲᔫᑏᓪᓗ 4,159,346 3,286,272 

ᐊᑐᖅᑐᐊᕈᑏᑦ 497,277 363,777 

ᐃᖅᑲᓇᐃᔭᖅᑎᒻᒪᕆᓐᓄᑦ ᐃᓄᑦᑎᑑᓕᖅᑎᕆᐊᓕᓐᓄᓪᓗ 
ᐊᑭᒋᔭᐅᔪᑦ

487,467 210,751 

ᐊᓪᓚᕝᕕᒃ 203,486 189,420 

ᑲᑎᒻᒪᐅᓯᐊᑦ ᑲᑎᒪᔩᓪᓗ ᐊᑭᓕᖅᑐᕆᐊᓕᖏᑦ 213,741 179,330 

ᐅᖄᓚᐅᑏᑦ, ᖃᕆᑕᐅᔭᒃᑰᕈᑏᑦ ᐃᑲᔪᖅᑐᐃᒍᑏᓪᓗ 132,707 153,786 

ᖁᕝᕙᖅᑎᕆᓂᖅ 109,380 31,234 

ᐊᑮᕈᑉᐸᓪᓕᐊᓂᖅ 14,838 17,917 

ᐊᕐᕕᑕᕐᓂᖅ 26,572 2,272 

ᐊᒥᓱᙳᐸᓪᓕᐊᑎᑦᓯᓂᖅ ᐃᓕᓐᓂᐊᑎᑦᓯᕐᓂᓗ 250 - 

ᐊᑐᐃᓐᓇᐅᔪᑦ ᐊᑐᖅᑐᐊᖅᑕᓄᑦ ᔭᒑᔪᓄᑦ (ᐅᑎᖅᑎᑕᐅᔪᑦ) (1,034)  	 (2,106)

ᐊᑭᓕᑦᓴᑐᖃᐃᑦ (ᐅᑎᖅᑎᑕᐅᔪᑦ) -  	 (307,148)

ᑲᑎᑦᓱᑎᒃ ᐃᓘᓐᓈᒍᑦ ᐊᓪᓚᕝᕕᓕᕆᓂᕐᒧᓪᓗ ᐊᑭᓕᖅᑐᕆᐊᓖᑦ  	 5,844,030  	 4,125,505 

ᑲᑎᑦᓱᑎᒃ ᐊᑭᓕᖅᑐᕆᐊᓖᑦ 20,819,965 12,372,857 

ᐅᖓᑖᓅᕈᑎᔪᑦ ᐃᑖᔪᓂᒃ 420,660 1,758,355 

ᑲᑭᕙᒃ ᑲᑐᔾᔨᖃᑎᒌᖏᑦ  ᐊᕐᕌᒍᑕᒫᑦ ᐅᓂᒃᑳᓕᐊᖅ 202236



2022

ᐅᓪᓗᒥ
ᐅᓪᓗᒥ, ᑲᕙᒃ ᑲᑐᔾᔨᖃᑎᒌᖏᑦ 
ᒪᑭᑕᑦᑎᐊᖅᑐᐊᓗᐃᑦ ᓄᓇᓕᓐᓄᑦ ᐊᒻᒪᓗ 
ᐱᕙᓪᓕᐊᔪᓕᕆᓂᕐᒧᑦ ᑎᒥᐅᓪᓗᑎᒃ, 
ᐃᖅᑲᓇᐃᔮᕐᓅᖓᔪᓂᑦ ᐃᓕᓐᓂᐊᓂᕐᒨᖓᔪᓂᑦ 
ᐱᓕᕆᐊᖃᕐᐸᑦᑐᑎᒃ ᐱᔨᑦᑎᕋᐅᑎᖃᕐᐸᑦᑐᑎᓪᓗ 
ᐃᓄᓐᓄᑦ ᑐᕌᖓᔪᓂᑦ ᕿᑭᖅᑕᓂ ᓄᓇᓕᐅᔪᓂᑦ. 
ᐊᒥᓱᓂᑦ ᑲᑐᔾᔨᖃᑎᒌᒍᑎᖃᖃᑦᑕᖅᑐᑕ 
ᐱᕙᓪᓕᐊᑎᑦᑎᔪᓐᓇᕐᓯᒪᔪᒍᑦ, 
ᐋᖅᑭᐸᓪᓕᑎᑦᑎᒍᓐᓇᕐᓯᒪᓪᓗᑕᓗ 
ᐋᖅᑭᐅᒪᑎᑦᑎᒍᓐᓇᕐᓯᒪᓪᓗᑕᓗ 
ᐊᔾᔨᒌᙱᑐᒡᒍᑎᓂᑦ ᐱᓕᕆᐊᓂᑦ 
ᐃᑲᔫᑎᖃᖃᑦᑕᕐᓯᒪᔪᓂᑦ ᐸᐃᕆᕕᓐᓄᑦ, 
ᒪᒃᑯᑦᑐᓄᑦ ᐱᓇᓱᐊᕋᔅᓴᓂᑦ, ᐃᓕᓐᓂᐊᑎᑦᑎᓂᕐᒥᒃ 
ᐃᓕᓐᓂᐊᓂᕐᒨᖓᔪᓂᓪᓗ, ᐃᖅᑲᓇᐃᔮᓂᑦ 
ᐱᕙᓪᓕᐊᑎᑦᑎᓂᕐᒥᒃ, ᓇᒻᒥᓂᓕᓐᓄᑦ 
ᓄᓇᓕᓐᓂᓪᓗ ᐱᕙᓪᓕᐊᔪᓕᕆᓂᕐᒥᒃ.

ᐊᕐᕌᒍᓂᑦ 30ᓂᑦ ᐊᓂᒍᖅᑐᓂᑦ 
ᐃᑲᔫᑎᖃᖃᑦᑕᕐᓯᒪᔪᒍᑦ ᑕᐅᓴᓐᖏᓐᓃᑦᑐᓄᑦ 
ᐃᓄᓐᓄᑦ, ᓱᓕᓪᓚᑦᑖᖅᑐᒥᒃ ᐱᐅᔪᒥᒃ 
ᐱᕙᓪᓕᐅᑎᑎᑦᑎᓯᒪᔪᒍᑦ ᐃᓅᓯᖏᓐᓄᑦ. 

ᐊᐅᓚᓂᐅᔪᑦ ᑲᔪᓯᑎᑕᐅᓂᖏᓐᓂᒃ

50+34+11+5
ᐃᖅᑲᓇᐃᔮᖅ	 $7,568,248  
ᓴᐃᐹᕆᕕᒃ	 $5,131,156  
ᒪᒃᑯᑐᑦ	 $1,587,358   
ᓇᒻᒥᓂᕆᔭᐅᔪᖅ	 $689,173
ᐱᓇᓱᐊᕐᕕᒃ

51%
ᐃᖅᑲᓇᐃᔮᖅ

34%
ᓴᐃᐹᕆᕕᒃ

11%
ᒪᒃᑯᑐᑦ

5%
ᓇᒻᒥᓂᕆᔭᐅᔪᖅ ᐱᓇᓱᐊᕐᕕᒃ

2020

ᖃᓂᒪᓇᖅᑐᖅ−
ᓄᕙᕐᔪᐊᓇᖅᑐᖅ
ᑭᐅᔾᔪᑕᐅᓪᓗᓂ ᐊᒥᓱᓄᑦ 
ᐱᔭᕆᐊᑐᔪᒃᑰᕈᑕᐅᔪᓄᑦ ᐱᔾᔪᑎᒋᓪᓗᒍ 
ᖃᓂᒪᓇᖅᑐᖅ ᓄᓇᕐᔪᐊᓕᒫᒥ, 
ᑲᑭᕙᒃᑯᑦ ᐱᒋᐊᖅᑎᑦᑎᔪᔪᑦ 
ᕿᑭᖅᑕᓂ ᖃᓂᒪᓇᖅᑐᖅᑕᖃᕐᓂᖓᓂ 
ᐃᖅᑲᓇᐃᔭᕐᕕᓐᓄᑦ ᐃᑲᔫᑎᓂᑦ 
ᐊᒻᒪᓗ ᑮᓇᐅᔾᔭᔅᓵᓄᑦ ᐃᑲᔫᑎᓂᑦ. 
ᑲᑭᕙᒃᑯᑦ ᐱᔨᑦᑎᕋᐅᑎᖃᔪᒻᒥᔪᑦ 
ᖃᓂᒪᓇᖅᑐᖅᑕᖃᕐᓂᖓᓂ ᐃᑲᔫᑎᔅᓴᓂᑦ 
ᓯᓚᑦᑐᓴᕐᕕᒻᒥ ᐃᓕᓐᓂᐊᖅᑎᓄᑦ 
ᐸᐃᕆᕕᓐᓄᓪᓗ 2021

ᑲᑭᕙᒃ ᑲᑐᔾᔨᖃᑎᒌᖏᑦ
ᐸᕐᓇᐃᕕᒃ ᐃᒡᓗ 924
ᑎᑎᖅᑲᒃᑯᕕᒐ 1419
ᐃᖃᓗᐃᑦ, ᓄᓇᕗᑦ X0A 0H0

ᐅᖄᓚᐅᑎᖓ: 867-979-0911
ᓱᑲᑦᑐᒃᑯᑦ: 867-979-3707
ᐊᑭᖃᙱᑦᑐᖅ ᐅᖄᓚᐅᑎᖓ: 1-800-561-0911

ᖃᕋᓴᐅᔭᒃᑯᑦ: INFO@KAKIVAK.CA
ᐃᑭᐊᖅᑭᕕᒃ: WWW.KAKIVAK.CA


